
ლიტერატურული 
კონკურსიგაზეთ „ლიტერატურული მესხეთის” რედაქცია აც-

ხადებს ლიტერატურულ კონკურსს პოეზიაში. საკონ-

კურსო მასალები მიიღება დევიზით: ერთი კონვერტით 

იგზავნება საკონკურსო მასალა, მეორე კონვერტით 

– ავტორის ვინაობა, მისამართი, საკონტაქტო ტელე-

ფონი, ლექსების ჩამონათვალი (კონვერტზე არ უნდა 

მიეთითოს ავტორის ვინაობა).

კონკურსში მონაწილეობის მიღება შეუძლია საქარ-

თველოსა და უცხოეთში მცხოვრებ ყველა მოქალაქეს, 

გარდა „ლიტერატურულ მესხეთის” თანამშრომლები-

სა, სარედაქციო საბჭოსა და ჟიურის წევრთა ოჯახის 

წევრებისა. დაწესებულია პრემიები:

პირველი პრემია – 1000 ლარი – ასპინძის მერიისაგან;

მეორე პრემია – 500 ლარი – სამცხე-ჯავახეთის სახელმწიფო უნივერსიტე-

ტისაგან; ორ-ორი მესამე პრემია – 400-400 ლარი – ივ.ჯავახიშვილის სახელობის 

თბილისის სახელმწიფო უნივერსიტეტის მორფოლოგიის ინსტიტუტისა და კერ-

ძო პირ ელდარ ალიევისაგან;

ასევე დაწესებულია ერთი სპეციალური პრემია – 400 ლარი, ნომინაციაში 

– რელიგიურ თემატიკაზე – ანდრია პირველწოდებულის სახელობის თბილისის 

ქართული უნივერსიტეტისაგან.

გამარჯვებულების საზეიმო წარდგინება მოხდება ვარძიაში – „პოეზიის სა-

ხალხო დღესასწაულზე –  შოთაობაზე”, ხოლო დაჯილდოების ცერემონიალი გა-

იმართება ივ.ჯავახიშვილის სახელობის თბილისის სახელმწიფო უნივერსიტეტში 

ამა წლის სექტემბერში. 
საკონკურსო ლექსები უნდა გამოიგზავნოს მხოლოდ ნაბეჭდი ფორმით, არა-

უმეტეს 5 ლექსისა. ხელნაწერი არ მიიღება.

საკონკურსო ლექსების მიღების ბოლო ვადაა 2018 წლის 1 სექტემბრი და იგ-

ზავნება შემდეგ მისამართზე:

0500, ასპინძის მუნიციპალიტეტი, დაბა ასპინძა, თამარის ქ.3.

გაზეთ „ლიტერატურული მესხეთის” რედაქცია.

საკონტაქტო ტელ. 5 99 97 95 24

მესხეთს
უფრო მხურვალედ,

   ვიდრე არასდროს,
მინდა გემთხვიო და გეთაყვანო,

ათას ავდარში,   ათას ვარამშიშენ, დაუშლელო, ჩვენო აკვანო!
მინდა ხერთვისში, თმოგვში,

   ხანძთაშიშენი ზეიმის მოსვლა გახარო,

ათას გრიგალში, ათას ხანძარში

დაუნგრეველო ჩვენო სახლ-კარო!

შენ, ჩვენო ფესვო,
   მარად ცოცხალო,

ბრძენო რაინდო,
   ტკბილსაჭვრეტელო,

ჩვენი სასახლის ხუროთმოძღვარო,

ჩვენი გვირგვინის ოქრომჭედელო!

ჩვენი გონების   გაშლის,          განფენის,
ჩვენი კაცობის ძველო თავდებო,

ჩვენი სიმღერის და აღმაფრენის,

ჩვენი დიდების ფუძის დამდებო!

მინდა,  შენს მთებთან თავი დავხარო,

უხვად შეგმოსო ვარდის სამოსით;

მინდა,   ზეიმი ჩვენი გახარო,
მკერდში ჩაგეკრა ამ მისალოცით.

მინდა,  პირნათლად თვალში შეგხედო,

შუქო, უკვდავო, უკვდავ ელვისა...

ჩემო მესხეთო,   ჩემო მესხეთო,
მშობელო მიწავ რუსთაველისა!..

იოსებ მერაბიშვილი

რუის-ურბნისის საეკლესიო კრებამ  დავით აღ-

მაშენებელი დაარწმუნა, რომ საქართველოში უნდა 

შექმნილიყო ისეთი სოციალ-ეკონომიკური პირობე-

ბი, რომელსაც აუცილებლად ესაჭიროებოდა საკუ-

თარი საგანმანათლებლო სისტემა. სხვა ღონისძი-

ებათა გარდა, 1106 წელს, მისი ხელმძღვანელობით 

დაიწყო იმ დიდი საგანმანათლებლო კერის აგება, ან 

უფრო სწორად, აღდგენა, რომელიც დღევანდელო-

ბაში გელათის სახელით არის ცნობილი.

გელათი სამონასტრო კომპლექსი იყო, სადაც, 

ამავდროულად, მეფეთა სამარხსაც და სამიწათ-

მოქმედო ერთეულსაც წარმოადგენდა, ამავე დროს, 

საგანმანათლებლო ცენტრადაც ითვლებოდა და 

სნეულთა და დავრდომილთა თავშესაფრადაც (ე.წ. 

სოხასტერად). ამიტომ ასეთ რთულსა და კომბინი-

რებულ ნაგებობას, რომელიც, ერთდროულად, რამ-

დენიმე ფუნქციის მატარებელი იყო, არ შეიძლებო-

და „გელათი” თავიდანვე რქმეოდა.

სიტყვა „გელათი” არაფერს არ ნიშნავს, ქართ-

ველებს კი ტრადიციად ჰქონდათ, „ნათლობის” ასეთ 

შემთხვევაში, გამოერკვიათ, დაედგინათ, სახელდა-

სარქმევის ძირითადი არსი, მთავარი დამახასიათე-

ბელი, რომელსაც, ამა თუ იმ ვარიანტით, სახელწო-

დებაში მის რაობას ჩადებდნენ.

სიტყვა გელათი რომ არაფერს ნიშნავს, ქართ-

ველებს დიდი ხანია შეუნიშნავთ, მაგრამ, ამ მხრივ, 

კვლევა-ძიება არ ჩატარებულა, დასკვნა კი არსე-

ბითად ერთპიროვნულად გამოთქმულ აზრს წარ-

მოადგენს.ეს მოსაზრება გამოსავალს ეძებს არა ქართულ 

ნიადაგზე. ცხადია, ასეთი დასკვნები არ იქნება შეც-

დომისაგან დაზღვეული. მაგალითად,  დავით ღამ-

ბაშიძე ასკვნის, რომ „სიტყვა გელათი არაფერს ნიშ-

ნავს, მას გაენათი ეწოდებოდაო”, მაგრამ იგი ამის 

დასაბუთებას ბერძნულ წყაროებში ეძებს. უნდა 

მივიჩნიოთ, რომ მას ეს არც გაემტყუნება. მაშინ მო-

დად იყო ქცეული, ყველაფრის დასაბამი ბერძნულ, 

ან ლათინურ ენებში ეძიათ:
ღამბაშიძე დეკანოზი იყო, მან, როგორც სასუ-

ლიერო პირმა. გვერდი აუარა გელათში საგანმა-

ნათლებლო ცენტრის – აკადემიის არსებობას, წინა 

პლანზე წამოსწია რელიგიური მოტივები. მისი აზ-

რით – „სიტყვა გაენათე წარმომდგარა ბერძნული 

სიტყვის გენიაფლიაკონისაგან და ნიშნავს დაბადე-

ბას. ალბათ ასეთი სახელი ეწოდა მონასტერს იმის 

გამო რომ, მონასტრის უმთავრესი ტამარი არის აღ-

მშენებელი ღვთის მშობლის დაბადების სახელზეო”.

ზერელეა ასეთი მსჯელობა. როგორც ჩანს, არც 

ავტორი ყოფილა მასში დარწმუნებული და სიტყვა 

„ალბათ” მოუშველებია. ჩვენ გვინდა დავუბრუნდეთ 

იმ უფრო ძარღვმაგარ ფაქტორს, რომელსაც მაშინ-

დელ გელათში ჰქონდა ადგილი. ეს არის უმაღლესი 

სასწავლებელი – „გელათის აკადებია”.

როგორც იმდროინდელი მდგომარეობის ანა-

ირაკლი აბაშიძე

(ცოტა რამ გელათის მონასტრის სახელწოდების წარმოქმნისა და ცვლილების შესახებ)

ლეგენდის ჩრდილი

გამოცემის ოცდამეერთე წელი ”LITERATURULI MESKHETI”

გიორგი ლეონიძე

№1 (241)
იანვარი

2019 წელი
ფასი 40 თეთრი

”ЛИТЕРАТУРУЛИ МЕСХЕТИ”

”დადგით მესხეთში აკვნები, აღზარდეთ კვლავ რუსთაველი”

„ლიტერატურული მესხეთი” 
20 წლისაა

20 წელი გავიდა მას შემდეგ, რაც ბა-
ტონმა ავთანდილ ბერიძემ, როგორც კერძო 
პირმა და ივანე ჯავახიშვილის სახელობის 
თბილისის სახელმწიფო უნივერსიტეტის მა-
შინდელმა ახალციხის ფილიალმა დააარსეს 
გაზეთი „ლიტერატურული მესხეთი”.  სარე-
დაქციო სამუშაოები ტარდებოდა ასპინძაშიც 
და ფილიალშიც.  იქმნებოდა გაზეთი,  ყალიბ-
დებოდა მისი სახე,  მიმართულებანი.

ბევრი სკეპტიკურად უყურებდა დაწყე-
ბულ საქმეს. 90-იან წლებში არაერთი გაზე-
თი შეიქმნა და მათგან უმრავლესობამ ვერ 
გაუძლო გამოცდას. კიდევ უფრო ძნელი იყო 
ლიტერატურული პროფილის ბოლომდე შე-
ნარჩუნება. ლიტერატურული გაზეთებით 
მაინცდამაინც არ იყო იმ დროს განებივრე-
ბული ჩვენი ქვეყანა. უჭირდა ჩვენი ლიტერა-
ტურული ცხოვრების ფლაგმანს „ლიტერატუ-
რულ საქართველოსაც”. რთული დრო იდგა. 
ვერც მესხეთი დაიკვეხნიდა პოეტებისა და 
მწერლების სიმრავლით. მართალია, არსებობ-
და საქართველოს მწერალთა კავშირის გან-
ყოფილება სამხრეთ საქართველოში, მაგრამ 
იგი ქვეყნის ლიტერატურულ ცხოვრებაში სე-
რიოზულ ამინდს ვერ ქმნიდა. საჭირო იყო გა-

ზეთის რესპუბლიკური გამოცემის ამბიციის 
ჯერ ჩამოყალიბება და შემდეგ განხორციელე-
ბა. ეს შეძლო „ლიტერატურულმა მესხეთმა”. 
ახალმა სალიტერატურო ორგანომ შეასრულა 
სერიოზული როლი სამხრეთ საქართველოს 
ცხოვრებაში, გადამწყვეტი აღმოჩნდა ის, რომ 

გაზეთს სათავეში ჩაუდგა ისეთი პრინციპუ-
ლი, სამშობლოსა და საქმის ერთგული კაცი, 
როგორიც ავთანდილ ბერიძეა.  

„ლიტერატურული მესხეთის” ყველა გა-
მოწვევას, სიახლეებს მხარში უდგა და უდგას 
ხსენებული ფილიალი და დღევანდელი სამც-

ხე-ჯავახეთის   სახელმწიფო უნივერსიტეტი. 
უნივერსიტეტის და გაზეთის თანაარსებო-
ბის სამაგალითო ნიშანია სწორედ ჩვენი ურ-
თიერთობა.

უნივერსიტეტის პროფესურა გაზეთის 
ძირითად ავტორთა რიგში დგას. მათი სა-
ენათმეცნიერო, დიალექტოლოგიური თუ 
ლიტერატურათმცოდნეობითი, ისტორიულ-
შემეცნებითი, განათლების და პედაგოგიკის 
ისტორიის ხასიათის გამოკვლევები მნიშვნე-
ლოვანი ნაწილია გაზეთის პუბლიკაციისა.  სო-
ლიდურია უნივერსიტეტის თანამშრომელთა, 
როგორც გაზეთის გამომწერთა რაოდენობა.  

ვულოცავთ „ლიტერატურულ მესხეთს” 
20 წლის იუბილეს. წარმატებებსა და ერთ-
გული მკითხველის სიმრავლეს ვუსურვებთ 
გაზეთს, რომელიც ორი ათეული წლის გან-
მავლობაში იქცა ჩვენი უახლესი ისტორიის 
ერთგვარ მემატიანედ. არ დაეკარგოს მას 
ქვეყნისთვის სასარგებლო საქმის კეთების 
სურვილი და შესაძლებლობა.  

 მაკა ბერიძე,
სამცხე-ჯავახეთის სახელმწიფო  

უნივერსიტეტის რექტორი

ჩვენი უახლესი ისტორიის მემატიანე!

გაზეთ „ლიტერატურული 
მესხეთის” რედაქციას!
მინდა მოგილოცოთ მთელი 

გულით და წარმატებები გისურ-
ვოთ იმ დიდ და სასიკეთო საქმე-
ში, რასაც თქვენ აკეთებთ ჩვენი 
რეგიონისთვის. გაზეთი    „ლი-
ტერატურული მესხეთი" წლების 
განმავლობაში სამცხე-ჯავახეთის 
რეგიონის მემატიანედ იქცა.   

გისურვებთ წარმატებებს.
ბესიკ ამირანაშვილი,

სამცხე-ჯავახეთის სახელმწიფო 
რწმუნებული-გუბერნატორი

ქართლი თქვენს 
გვერდითაა!..

ვერ ვიტყვი, თანამედროვე პრესას სისტე-
მატურად ვეცნობი-მეთქი, ეს შეუძლებელიცაა, 
მაგრამ ზოგიერთი გაზეთი დღემდე შეუცვლე-
ლია ჩემთვის, მათ შორის „ლიტერატურული 
მესხეთი”, რომლის თითოეულ ნომერს ყოველ-
თვის განსაკუთრებული ინტერესით ველოდე-
ბი. მაღალი პროფესიონალიზმით შერჩეული, 
თემატიკით მრავალფეროვანი პუბლიკაციები, 
თავიდან ბოლომდე გაკითხებს თავს.

აფერუმ გაზეთის რედაქტორს, ჩემს უფ-
როს მეგობარს ბატონ ავთანდილ ბერიძეს, მის 
თანამშრომლებს, ისეთი გაზეთის გამოცემის-
თვის, დიდი რუსთაველის მშობლიურ კუთხეს 
რომ ეკადრება...

შეიძლება ითქვას, რომ „ლიტერატურული 
მესხეთი” არა მარტო სამცხე ჯავახეთის, არა-
მედ ქართული კულტურის ერთგული და პი-
რუთვნელი მემატიანეა. მიხარია, რომ მის ფურ-
ცლებზე ხშირად იბეჭდება ჩემი შემოქმედება.

კვლავაც დიდხანს გეხმიანოთ ჩემო მესხე-
ბო, ქართლი თქვენს გვერდითაა!..

დავით ახლოური, 
შიდა ქართლის, ცხინვალისა და ახალ-

გორის მწერალთა  ორგანიზაციის თავმჯ-
დომარე, იოსებ გრიშაშვილისა და მირზა 

გელოვანის პრემიების ლაურეატი

სამცხე-ჯავახეთის გაზეთ „ლიტე-
რატურულ მესხეთს” 20 წელი შეუს-
რულდა! მიუხედავად იმისა, რომ 20 
წელი სიჭაბუკის ასაკია, უნდა ითქვას, 
რომ ეს ოცი წელი სასახელოდ და ნაყო-
ფიერად გამოვლილი გზაა, სავსე თავი-
სი შუქ-ჩრდილებით, – წინააღმდეგო-
ბებით და გამარჯვებებით, ძიებებით 
და აღმოჩენებით, დაბრკოლებებით 
და მამულიშვილთა თანადგომითა და 
შემწეობით! და რაც მთავარია, ძვირ-
ფასო მკითხველო, ეს 20 წელი გაზეთ 
„ლიტერატურული მესხეთის” რედაქ-
ტორის და რედკოლეგიის ლიტერატუ-
რულ-კულტურული და საზოგადოებ-
რივი მოღვაწეობის წარმატებული 20 
წელია!.. 

„ლიტერატურული მესხეთი” მრა-
ვალმხრივი შინაარსით და თემატიკით 
გამორჩეული  გაზეთია, სადაც შეგხ-
ვდებათ პროზა, პოეზია, თარგმანი, 
ხალხური ლექსები და თქმულებები, 
ისტორიული კვლევები და ტოპონიმი-
კური მასალები, მეცნიერული ტექს-
ტები და ლიტერატურულ-კრიტიკული 
წერილები, ახალგაზრდა მწერლების, 
ხელოვანების შემოქმედება, კუთხის 
ადათ-წესების თავისებურებები და 
სხვა მრავალი მასალა, ამიტომ თამამად 
შეგვიძლია ვთქვათ: „ლიტერატურული 
მესხეთი” ერთ-ერთი საინტერესო ლი-

ტერატურულ-კულტურულ-საზოგა-
დოებრივი გაზეთია საქართველოში, 
რომლის ფურცლებზე დაბეჭდვა ყვე-
ლასთვის დიდი პატივია. 

მინდა, ეს მნიშვნელოვანი თარიღი 
მივულოცო  გაზეთის მთავარ რედაქ-
ტორს, ნიჭიერ პოეტს და საზოგადო 
მოღვაწეს, საქართველოს მწერალთა 
კავშირის სამცხე-ჯავახეთის რეგიონუ-
ლი ორგანიზაციის თავმჯდომარეს, 
ჩემს მეგობარს ავთანდილ ბერიძეს, 
როგორც ამ გაზეთის ერთ-ერთ დამ-
ფუძნებელს და სულისჩამდგმელს, 
ასევე, როგორც დამფუძნებელს, სამც-
ხე-ჯავახეთის სახელმწიფო უნივერსი-
ტეტს,  რომელიც გაზეთს ყურადღებას 
და დახმარებას არ აკლებს! ვულოცავ 
აგრეთვე სარედაქციო საბჭოს ნიჭიერ 
წარმომადგენლებს: მერაბ და დურმიშ-
ხან ბერიძეებს, ვახტანგ ინაურს, სოსო 
გიქოშვილს, გაზეთის ავტორებს, მკით-
ხველებს, მხარდამჭერებს და ყველას, 
ვისაც ეს გაზეთი უყვარს და ეიმედება. 

გილოცავთ, ძვირფასო მეგობრებო 
და გისურვებთ კვლავაც წარმატებებს! 

ბაღათერ არაბული,
საქართველოს მწერალთა კავში-

რის თანათავმჯდომარე, 
ჟურნალ „ცისკრის”  რედაქტორი

გ ი ლ ო ც ა ვ თ!

სამხრეთის შუქურა
ძველი დროის ერთ-ერთ მსოფლიო საოც-

რებად ალექსანდრიის შუქურა წარმოედგინათ.   
ზღვის ტალღებსა და წყლის ნამცვრევთა 

ბურუსში მოყოლილ გემებს იგი სწორ გეზს აძ-
ლევდა, მეზღვაურებს იმედს უსახავდა, გულ-
ზე სალბუნსა სდებდა. 

სწორედ ამგვარ გულის მოსალბუნედ და 
გზის მაჩვენებლად იქმნებოდა ჩვენში სწავლა-
განათლების, კულტურის ჩაუმქრალი ლამპი-
ონები, ჩვენი პრესის ფლაგმანები: ,,ივერია”, 
,,დროება”, ,,კოლხიდა”... 

არადა პირველი სასწავლო-საგანმანათ-
ლებლო მოძრაობა, რომელიც მთელ საქართ-
ველოს მოედო, გრიგოლ ხანძთელმა და მისმა 
მიმდევრებმა სწორედ სამხრეთ საქართველო-
ში წამოიწყეს.

იმ შუქის სითბო და ათინათი მას უკან აღ-
არასოდეს ჩამქრალა.

დროდადრო სწორედ სამხრეთის საქართ-
ველოდან დაუბერავდა ცოდნის თბილი ქარი 
და შემოიჭრებოდა კულტურის ნათელი სხივი.

ამ მხრივ ტყუილად როდი გამოარჩევდა 
აქაურ ქართველს გრიგოლ ორბელიანი: ,,მესხი 
სწავლითა ქებულიო”.

ეს ბოლო ოცი წელიწადია, ამ მხარეში 
აქტიურად მოღვაწეობს ,,ლიტერატურული 
მესხეთი”.

არ მეგულება მეორე ქართული გაზეთი, 
რომელიც ისე ფიცხლად, ენერგიულად ირჯე-
ბოდეს და იბრძოდეს მწერლობისა და კულტუ-
რის ფრონტზე, როგორც ,,ლიტერატურული 
მესხეთი”.

არა მგონია, იოტისოდენა გადაჭარბება 
იყოს ამ ნათქვამში: ამ ოცი წლის განმავლო-
ბაში სარედაქციო კოლეგია გამოიბრძმედა, 
დავაჟკაცდა, დაბრძენდა, ხოლო თავად გაზე-
თი კი გახდა სამხრეთის შუქურა, რომელსაც 
იმედითა და სასოებით შესცქერის არა ოდენ 
მესხეთი, საქართველოც.

მივულოცოთ გაზეთს ჭაბუკური ასაკის 
დასრულება და ვუსურვოთ, რომ ვაჟკაცური 
სიმწიფის ხანაშიც სამხრეთის ეს შუქურა შუქს 
სცემდეს შუქურთმულს!

მურმან თავდიშვილი,
პროფესორი, ნიკო ნიკოლაძისა და 

დავით აღმაშენებლის პრემიების ლაურე-
ატი, „შოთაობის” კონკურსის ორგზის გა-
მარჯვებული, თბილისის მერიის ოქროს 

მედალოსანი კულტურასა და განათლება-
ში შეტანილი წვლილისათვის.

გამოცემის მეოცე წელი

”LITERATURULI MESKHETI”

გიორგი ლეონიძე

№8 (236)აგვისტო2018 წელიფასი 40 თეთრი”ЛИТЕРАТУРУЛИ МЕСХЕТИ”

”დადგით მესხეთში აკვნები, აღზარდეთ კვლავ რუსთაველი”

დასასრული მე-7  გვ. 

რა მიზეზებმა განაპირობეს ის ფაქტი, რომ ქართველმა 

მეფეებმა საგვარეულო სასაფლაოდ აირჩიეს გელათი?!

იოსებ მერაბიშვილი

გელათი, როგორც დასახლებული პუნ-

ქტი, დიდი ხანია რაც არსებობს, თუმცა,  

დღეს იგი სამონასტრო კომპლექსით უფროა 

ცნობილი, ვიდრე მოსახლეობის სიმჭიდრო-

ვით, შუა საუკუნეებიდან მოყოლებული, მე-

მატიანეთა ცნობით, გელათი,  თითქოს, და-

ვით აღმაშენებელს დაუარსებია.

დიდი ქართველი ისტორიკოსი და გეოგ-

რაფი, ვახუშტი ბატონიშვილი თავის ნაშ-

რომში „აღწერა   სამეფოსა საქართველოსა” 

წერს: „გელათისათვის ამ მთის (კახნაურის 

მთა) ჩრდილოს, კერძოდ და წყალთ წითე-

ლას აღმოსავლეთით, გორის კალთას არს 

ეკლესია ყოვლად წმინდისა ღვთისმშობლი-

სა, დიდმშვენიერი, დიდ ნაგები და ქმნული 

შიგნით სოფლის კენჭითა, გუმბათიანი, კე-

დელ-მშვენიერს ადგილსა. აღაშენა აღმაშე-

ნებელმა დავით მეფემან და უწოდა გენათი, 

და აწ უწოდებენ გელათს. აქა არს ყოვლად 

წმინდის ხახულის ღვთისმშობლის ლუკა 

მახარობლის დახატული, ყოვლადწმინდის 

მითვე, და შემკული ძვირფასი ქვებითა აღ-

მაშენებლისა და თამარ მეფისათი. აქავ არს 

ვარძიის ჯვარი, შემკული დიდ ფრიად და 

არიან ხატნი და ჯვარნი ოქრო ვერცხლითა 

და ქვითა შემკული, ძველითვე მრავალი და 

ეკლესია შემკული ყოვლითა საეკლესიო წე-

სითა. ჰკიდავს ზღუდის კარი ბჭესა მისსა, 

რკინისა აღმაშენებლის მოტანილი დარუბან-

დიდამ და ეკლესიის ბჭეს კიდავს კარი ერთის  

ვაზისაგან გამოთლილი, უცხოა ხელოვნებით 

ქანდაკებული. ამას შინა დაფლულ არიან: 

აღმაშენებელი, გიორგი, თამარ, ლაშა, რუ-

სუდან, დავით და სხვანიცა. პირველად იყო 

მონასტერი, შემდგომად ჰყო ბაგრატ საეპის-

კოპოსოდ. ამას მისცა სამწყემსოდ არგვეთის 

ნახევარი და ოკრიბა, ქუთათელის სამწყსო-

ნი”.
დავითის მიერ გელათის აგებას ადასტუ-

რებენ სხვა ისტორიკოსებიც, მაგალითად:

ივ. ჯავახიშვილი თავის ნაშრომში („სა-

ქართველოს ისტორია მეთერთმეტე საუკუ-

ნეებში”, გამომც. „სახელგამი, თბ.1949 წ. გვ. 

45) წერს: „კახეთის შემოერთების შემდეგ და-

ვითი 1106 წელს გელათის აგებას შეუდგა. აქ 

მან თავი მოუყარა ყველა მეცნიერ გამოჩე-

ნილ პირს, უზრუნველყო იგი ქონებრივათაც, 

მეორე ათინად აქცია ისინი”.

იგივე ავტორი, თავის ნაშრომის მეორე 

წიგნშიც ადასტურებს რა დავითის მიერ გე-

ლათის აგებას, იმეორებს, რომ: „ადგილსა 

ყოვლად მშვენიერსა ყოვლითურთ უნაკ-

ლულსა „გელათის დადგა ტაძარი” აღმატე-

ბულთა ყოველთა წინანდელთა ქმნულებითა 

შემოკრიბნა კაცნი პატიოსანნი, შემკულნი 

ყოვლითა სათნოებითა, დაამკვიდრა გე-

ლათს. ეს ლავრა ქონებრივადაც უზრუნ-

ველჰყო. ასე შექმნა მთელი აღმოსავლეთის 

მეორე იერუსალიმად, სასწავლად ყოვლისა 

კეთილსა ფრიად უაღრეს, ვიდრე ათინა”.

ამასვე ადასტურებს „ქართლის ცხოვრე-

ბა” (ს. ყაუხჩიშვილის მიერ გამოცემული გვ. 

329): „მეფე დავით განამრავლებდა ტალანტ-

თა, რამეთუ მოიგონა აღშენება მონასტრი-

სა... ადგილსა ყოვლად მშვენიერსა, ყოვლად 

უნაკლულოსა, ვითარცა მეორე ცა გარდაარ-

თხა ტაძარი ყოვლად წმინდისა და უფროსად 

კურთხეულისა დედისა ღვთისა,. აღმატებუ-

ლი წინანდელთა ქმნულთა, რომელი ზესთა 

ჰმატს მშვენიერებასა ყოველთასა სივრცითი 

და ნივთთა სიკეთითა და სიმრავლითა... და 

აღავსო სიწმინდითა ყოვლად დიდებულთა 

და ნივთთა ძნიად საპოვნელთა და მუნვე შე-

მოიკრიბა კაცნი პატიოსანნი, სათნოებითა”.

უფრო მეტიც, ზოგიერთის აზრით, და-

ვითს ვერც კი მოუსწრია გელათის დამ-

თავრება, ეს მის ანდერძშიც გამოსჭვივის 

(ვ.ბატონიშვილი, „საქართველოს ისტორია”, 

ნაწ.1, გვ. 147. გამოც, 1885). როგორც ცნო-

ბილია, ეს წიგნი გ.ქართველიშვილს გამო-

უცია, რომლისთვისაც დაურთავს დიმიტრი 

ბაქრაძის განმარტებები და შევსებანი „ახ-

ლად შეძენილის არხეოლოგიურისა და ისტო-

რიულის ცნობებით”. რითაც ჩანს, რომ მეფე 

დავით აღმაშენებელს სიკვდილის წინ დაუწე-

რია ანდერძი, რომელშიც, სხვა საკითხებთან 

ერთად ლაპარაკია გელათზე, როგორც მეფე-

თა საგვარელო სამარხზე. თვით დავითი ამის 

შესახებ ასე წერს: „ხოლო დარჩა მონასტერი 

(გელათი) სამარხი ჩემი და საძვალე შვილ-

თა ჩემთა უსრულად და წარმყვა მისთვისცა 

ტკივილი სამარადისო. ან შვილმან ჩემმან 

მეფემან სრულ ჰყოს ყოველითურთ და რაც 

ადგილნი მიშოვნია, ისინი შესწირონ მონას-

ტერს, ვითარცა ბერმან არსენიმ და კათა-

ლიკოსმან გამოარჩიონ, ხოლო მეფემან დი-

მიტრი, მიცემითა წერილისათა და სიგელითა 

განასრულოს ყოველითურთ უნაკლოდ”.

თავის მხრივ, ისტორიკოსი დიმიტრი ბაქ-

რაძეც აღნიშნავს, რომ დავით აღმაშენებელს 

გელათი დაუმთავრებელი დარჩაო და ამის 

დასამტკიცებლად მოჰყავს დავითის ადგილ-

სამყოფელი და ასკვნის – „დავითი იმიტომა-

ცაა ეკლესიის გარეთ დამარხული, რომ გე-

ლათის ეკლესია დაუმთავრებელი იყოო”.

სამართლიანობა მოითხოვს აღინიშნოს, 

რომ დავითის ეკლესიის გარეთ დამარხ-

ვა გელათის დაუმთავრებლობის საბუთად 

არ გამოდგება. ჯერ ერთი, დავითს თვითონ 

უსურვებია ამ ადგილზე დაკრძალვა. ამას 

მისი საფლავის ქვის წარწერაც ადასტურებს: 

„რამეთუ ასე მნთავს, რათა აქ დავემკვიდრო 

მე”.მეორეც, არის ისეთი ფაქტიც, რომ მიც-

ვალებული დამარხულია ეკლესიის შიგნით 

ჯერ კიდევ მაშინ, როცა გელათის ეკლესია 

სანახევროდაც არ იყო აგებული. მაგალი-

თად, ანა დედოფლისეული „ქართლის ცხოვ-

რების” მიხედვით, გელათში დამარხულია 

ჭყონდიდელი, მაგრამ იქვე აღნიშნულია მისი 

სახელი გიორგი. ისტორიული წყაროებიდან 

ჩანს, რომ გიორგი ჭყონდიდელი 1118 წელს 

გარდაიცვალა. მაშასადამე, დავით მეფეზე 

შვიდი წლით ადრე და, მიუხედავად ამისა, 

მაინც ეკლესიის შიგნით არის დასაფლავე-

ბული. ე.ი. დავითი ეკლესიის გარეთ თავისი 

სურვილით დამარხულა, ხოლო ეკლესიის 

აგების დამთავრების საკითხი აქ არაფერ შუ-

აშია.
ამით იმის თქმა გვინდა, რომ გელათი 

დავითის სიკვდილამდე არ იყო დამთავრებუ-

ლი. სინამდვილეში დავითს დაუმთავრებელი 

დარჩა ეს ეკლესია და იგი მისი შვილის დე-

მეტრე პირველის მიერ იქნა დანაკურთხ-გა-

ნათლული.

იმავე პერიოდის ისტორიკოსები საკით-

ხის სხვა მხარეზეც მიუთითებენ, მაგრამ თუ 

მათ ღრმად ჩავუკვირდებით, სხვა ბევრ საინ-

ტერესო ფაქტსაც შევნიშნავთ:

იქ, სადაც ვარდან დიდი დავით აღმაშე-

ნებლის მეფეთა სამარხში დამარხვაზე წერს, 

ვკითხულობთ: „დავითი მოკვდა თბილისს და 

დასაფლავებულ იქნა საძვალესა მამაპაპათა 

მისთასა გელათს”. აქ სიტყვები „მამაპაპათა 

მისთასა” შეუფერებლად ისმის, სამარხი ხომ 

მან თვითონ შექმნა, ამიტომ იგი შეიძლებო-

და ყოფილიყო დავითის შვილიშვილთა და 

არა „მამაპაპათა”  სამარხი.

ეს ამბავი ჯერ კიდევ მარი ბროსემ შენიშ-

ნა და ვარდანის შეცდომაზე მიუთითა.

ამ საკითხს თავის დროზე დიუბუაც შე-

ხებია. ეს ის დიუბუაა, რომელიც „თავისში 

ათავსებდა მოგზაურის, არხეოლოგისა, ეთ-

ნოგრაფისა და ნატურალისტის სპეციალო-

ბას”. დიუბუა 1798 წელს დაიბადა და 52 

წლის ჰასაკში გარდაიცვალა კიდეც.

მარი-ფრედერიკ დიუბუა დე მონპერე  

ფრანგი იყო (შვეიცარიიდან), დაგვიტოვა 

ნაშრომი „მოგზაურობა კავკასიაში, ჩერქე-

ზეთში, აფხაზეთში, კოლხიდაში, სასომხეთსა 

და ყირიმში”. ამ წიგნში ბევრი რამ წერია სა-

ქართველოსა და, კერძოდ, გელათის შესახებ. 

დიუბუამ გელათის აგების შესახებ წამოჭ-

რილ საკითხს ორიგინალური გადაწყვეტა 

მოუძებნა. მან საქმე სულ სხვანაირად შეატ-

რიალა, მისი აზრით, დავითი არის გელათის 

შემკეთებელი, აღმდგენელი, არსებულზე 

მიმმატებელი. თუ მისი ნათქვამი სიმართლეს 

შეიცავს, მისი ამ განცხადებიდან მართებუ-

ლი დასკვნა იქნება ის, რომ გელათის ადგი-

ლას ნაგებობანი არსებობდნენ მანამდეც.

ამის შემდეგ საძიებელი ხდება ორი რამ: 

პირველი – ვინ იყვნენ მშენებლები და, მე-

ორე: – გელათის საერთო ანსამბლში, სახელ-

დობრ, რა ნაგებობებია მათ მიერ შექმნილი. 

გარდა ამისა, შეიძლება იმითაც დავინტე-

რესდეთ, რა მიუმატეს შემდეგდროინდელმა 

მშენებლებმა, მაგრამ ჩვენ საკითხთან დაკავ-

შირებით უფრო წინა ორი საკითხი გვაინტე-

რესებს.გელათი არა ერთი, არამედ რამდენიმე 

შენობათა საერთო ანსამბლია. უფრო მეტიც, 

იგი სხვადასხვა ფორმისა და დანიშნულების 

ნაგებობათა ნაერთს წარმოადგენს და ისე 

ლამაზადაა ერთმანეთთან შეხამებული, რომ 

შორიდან მაცქერალ ადამიანს მთლიანობაში 

ესახება. ამ საერთო ნაგებობაში შემავალი 

ზოგიერთი ეკლესია და სხვა შენობები დავით 

აღმაშენებლამდე ყოფილა აგებული.

თუ რომელი შენობა როდის, ან ვის მი-

ერაა აგებული, ეს ხელოვნების ისტორიის 

საქმეა. იმას კი აღვნიშნავთ, რომ ეკლესია, 

რომელიც მთავარ ანგელოზის სახელზეა 

აგებული და დიდი ხნის წინ არსებობდა, 

თედო ჟორდანიას მიერ გამოქვეყნებული 

ქრონიკების პირველ ტომში (144-ე) ვკითხუ-

ლობთ: „წმინდისა ამის (გელათის) უდაბნოსა 

აღმაშენებელსა ბაგრატ მეფესა საუკუნემცა 

არს სახსენებელი”. აქ მეფე ბაგრატ მესამე-

ზეა ლაპარაკი, ვინაიდან იგი X-XI საუკუნე-

ების მიჯნაზე მეფობდა, ხოლო თვით N144-ე 

„ქრონიკა: 1014 წლითაა დათარიღებული.

დავით აღმაშენებელი გიორგი მეორის 

შვილი იყო, გიორგი მეორე კი ბაგრატ მესა-

მისა. მაშასადამე, გელათის ერთი ეკლესია 

დავითის პაპის მიერ ყოფილა აგებული.

განვიხილოთ ერთი ფაქტიც: ისტორი-

ულად ცნობილია, რომ არსენ იყალთოელს 

გელათში უმოღვაწია, იქვე ეწეოდა მთარგ-

მნელობით საქმიანობას. არსენი გელათში  

1114 წელს მისულა და იქ რომ ნაგებობები არ 

ყოფილიყო, სად იმუშავებდა?

კიდევ ერთიც: როცა დავითს ეკლესია 

აუგია, ისტორიულ საბუთებში, კერძოდ, მა-

რიამ დედოფლისეულ „ქართლის ცხოვრება-

ში” წერია: „მეორეცა გარდააგდოო”. აქ აშკა-

რადაა ნათქვამი, მეორე ეკლესიაც ააშენაო.

აღმოჩენილია მასალები, რომლითაც 

მტკიცდება, რომ გელათის  წმინდა გიორგის 

სახელობის ეკლესია არა თუ დავითის მიერ 

XI საუკუნეში იქნა აგებული, არამედ ბევრად 

უფრო ადრეც (X ს.) არსებულა. ასე მაგალი-

თად: კ.კეკელიძეს თავის ნაშრომში („ქართუ-

ლი ლიტერატურის ისტორია”, ტ.1, 1 გვ.251) 

მოჰყავს ერთი ძველი სიგელის ამონაწერი, 

რომელშიც ვკითხულობთ: „მეფე ბაგრატი 

(თანამეცხედრედ ელენესა და შვილის ალექ-

სანდრეს მონაწილეობით) იოსებ ფანჩული-

ძეს მიმართავს: გელათის წმინდა გიორგის 

სახელობის ეკლესია, რომელიც მურვან 

ყრუს დაუნგრევია, ბაკურაძისაგან შენ მიგი-

ღია ასაშენებლადო” და სხვა.

მაშასადამე, გელათში ეკლესია მურვან 

ყრუმდეც კი ყოფილა ნაგები და მას დაუნ-

გრევია კიდეც, ხოლო ქართველ მოწინავე 

მამულიშვილებს მისი შეკეთება უვალდებუ-

ლიათ.
უფრო მეტიც, რიგი მკვლევარებისა 

(გ.წერეთელი და სხვ.) იმასაც კი გვთავაზო-

ბენ, რომ გელათი ქუთაისზე ადრე ყოფილა 

დაარსებული და ქუთაისის ციხეც ძველი ქა-

ლაქის – გელათის მისადგომების დასაცავად 

იყო აგებულიო.ვფიქრობთ, გელათის აგების თარიღის 

შორეულ წარსულში ძებნა, ამით შემოვფარ-

გლოთ, რადგან თამარის საფლავის ძიების 

საკითხთან პირდაპირი კავშირი არა აქვს. 

მთავარი ისაა, რომ საგვარეულო სამარხად 

მიჩნეულია გელათი. ამას თავისი მიზეზები 

ექნებოდა, რომელთა შორის მთავარია სიმ-

ყუდროვე.როგორც აღინიშნა, გელათს რამდენიმე 

ფუნქცია უნდა შეესრულებინა. მაშასადამე, 

უნდა აგებულიყო არაერთი შენობა, არამედ 

ნაგებობათა მთელი ანსამბლი.

საქმის ეკონომიურობა მოითხოვდა, იგი 

ისე მოწყობილიყო, რომ ერთსა და იმავე ნა-

გებობას, რაც შეიძლება მეტი გამოყენება 

ჰქონოდა. ეს ასეც მოხდა: ეკლესიები და მისი 

მინაშენები ერთიდაიმავე დროს სამლოცვე-

ლოებიც ყოფილა და სასაფლაოებიც, ასევე 

– სამრეკლო-სატუსაღოც და სხვ.

გელათი, რომელსაც ოთხი ჰექტარი ფარ-

თობი უკავია, რვა ნაგებობას შეიცავს. აქე-

დან 4 ეკლესიაა: ღვთისმშობლის სახელობის 

მთავარი ტაძარი, წმ. გიორგის პატარა ეკლე-

სია, წმ.ნიკოლოზ სასწაულმოქმედისა და წმ. 

ილიას სახელობისა.

გამოცემის მეოცე წელი

”LITERTRLI ESKHETI”

გიორგი ლეონიძე

№5 (233)მაისი2018 წელიფასი 40 თეთრი
”ЛИТЕРАТУРУЛИ МЕСХЕТИ”

”დადგით მესხეთში აკვნები, აღზარდეთ კვლავ რუსთაველი”

გაგრძელება მე-5 გვ. 

ტერმინების: “სპარსულისა” და “ქართულის” 

მნიშვნელობა შოთა რუსთაველის „ვეფხისტყაოსანში”

გილოცავთ საქართველოს დამოუკიდებლობის 100 წლისთავს!

დუტუ მეგრელიმე პატარა ქართველი ვარ,
კავკასიის მთების შვილიდა განცხრომით სხვაგან ყოფნას

მირჩევნია აქ სიკვდილი!
ქართლ, კახეთი, იმერეთი,

გურია და სამეგრელო;

რაჭა-ლეჩხუმ-ჯავახეთიდა მესხეთი სასახელო;
ხევი, თუშ-ფშავ-ხევსურეთი,

სვანეთი და აფხაზეთი;ძველი ტაო, იმერხევი,საინგილო და ლაზეთი;

მთიულეთი საარაკოდა აჭარის ზღვა და მდელო;
ყველა ჩემი სამშობლოა,საყვარელი საქართველო!ქვეყნის თვალი, ეს ქვეყანა

ღვთის-მშობლისა არის წილი;

ბევრ მწარე დღეს მოსწრებია
და უნახავს ბევრიც ტკბილი:ხან თუ მტერი აოხრებდა,

იყო მღვრელი ცრემლის ცხარის;
ბრწყინვალე დროც დასდგომია,
დრო დავითის და თამარის!..მე პატარა ქართველი ვარ,

სახელოვან ერის შვილიდა მსურს მერგოს სასახელო
მეც სიცოცხლე და სიკვდილი!

„ესე ამბავი სპარსული”... საყო-

ველთაოდ ცნობილი ეს სტრიქონი, 

როგორც პოეტი თამარ ერისთავი 

შენიშნავს, გზის მაჩვენებელი ნიშან-

სვეტივით დგას პოემის დასაწყისში:

„ესე ამბავი სპარსული, ქართუ-

ლად ნათარგმანები”...ცნობილია, რომ ვახტანგ მეექვ-

სემ, სპარსული ენისა და ლიტერა-

ტურის მცოდნემ, მოიძია „ვეფხისტ-

ყაოსნის” მსგავსი ფაბულა და აღნიშ-

ნა, რომ „სპარსშიდ ეს ამბავი არსად 

იპოვება” ისიც დაასკვნა, რომ რუსთ-

ველმა „ამბავიც თვითონ გააკეთა” და 

ლექსადაც თვითონ გარდაქმნაო.
აკადემიკოს ნიკო მარის გულ-

მოდგინე ძებნამაც ვერ აღმოაჩინა 

სპარსულ ლიტერატურაში „ვეფხისტ-

ყაოსნის” ორიგინალი.რუსთველოლოგებმა მიიჩნიეს, 

რომ სპარსულად გამოცხადება ჩვე-

ულებრივი ალეგორიის ხერხია. უცხო 

სახელშერქმეული სამეფოების მიღმა 

რუსთველის დროინდელი საქართ-

ველო დგას მისი ყოფით, ფილოსო-

ფიით, ეროვნული ხასიათითა თუ 

ტრადიცია-ჩვეულებებით.
განსხვავებული აზრი დააფიქ-

სირა ზაურ ბიძინაშვილმა წიგნში: 

„სიმართლე რუსთაველისა და თამარ 

მეფის შესახებ”.ჩემი მიზანია ამ თემის განვრ-

ცობა და იმ კუთხიდან წარმოჩენაც, 

რომელიც ზაურ ბიძინაშვილის წიგნ-

ში არ გვხვდება.ავტორი ავითარებს აზრს, თით-

ქოს „ვეფხისტყაოსანი” თამარ მეფის 

ეპოქის ძეგლი არ არის, რაშიც მას 

ვერ დავეთანხმები, თუმცა, ტერმინ 

„სპარსულის” განმარტებასთან და-

კავშირებით, საერთო აზრი თანხ-

ვდება მისას. ავტორი გამოთქვამს 

მოსაზრებას, რომ „სპარსი” და ”სპარ-

სული”, სულაც არ არის მაინცა და 

მაინც ერანული, როგორც ამას რუს-

თველოლოგები ფიქრობენ და სპარ-

სი, არა ერთი და ორი ქართული წყა-

როთი, ნიშნავს წარმართს, არაქრის-

ტიანს. ნათქვამის საილუსტრაციოდ, 

ავტორს მოჰყავს თვით „ვეფხისტ-

ყაოსანი”. აი, რას ეუბნება ტარიელს 

ნესტან-დარეჯანი თავის საქმროდ 

მოყვანილ ხვარაზმშასძის შესახებ:

„ეგე, ამბად არ ეგების, რომე 

სპარსნი გაგვიხასდენ” (თანამედრო-

ვე რუსთველოლოგ-გამომცემლებმა 

შეასწორეს 1712 წლის გამოცემაში 

სტრიქონი, „ეგე ამბად არ ეგების” და 

დაწერეს „ესე ამბად არ ეგების”, რი-

თაც, ვეთანხმები ზაურ ბიძინაშვილს, 

რომ დაირღვა პოეტური და გრამატი-

კული კანონზომიერებანი. 
1. პოეტური თვალსაზრისით, 

„ეგე ამბად არ ეგების”, არის გ-ზე 

აგებული ალიტერაცია, რაც, ცხადია, 

ტაეპს აძლიერებს.2. გრამატიკული თვალსაზრი-

სით, ჩვენებითი ნაცვალსახელები-

დან, „ეს” არის პირველი პირისა, „ეგ” 

არის მეორე პირისა და „იგი” (ის) არის 

მესამე პირისა. ვახტანგ მეექვსის გა-

მოცემაში ჩაწერილი „ეგე” სავსებით 

მართებულია, რადგან ნესტანი ეუბ-

ნება ტარიელს, „ეგ საქმე”, ე.ი. რაც 

შენთან ითათბირეს მეფემა და დე-

დოფალმა, თავისი სხვა სამი ვეზირის 

თანხლებით, სიკეთეს არ მოიტანსო. 

ამ ტაეპში, „ეს”-ის ჩასმა სავსებით 

გაუმართლებელია, რადგან ნესტან-

დარეჯანს ქმედებაში არაფერი ხელი 

არ უძევს. ტაეპი „ეგე ამბად არ ეგე-

ბის, რომე სპარსნი გაგვიხასდენ”, 

გ-სა და ს-ს ალიტერაციაზე აგებულ 

დიდებულ პოეზიას იძლევა და აქ 

გრამატიკის ჩარევა საჭირო არ არის, 

მითუმეტეს, რომ არც გრამატიკით 

მართლდება აქ რაიმეს შეცვლა” (ზ. 

ბიძინაშვილი)ალბათ, საჭიროა, შევნიშნოთ, 

რომ „რუსთველის ეპოქაში ხორეზმი 

(ცენტრით დღევანდელი უზბეკეთი, 

მისი ერთ-ერთი რეგიონი ხორეზმი) 

და ინდოეთი ერთი დიდი რეგიონის 

ქვეყნები იყვნენ. ხორეზმის მზარდი 

მადა კი ცნობილი გახლდათ. თამარის 

მეფობის ბოლო წლებში და ლაშას 

მეფობის დასაწყისში ხორეზმის სა-

ხელმწიფოში შედიოდა, დღევანდელი 

პოლიტიკური გეოგრაფიით რომ ვიმ-

სჯელოთ, უზბეკეთის ერთ-ერთი რე-

გიონის – ხორეზმისა და უზბეკეთის 

გარდა სამხრეთი ყაზახეთი, თურქ-

მენეთი, ავღანეთის დიდი ნაწილი, 

ირანის უდიდესი ნაწილი (მათ შორის 

ირანი, ანუ სამხრეთ აზერბაიჯანი) 

და სხვა ტერიტორიები (ხორეზმ–შაჰ 

მუჰამედ II-ს უნდოდა ბაღდადის დაპ-

ყრობა და თავისი თავის მაჰმადიან-

თა სულიერ ლიდერად გამოცხადება, 

მაგრამ გზად ბუნებრივმა კატაკ-

ლიზმამ შეუშალა ხელი). მუჰამედ II 

ხორეზმ-შაჰი თავს მაჰმადიანების 

უმთავრეს პოლიტიკურ ლიდერად 

მიიჩნევდა და სხვებისგანაც ითხოვ-

და ამის აღიარებას. ამგვარად, ხო-

რეზმი ფაქტიურად მეზობელი იყო 

ინდოეთის (ასევე საქართველოსი) და 

საფრთხე მომდინარეობდა მისგან.

სხვათა შორის, თამარის მეფობის 

ბოლო წლებში, ინდოეთში მაჰმადი-

ანები შეიჭრნენ და დაიმორჩილეს 

მისი ნაწილები. დელიში გაბატონდა 

თურქული მოდგმის მაჰმადიანური 

დინასტია. ასე რომ, ინდოეთს ჰქონ-

და ეს პრობლემა. როგორც ჩანს, ეს ვითარება გა-

მოყენებული აქვს რუსთველს (ამასაც 

გულისხმობს ტარიელი) –  როდესაც 

მე პატარა ქართველი ვარ

გამოცემის მეოცე წელი ”LITERATURULI MESKHETI”

”ЛИТЕРАТУРУЛИ МЕСХЕТИ”

”დადგით მესხეთში აკვნები, აღზარდეთ კვლავ რუსთაველი”

გაგრძელება მე-2 გვ. 

დიდ მეცნიერს მიეძღვნა

რამდენი წელიც არ უნდა გავიდეს, დრო ვერაფერს დააკლებს დიდ ადამიანებს, ისინი ხალხის მეხსიერების მიღმა არასოდეს არ დარ-ჩებიან. 

მიხეილ თამარაშვილს, დიდ ქართველ მეცნიერს, ახლახან დაბადებიდან 160 წელი შეუსრულდა. ამასთან დაკავშირებით სამც-ხე-ჯავახეთის სახელმწიფო უნივერსიტეტმა და ახალციხის მერიამ, უნივერსიტეტში, პავ-ლე ზაზაძის სახელობის სააქტო დარბაზში, ერთობლივად, საზეიმოდ აღნიშნეს მისი საიუბილეო თარიღი და სამეცნიერო კონფერენცია მიუძღვნეს, რომელიც გახსნა უნივერ-სიტეტის რექტორმა მაკა ბერიძემ. მისასალმებელი სიტყვები წარმოთქვეს – სა-ქართველოს პარლამენტის წევრმა, ახალციხისა და ადი-გენის მუნიციპალიტეტების მაჟორიტარმა დეპუტატმა გიორგი კოპაძემ, მიხეილ თამარაშვილის შთამომა-ვალმა, მუნიციპალიტეტის მერიის კულტურის სამსა-ხურის უფროსმა ზაზა თა-მარაშვილმა, მუნიციპალი-ტეტის მერის მოადგილემ გურამ მელიქიძემ, მუნიცი-პალიტეტის საკრებულოს თავმჯდომარემ გელა ნო-ზაძემ, ქ. ვალის მკვიდრმა, საქართველოს დამსახურე-ბულმა პედაგოგმა ვახტანგ მელიქიძემ, გაზეთ „ლიტერატურული მესხე-თის” რედაქტორმა ავთანდილ ბერიძემ; სა-ხალხო მთქმელმა ვასილ კვინცხაძემ წაიკითხა მ.თამარაშვილისადმი მიძღვნილი ლექსი.კონფერენციაზე ვრცელი და საინტერე-

სო მოხსენებები გააკეთეს მესხეთში მოღვაწე ცნობილმა მეცნიერებმა – სამცხე-ჯავახე-თის სახელმწიფო უნივერსიტეტის რექტორის მოადგილემ, ფილოლოგიის მეცნიერებათა 

დოქტორმა, პროფესორმა მერაბ ბერიძემ  („თამარაშვილის გვარისათვის”); ამავე უნი-ვერსიტეტის პროფესორმა ნატო ყრუაშვილმა (`TanamedroveTa damokidebuleba mixeil TamaraSvilisadmi”) და სამცხე-ჯავახეთის სახელმწიფო მუზეუმის მენეჯერმა, ისტორიის მეცნიერებათა კანდიდატ-მა ციური ლაფაჩმა („ივანე  გვარამაძის გოდება   მიხეილ თამარაშვილის  გარდაცვა-ლების  გამო”).
კონფერენციაზე გამოით-ქვა მოსაზრება, რომ დიდი მეცნიერის მიხეილ თამარაშ-ვილის სახელის უკვდავსაყო-ფად ქალაქ ახალციხეში დაიდ-გას მისი ძეგლი, რომელსაც  კონფერენციის მონაწილეებ-მაც და მერიის წარმომადგენ-ლებმაც  მხარი დაუჭირეს.იმავე დღეს უნივერსიტე-ტის დიდ სააქტო დარბაზში გაიმართა რეზო თაბუკაშვი-ლის სახელობის ხარაგაულის სახალხო ლიტერატურული თეატრის სპექტაკლის –  „მოყვასისათვის შეწირულის” – წარდგინება, რომელიც უიშვიათესი არტისტიზმით განასახიერა თავად ავტორმა იზა ვეფხვაძემ და მაყურე-ბელზე წარუშლელი შთაბეჭდილება მოახდინა.ქვემოთ ჩვენს ერთგულ მკითხველებს ვთა-ვაზობთ კონფერენციაზე წაკითხულ რამდენი-მე  მოხსენებას.

ავთანდილ ბერიძე

მიხეილ თამარაშვილის საიუბილეოდ 

2018 22 ოქტომბერს ივ.ჯავახიშვილის სახელობის თბილისის სახელმწიფო უნივერ-სიტეტში გაიმართა გაზეთ „ლიტერატურული მესხეთის” მიერ „პოეზიის სახალხო დღესას-წაულ – შოთაობასთან” დაკავშირებით გამოც-ხადებულ ლიტერატურულ კონკურსში გამარ-ჯვებულთა საზეიმო დაჯილდოება.ღონისძიება შესავალი სიტყვით გახსნა ამავე უნივერსიტეტის გაერთიანებულ ჰუმანი-ტარულ მეცნიერებათა ფაკულტეტის დეკანმა ნანა გაფრინდაშვილმა. სტუმრებს მიესალმა და ლიტერატურული კონკურსების მნიშვნე-ლობაზე ისაუბრა თსუ-ის რექტორმა გიორგი 

შერვაშიძემ, რომელმაც ასევე ხაზგასმით აღ-ნიშნა, რომ გაზეთ „ლიტერატურულ მესხეთ-თან” პარტნიორული თანამშრომლობა მომა-ვალშიც გაგრძელდება, ტრადიციული გახდება და ფართო მასშტაბებს შეიძენს.გაზეთის რედაქტორმა ავთანდილ ბერი-

ძემ აღნიშნა, რომ „ლიტერატურული მესხეთი” მეთერთმეტე წელია რაც რესპუბლიკის მასშ-ტაბით აწყობს ლიტერატურულ კონკურსებს და „შოთაობის” სახალხო დღესასწაულებზე წარადგენს გამარჯვებულებს. ამჟამად „შო-

თაობის” პრემიის 80-მდე ლაურეატია და ყო-ველწლიურად იზრდება კონკურსის როლი და მნიშვნელობა ქართული ლიტერატურის გან-ვითარების საქმეში.  მანვე სტუმრებს წარუდ-გინა 2018 წლის ლიტერატურულ კონკურსში გამარჯვებულები:
 – ასპინძის მუნიციპალიტეტის მერიის მიერ დაწესებული პირველი პრემიის ლაურე-ატი  ნათია ჭინჭარაული; – სამცხე-ჯავახეთის სახელმწიფო უნივერ-

სიტეტის მიერ დაწესებული მეორე პრემიის ლაურეატი კობა არაბული; – თსუ-ის ალექსანდრე ნათიშვილის სა-ხელობის მორფოლოგიის ინსტიტუტისა და კერძო პირ ელდარ ალიევის მიერ დაწესებული მესამე პრემიების ლაურეატები – ეთერ თათა-რაიძე და ფარნა რაინაული;–  ანდრია პირველწოდებულის სახელობის თბილისის ქართული უნივერსიტეტის სპეცი-ალური პრემიის ლაურეატი ნომინაციაში – რე-ლიგიური თემატიკა – ეკა კვანტალიანი.სიტყვებით გამოვიდნენ როგორც კონკურ-სში გამარჯვებულები, ასევე  მორფოლოგიის 

ინსტიტუტის დირექტორი მანანა კაკაბაძე, ქართული უნივერსიტეტის პროფესორი ტა-რიელ ფუტკარაძე, საქართველოს დამსახურე-ბული არტისტი და პოეტი ელდინო საღარაძე. ავთანდილ ბერიძემ ლიტერატურული კონ-კურსის ლაურეატებს გადასცა როგორც სერ-

ტიფიკატები, ასევე უსახსოვრა ახლახან მის მიერ გამოცემული კრებული – „მესხეთი ქარ-თულ პოეზიაში”. პარალელურად მოეწყო ამ წიგნის წარდგინება, რომლის მნიშვნელობაზე საინტერესოდ ისაუბრეს სიტყვაში გამომსვ-ლელმა.
განსაკუთრებით დასამახსოვრებელი იყო მედიცინის მეცნიერებათა დოქტორის, პრო-ფესორ დიმიტრი კორძაიას გამოსვლა, რო-მელმაც ვრცლად ისაუბრა პირველი პრემიის ლაურეატის შემოქმედებაზე და წაიკითხა მისი რამდენიმე ლექსი. 

ღონისძიების დასასრულს გაზეთის – „ლიტერატურული მესხეთის” – რედაქტორ-მა ავთანდილ ბერიძემ მადლობა გადაუხადა მოწვეულ სტუმრებს ღონისძიებაში მონაწი-ლეობის მიღებისათვის, პერსონალურად კი, – მორფოლოგიის ინსტიტუტის დეკანს დიმიტრი კორძაიას, რომლის უშუალო მხარდაჭერითა და დიდი დახმარებით უკვე მეორე წელია იმარ-თება ლიტერატურულ კონკურსში გამარჯვე-ბულთა დაჯილდოების საზეიმო ცერემონიალი თბილისის სახელმწიფო უნივერსიტეტში, რაც ქართული ლიტერატურის განვითარებისათვის ძალზე მნიშვნელოვანია.

ეკა დავითაშვილი

დაჯილდოების საზეიმო ცერემონიალი უნივერსიტეტში

ნატო ყრუაშვილიმიხეილ თამარაშვილის ღვაწლი და დამსახურე-ბა ქვეყნის წინაშე განუზომელია... ამიტომაც არის, რომ ქართველმა ერმა არ დაუკარგა ეს დამსახურე-ბა და მრავლაგზის მიაგო პატივი. სისტემატურად ხდება მისი საიუბილეო თარიღების აღნიშვნა, მისი ნაშრომების გამოცემა და სამეცნიერო კონფერენ-ციების ჩატარება... ეს ერთგვარად არის მომავალი თაობების მიერ მისდამი მიგებული პატივი.როდესაც მიხეილისადმი საზოგადოების დამო-კიდებულებაზე  ვსაუბრობთ, შეიძლება, პირობი-თად, ის ადამიანები ორ ნაწილად დავყოთ: პირველ ნაწილში მოიაზრებიან ისინი, ვის გვერდითაც და მხარდამხარ უწევდა მიხეილს ცხოვრება და მოღ-

ვაწეობა. უპირველასად, მოიაზრება ივანე გვარა-მაძე. მათ ურთიერთობაზე უსასრულოდ შეიძლება საუბარი... მათი ურთიერთობა იყო: მასწავლებლის და მოსწავლის, ორი თანამემამულის, ორი თანა-მოაზრის მამაშვილური დამოკიდებულება. იმთა-ვითვე სწორედ ივანე გვარამაძემ დაინახა მიხეილის ნიჭიერებისა და შრომოსმოყვარეობის უნარი და სასწავლებლად მიავლინა სტამბოლში – პეტრე ხა-რისჭირაშვილის სავანეში. შემდეგ კი მას მიხეილის ყველა ნაშრომის დაწერაში დიდი წვლილი შეჰქონ-და. სისტემატურად აწვდიდა სომხურენოვანი ჟუ-ნალ-გაზეთებიდან თარგმნილ მასალას. მიხეილი კი თავის მასწავლებელს პირველს აცნობდა სხვადას-ხვა ქვეყნის არქივებში მოძიებულ მასალებს, უზი-

არებდა თავის შთაბეჭდილებებს და მისგან იღებდა რჩევებს. სამცხე-ჯავახეთის ისტორიის მუზეუმის ხელნაწერთა ფონდში ივანე გვარამაძისადმი მიხე-ილის  მიერ გამოგზავნილი სამოცდაორი წერილი ინახება. დაბოლოს, მისი გარდაცვალების ცნობამ სიცოცხლე მოუსწრაფა. ივანე გვარამაძის გოდე-ბა მიხეილის გარდაცვალების გამო არის უდიდესი  ტკივილის გამოხატვა. ძალზედ მნიშვნელოვანია მიხეილისადმი ალ-ფონს ხითარიშვილის დამოკიდებულება. ის იყო პიროვნება, რომელიც დახვდა სავანეში ჩასულს. იყო მისი მასწავლებელი, უფროსი მეგობარი. ერთი პერიოდი, მათ ერთად მოუხდათ სამშობლოში დაბ-რუნება და მოღვაწეობა, ალფონს ხითარიშვილმა 

თავის სახლში მიიღო იგი საცხოვრებლად. მოგვი-ანებით, სავანეში დაბრუნებულმა ალფონსმა, სა-ვანის წინამძღვარმა, მესხეთიდან სტამბოლში სას-წავლებლად ჩასული ახალგაზრდების განათლები-სათვის დახმარება სთხოვა რომში მყოფ მიხეილს... და, როდესაც ასაკი მოეძალა, გადაწყვიტა, რომ სწორედ მიხეილისათვის უნდა ჩაებარებინა სავანის წინამძღოლობა, თავის შემცვლელად მიაჩნდა. მი-ხეილმა ვერ შეძლო მასწავლებლის სურვილის შეს-რულება. ამას ზეგავლენა არ მოუხდენია მათ ურ-თიერთობაზე. ალფონს ხითარიშვილმა  განუცხდა, 

თანამედროვეთა დამოკიდებულება მიხეილ თამარაშვილისადმი

გამოცემის მეოცე წელი ”LITERATURULI MESKHETI”

გიორგი ლეონიძე

№12 (240)
დეკემბერი 
2018 წელი

ფასი 40 თეთრი

”ЛИТЕРАТУРУЛИ МЕСХЕТИ”

”დადგით მესხეთში აკვნები, აღზარდეთ კვლავ რუსთაველი”

ბავშვის ლოცვაძვირფასო თანამემამ
ულენო, გილოცავთ დამდეგ შობა-

ახალ წელს!

სამცხე-ჯავახეთი ოდით-

გან მდიდარი იყო თავისი ხუ-

როთმოძღვრული ძეგლებით 

– ეკლესია-მონასტრებით და 

თვალნათლივ მიგვითითებს 

თუ რაოდენ დიდი კულტურის 

მატარებელია იგი. სხვა რომ 

არაფერი შექმნილიყო ამ მხა-

რეში, მარტი საფარის, ვარძი-

ისა და ზარზმის სიდიადეც კმა-

რა, რომლის ხილვისას აღტა-

ცებას ვერ მალავს ნებისმიერი 

დამთვალიერებელი. ზარზმა 

შუასაუკუნეების ბრწყინვალე 

ძეგლია, რომელიც თავდაპირ-

ველად დაუარსებია ადრეული 

ფეოდალური ხანის სასული-

ერო მოღვაწეს სერაპიონ ზარ-

ზმელს, რომელიც ფრიად გან-

სწავლული  იყო საქართველოს 

ძირძველი მხრიდან – კლარ-

ჯეთიდან. მის ცხოვრებასა და 

მოღვაწეობას  შესანიშნავი 

თხზულება მიუძღვნა  ბასილ 

ზარზმელმა. 

როგორც ცნობილია სე-

რაპიონს აღნიშნული ძეგლის 

აგებაში განსაკუთრებული 

დახმარება გაუწია მესხმა მთა-

ვარმა გიორგი ჩორჩანელმა, 

რომელმაც არამარტო ხელი 

შეუწყო ძეგლის მშენებლობის 

საქმეს, არამედ არაერთი საეკ-

ლესიო მამული და სოფელიც 

შესწირა მას. დროთა განმავ-

ლობაში მრავალი ფორმაცია 

განიცადა ზარზმის მონას-

ტერმა და დღემდე მოაღწია იმ 

სახით,  რომელიც  XIV საუკუ-

ნის დასაწყისში სამცხის მთავ-

რის ბექა მანდატურთუხუცე-

სის დროს აიგო. 

ზარზმის მონასტრი ერთ-

ერთი უდიდესია საქართველო-

ში და თავისი სიდიადით ტოლს 

არ უდებს არც ერთ ტაძარს. 

XVI საუკუნის მეორე ნახევარში 

ზარზმის სამონასტრო კომპ-

ლექსის მფლობელმა ხურცი-

ძემ, ტაძრის ძველი მხატვრო-

ბის ნაწილი ახლით შეცვალა, 

XX საუკუნის დასაწყისში ჩა-

ტარდა როგორც სამონასტრო 

კომპლექსის, ასევე სამრეკლო-

სა და ფრესკების რესტავრა-

ცია, რის გამოც, სამწუხაროდ, 

მხატვრობის კოლორიტი და ნა-

წილობრივ სტილისტიკური თა-

ვისებურებაც შეილახა, თუმცა 

უკანასკლელ ათწლეულში გა-

ნახლდა რა მისი სარესტავრა-

ციო სამუშაოები,  სამონასტრო 

კომპლექსს კვლავ დაუბრუნდა 

ძველი დიდება.

როგორც საქართველოს 

სხვა მხარეებში, ასევე აქაც, 

ადგილობრივი მოსახლეობის 

ძალისხმევით და ადგილობ-

რივი ხელისუფლების მხარდა-

ჭერით, რამდენიმე ათეული 

წელია ყოველი წლის 11 ნოემ-

ბერს, ტრადიციულად, ღვთის-

მშობლის მიძინების ტაძარში, 

იმართება დიდი სახალხო დღე-

სასწაული „ზარზმობა”. ადიგ-

ნელებმა არც წელს უღალატეს 

ტრადიციას. ახალციხისა და 

ტაო-კლარჯეთის მიტროპო-

ლიტმა, მეუფე თეოდორემ და 

ხორნაბუჯისა და ჰერეთის 

ეპისკოპოსმა, მეუფე დიმიტ-

რიმ, საზეიმო წირვა აღავლი-

ნეს. წირვას საქართველოს რე-

გიონული განვითარებისა და 

ინფრასტრუქტურის მინისტრი 

მაია ცქიტიშვილი, სამცხე-ჯა-

ვახეთის მხარის გუბერნატორი 

ბესიკ ამირანაშვილი, ადიგენის 

მუნიციპალიტეტის მერი ზაქა-

რია ენდელაძე, სასულიერო და 

საერო პირები ესწრებოდნენ. 

სახალხო დღესასწაულის ფარ-

გლებში გაიმართა კონცერტი, 

სადაც მონაწილეობა მიიღეს 

ადიგენისა და ახალციხის 

ფოლკლორულმა და ქორეოგ-

რაფიულმა ანსამბლებმა „მე-

ტეხმა”, „ტაომ” და სხვ.  

თამუნა ვარდიძე,
დ. ადიგენი

„ზარზმობა” 

ავთანდილ ივანიძე

1
უფალო, მადლი მომაცხე,

ვუწამლო ქვეყნის ვაებას,

მეყოს ძალა და გონება

სამშობლოს ასაყვავებლად.

შევძლო, დავიცვა მამულის

მიწის ყოველი ნაჭერი,

შემიქონ ჭკუა, გონება

და დამილოცონ გამჩენი.

ვიღვაწო, ისე ვიცხოვრო,

არ დავივიწყო მთავარი;

ღირსეულ შთამომავლად მცნონ

დავითისა და თამარის!

უფალო, მადლი მომაცხე,

ვუწამლო ქვეყნის ვაებას,

მეყოს ძალა და გონება

სამშობლოს ასაყვავებლად.

2
ძმებს შორის გზა რად ჩაღობეს, –

ფიქრი არასდროს მტოვებდა;

დამამეგობრე, უფალო,

ჩემს აფხაზ თანატოლებთან!..

გავიზრდები და კეთილი

საქმის მეტს არას ჩავიდენ,

გზა გამიხსენი, უფალო,

სამაჩაბლოში ჩავიდე.

იქ ჩემი თანატოლები,

ჩემი დები და ძმებია, –

ეს ამიხდინე, უფალო,

რაზეც ბავშვს მიოცნებია!

გაზეთ “ლიტერატურული 
მესხეთის”  

20 წლისთავისათვის!
„ლიტერატურული მესხეთი” სა-

ქართველოს მგზნებარე სულის ფორ-
პოსტია, ეს არის ლიტერატურისა და 
ხელოვნების, ლექსისა და ისტორიის, 
დოკუმენტური პროზის, მოგონებების, 
ერთ-ერთი ყველაზე ძლიერი, სანდო და 
სათუთი ნიმუში ქართული ხელოვნები-
სა. 

მე ყოველთვის ვთვლი „ლიტერა-
ტურულ მესხეთს” არა მხოლოდ რეგი-
ონულ, არამედ მთელი საქართველოს 
ლიტერატურულ გაზეთად. მრავალჭირ-
ნახულმა კუთხემ – მესხეთმა, რომელ-
მაც არაერთი ქართველი გენიოსი აღუ-
ზარდა საქართველოს – მე-20 საუკუნის 
ბოლოს, თავის უბეში დაჰბადა ფენომე-
ნალური პოეტურ-პროზაული-სულიერი 
მედიუმი –  „ლიტერატურული მესხეთი”,

გაზეთი დღეს 20 წლის გახდა. ეს 
პერიოდი მან საფუძვლიანად გამოიყე-
ნა და მთელ საქართველოს შეახსენა 
ქართული ლიტერატურის უკვდავების 
ფორმულა. 

„ლიტერატურულ მესხეთს” გათავი-
სებული აქვს ის ფაქტი, რომ საქართ-
ველოს სახელმწიფო,  სწორედ მესხეთში 
ჰპოვებს თავის არქაულ ფესვს. ქართ-
ველთა სამეფო – მესხეთში 888 წელს 
დაარსებული საყოველთაო საქართ-
ველო, უძველესი სისხლისა და სულის-
განახლებას მიელტვის დღესაც.  მნიშ-
ნელოვანია ის ფაქტი, რომ მუშკების, 
მოსოხის და მესხთა სამშობლო დღესაც 
ასაზრდოებს  საქართველოს ლიტერა-
ტურას გენიალური ნიმუშებით!

ამ უდიდესი მიზნითა და აზრით 
მომავალ გაზეთს ვულოცავ 20 წლის 
საიუბილეო თარიღს. მის რედაქტორს 
ბატონ ავთანდილ ბერიძეს ვუსურვებ 
შემოქმდებით წარმატებას, სიხარულს, 
ჯანმრთელობას!  იდიდეთ „ლიტერატუ-
რული მესხეთის” მესვეურნო!  თქვენ 
არაერთხელ მოჰგვარეთ მკითხველს 
აღტაცება. თქვენ არაერთხელ გაგვა-
ხარეთ და კვლავაც შეგვახსენეთ ის 
ფაქტი, რომ ქართული სიტყვა სწორედ 
მესხეთში აღწევს თავისი განვითარების 
ზენიტს.

მადლიერებით სავსე მოგილოცავთ 
დაბადების დღეს! 

კახაბერ ჯაყელი, 
პროფესორი

წრფელი გულით 
გილოცავთ!

საქართველოს უმშვენიერესი კუთ-
ხის – მესხეთის ბრწყინვალე გაზეთს – 
„ლიტერატურულ მესხეთს”, რომელიც 
დაუმახინჯებელი სახით გადმოგვცემს 
საქართველოს ისტორიის მონაკვეთებს 
და მომავალ თაობას აცნობს ქვეყნის 
მტკივნეულ პრობლემებს, 

გაზეთს, რომლის წილიც დიდია 
ახალბედა და ეროვნული სულით განმ-
სჭვალული ქართველი მწერლებისა და 
პოეტების შემოქმედების წარმოჩენაში,

ამიტომაც წრფელი გულით ვულო-
ცავთ მის მთავარ რედაქტორს ავთან-
დილ ბერიძეს და მთელ სარედაქციო 
საბჭოს გაზეთის დაარსების ოცი წლის-
თავს და დიდ მადლობას ვუხდით მათ 
ასეთი ღირსეული შრომისა და თავდა-
დების გამო.

ქართველი მწერლების სახელით:
ამირან ჯმუხაძე, 

რევაზ აბზიანიძე, 
მერაბ სადღობელაშვილი, 

დალი ყარაულაშვილი

ოქროს ორი ათეული წელი შესრულებია 
ქართულ და გულ-გონებით ჯანმრთელ „ლი-
ტერატურულ მესხეთს”. ძველი კოლხეთ-
იბერიელთა და ქრისტიანული საოცრება 
ვარძიის აზრთა იდუმალება კრთის მის უწყ-
ვეტ შემოქმედებით ნერვში.

მრავალგვერდიანი გაზეთის იდეური 
სიმდიდრე პროზა-პოეზიით, ფილოსოფია-
მეცნიერებით, ისტორია-მითები-ლეგენდე-
ბით და ხალხური თვითმყოფადი ბუნებითაა 
აღკაზმული.

უამრავი პატრიოტული, საერთაშო-
რისო ზომიერებით ავტორთა ფიქრთკონა 
ბინადრობს ჩვენს, ყველასგან სრულიად 
განსხვავებულ, ლიტერატურულ სალონში. 
გადაშლით გაზეთის მიმზიდველ გვერდებს 
და ქართული ზნეობრივი, უხსოვარდროინ-
დელი, ინდივიდუალური, ცოცხალი სული-
ერი ფორმებითაა საკვირველი. ამდაგვარი 
დაუდგრომელი შემართებით, შინაგანი რე-
ლიგიური და საერო კულტურის გაზეთი იშ-
ვიათობაა საქართველოში...

ნებისმიერ თავისუფალ ნომერში ფე-
რადდება ხალხთა უძველესი მოღვაწეობა, 
მოქმედება, მოწიწება, მოკრძალება, მი-
წიერ-ზეციერი ხიბლით. მუდამჟამ ძლიერი 
და მოუღლელი პრესა შესანიშნავად ეხმი-
ანება და თანმიმდევრობით მოგვითხრობს 
მსოფლიოს ხალხთა მართალ ისტორიას, 

სრული შემართებით აღწერს სამშობლოს 
წარსულის ჯოჯოხეთურ მოვლენებს, ქარ-
ცეცხლიან მარად დაუვიწყარ საუკუნეებს 
და წლებს. თანმდევად, პლანეტის ქმნილება 
სიამაყე ვარძია უმაგრებს ახლად ჩაქსოვილ 
ქართული სულიერების მხედრულ ბალა-
ვერს.

საქართველოში თითქმის ყველა გაზეთი 
პროფესიონალური გამოცდილებით, ნიჭით 
და სრულყოფილებით ურთიერთისაგან 
გამოირჩევა, მაგრამ „ლიტერატურულ მეს-
ხეთში” ეროვნული ბუნების მთრთოლვარე 
ანდამატურობა, მაცხოვრისა და ღვთისმ-
შობლის კურთხევით, დიდი თამარის ისტო-
რიული ფესვები ილანდება და სიკეთე-სიყ-
ვარულის გენიით მშობლიური რუსთველი 
მოძღვრავს.

უთუოდ მის სივრცეში საუკუნეების 
მიღმიდან, კოლხურ-იბერიული სულის ხა-
ტისა და სიბრძნის ულევი საბადოა. ხშირად, 
ზოგიერთ ავტორთა მეოხებით, კოსმიური 
მეხსიერება-იდუმალება წარმოსახვებით 
ეახლება ხოლმე. აქედან გამომდინარე, 
ერის ათეული წლებიდან საუკუნეები იხა-
ტება, უახლოესი ფორმატის მხოლოდ და-
მაჯერებელი წარსულის, აწმყო-მომავლის 

გრძნეულ ლიტერატურულ გამოსახულ 
გზებზე.

ღვთიური შემართებით ვულოცავ თა-
ნამედროვეობის უტყუარ ხალხთა განმა-
ნათლებლის, ისტორიულ-ფილოსოფიური, 
სიახლე-მეცნიერული და მრავალმხრივი 
ხელოვნების საცავ-გალერეა გაზეთს და 
მუშაკ ნიჭიერ კოლექტივს, შემოქმედებითი 
წარმატებების ხანგრძლივი მომავლის თა-
რიღთა ბაჯაღლო საწყისს.

მორჩილი ბერივით თვინიერსახება, მა-
მულიშვილურ სააზროვნო გამჭვირვალე 
სივრცეს წინამძღვრობს კეთილშობილი 
მგოსანი, მაღალი დონის დამსახურებული 
ჟურნალისტი და თავმდაბლობით ამაღლე-
ბული ავთანდილ ბერიძე – მრავალფენიან 
სიბნელეში საამოდ ანთებული შვიდფერა 
ლამპარი, უკვე სრულიად საქართველოსაც 
მოეალერსა და აღმგზნებ-მომნუსხველი 
სხივები ქვეყნის გარე სამყაროსაც ანა-
თებს...

გაზეთ „ლიტერატურული მესხეთის” 
ალალმართალი ურთიერთობით და ვარ-

ძიელთა კეთილმოსაობით განებივრებული, 
უახლოესი მეგობარი:

მხატვარ-მწერალი რეზო ადამია

გაზეთ “ლიტერატურული მესხეთის” რედაქციას!

ამ გაზეთის სახელწოდებაშივე ჩანს, რომ სამხრეთ საქართველოს ისტორიულ მხარე-
ში – სამცხე-ჯავახეთში ღვთიური ქართული სიტყვის ფენომენი ცოცხლობს. იმედად უდ-
გია ქართველ ერს და ნუგეშია დღევანდელი გაუსაძლისი ყოფით შეჭირვებული ხალხისა. 
როგორც სამცხე-ჯავახეთის ქრისტიანული ეკლესია-მონასტრები აგუგუნებენ უფლის 
სადიდებელ ზარებს, ისე გაზეთი „ლიტერატურული მესხეთის’’ ყოველი ახალი ნომრის გა-
მოსვლა, ქართული ლიტერატურული პერიოდიკის ძალუმი მაჯისცემაა ერის გადასარჩე-
ნად აღვლენილი. რუსთაველის სააკვნე სამშობლოში არასდროს არ უნდა ჩაქრეს ქართული 
სულიერების ლამპარი.

გულითადათ გილოცავთ გაზეთ „ლიტერატურული მესხეთის’’ 20 წლის იუბილეს. მხნე-
ობას  და გამძლეობას ვუსურვებ მის შესანიშნავ მთავარ რედაქტორს და გამომცემელს ბა-
ტონ ავთანდილ ბერიძეს, სარედაქციო საბჭოს, გაზეთის უანგარო ქველმოქმედ მეოხებს, 
სამცხე-ჯავახეთის სახელმწიფო უნივერსიტეტს, როგორც გაზეთის ერთ-ერთ დამფუძნე-
ბელს.

გაზეთი „ლიტერატურული მესხეთი’’ ათასი ჯურის  გარეშე თუ შინაური მტრებით გარე-
მოცულ საქართველოში, მასკულტურითა და ყვითელი პრესით სავსე პერიოდიკაში, გამორ-
ჩეულია თავისი ეროვნული ბრწყინვალებით. ღმერთსა ვთხოვ, ძალიან მალე „ლიტერატუ-
რული მესხეთის’’ გავრცელების არეალი თურქთა მიერ წაგვრილი ტაო-კლარჯეთიც – ჩვენი 
ისტორიული მიწა-წყალიც ყოფილიყოს.

ქართული სიტყვის მადლმოსილების მატარებელი გაზეთის – „ლიტერატურული მესხე-
თის’’ გამოცემის მე-20 წლის იუბილეს კიდევ ერთხელ გილოცავთ ივერიელნო!

ვაჟა ოთარაშვილი,
პოეტი, ილია ჭავჭავაძის, გალაკტიონ ტაბიძის, ლადო ასათიანის, სახალხო დღე-

სასწაულ „შოთაობის”, ქრისტიანული პოეზიის პრემიების ლაურეატი.

ჭეშმარიტების ლამპარი

გაზეთ „ლიტერატურულ მესხეთს” ოცი წელი შეუს-
რულდა, დაუღალავ შრომაში განვლილი ოცი წელი.  ამ 
პერიოდის განმავლობაში ერთგულ გუშაგად ედგა ქარ-
თულ სიტყვას. იცავდა ქართულ ენას, არ გვაძლევდა ჩვენი 
მდიდარი წარსულის დავიწყების უფლებას და ცდილობდა 
დღევანდელობის გადარჩენას. 

„ლიტერატურულ მესხეთმა” გამოავლინა პოეტური და 

პროზაული ნიჭით დაჯილდოებული მრავალი ადამიანი. 
ქართველ საზოგადოებას გააცნო მესხი კაცის ნააზრევი 
და ნაფიქრალი, უშრეტად მიაწოდა სულიერი საზრდო. ეს 
არის გაზეთი, რომლის ყოველი ნომრის გამოცემას მოუთ-
მენლად ველით...

ქართველ მკითხველსა და გაზეთს „ლიტერატურულ 
მესხეთს”, მის ღირსეულ რედაქტორს ბატონ ავთანდილ 

ბერიძეს ვულოცავთ გაზეთის ოცი წლის იუბილეს. ვუ-
სურვებთ დიდხანს ყოფილიყოს იგი ქართული სიტყვის 
სადარაჯოზე. 

პატივისცემით,
სამცხე-ჯავახეთის ისტორიის 

მუზეუმის კოლექტივი

გილოცავთ იუბილეს!

იუბილე

გაზეთ ,,ლიტერატურულ მესხეთს” დაარსებიდან 20 
წელი შეუსრულდა. ეს წლები არც ძალიან ცოტაა და არც 
ძალიან ბევრი. მე თუ მკითხავენ, გაზეთისათვის, მეტად 
ახალგაზრდული წელია, მაგრამ ვინც გაზეთის გამოცე-
მის  ტკბილ-მწარე გემო არ  იცის, ის ვერც მის ახალგაზ-
რდობას და ვერც მოხუცებულობას გაიგებს.

„ლიტერატურულმა მესხეთმა” მისი გამოსვლის პირ-
ველი დღიდან მოიპოვა პოპულარობა, იგი მტკიცედ 
დადგა მესხეთის, ამ ისტორიულად ტანჯული რეგიონის 
მოსახლეობის სულიერების, ზნეობის, კულტურის, მწერ-
ლობის, მწიგნობრობის, ეთნოგრაფიის, კულტურული 
მემკვიდრეობის ერთგულ სადარაჯოზე.

აფერუმ, გაზეთის რედაქტორს, ბატონ ავთანდილ 
ბერიძეს, რომელმაც შეუძლებელი შეძლო, მარტოსულმა 
„ბერმუხამ” შემოიკრიბა არა მარტო რეგიონის საზოგა-
დოებრიობის აქტიური წევრები, არამედ სრულად საქარ-
თველოს ცნობილი მწერლები, პოეტები და სწავლული 
ადამიანები, გაზეთის თითოეულ ნომერში გამოქვეყნე-
ბული პუბლიკაციური წერილები, ლექსები თუ ინფორ-
მაციები, განმსჭვალულია სამშობლოს უსაზღვრო სიყ-
ვარულით, წარსულის ისტორიის საფუძვლიანი ცოდნით, 
ოპტიმიზმით. სასიხარულოა ისიც, რომ ბატონი ავთან-
დილი შესანიშნავი ორგანიზატორული ნიჭითაა დაჯილ-
დოვებული, ათი წლის წინ მისი ინიციატივით აღდგენი-
ლი იქნა  „პოეზიის სახალხო დღესასწაულის – შოთაობა" 
და რამდენიმე წიგნი მესხეთის შესახებ, სულ ახლახან კი 

750-გვერდიანი შესანიშნავი პოეტური კრებული – ,,მეს-
ხეთი ქართულ პოეზიაში”, – გამოსცა. მისი შემოქმედება 
კი ნამდვილად ამოუწურავია. 

სწორედ ამიტომაა, რომ გაზეთი ,,ლიტერატურული 
მესხეთი” არა მარტო რეგიონის, არამედ სრულიად სა-
ქართველოს ლიტერატურული და სამეცნიერო საზოგა-
დოების საყვარელი გაზეთია.

ვუსურვებ გაზეთის სარედაქციო საბჭოს თითოეულ 
წევრს, უპირველესად, მის უბერებელ რედაქტორს ბატონ 
ავთანდილ ბერიძეს მხნეობას, გამძლეობას, დიდხანს სი-
ცოცხლეს და ახალ-ახალ წარმატებებს.

მომავლის იმედი არ დაგეკარგოთ მეგობრებო! თქვენს 
ნიჭს, შემართებას და აზრის სიცხადეს ჩრდილი არ მიკა-
რებოდეს, კვლავაც ღირსეულად გეღვაწოთ, თქვენს კა-
ლამს კი ჟანგი არ მოდებოდეს.

პატივისცემით, 
ვალერიან ლომიძე,

გაზეთ ,,ბორჯომის” რედაქტორი,
რესპუბლიკის დამსახურებული ჟურნალისტი.

კვლავაც წარმატებით გეღვაწოთ!

ზეობა სულიერი მუსიკისა...
ოცი წელი გასულა  მას შემდეგ, რაც სა-

ქართველოს ძირძველ მიწაზე, მესხეთ-ჯავა-
ხეთში, კიდევ ერთი ბეჭვდითი ორგანო, „ლი-
ტერატურული მესხეთი” დაარსდა. „მესხეთი 
არის აკვანი საქართველოს დიდებისა”-ო, 
უთქვამს მოსე ჯანაშვილს და რაოდენ სა-
ამაყოა, რომ  ამ აკვანს ღირსეული მარჯ-
ვენით არწევს ისტორია და ლიტერატურა 
ამ კუთხისა და, ზოგადად, ჩვენი  ქვეყნისა.                                                          
ოცი წელი ცოტა არაა, ღმერთების  ენაზე 
აამეტყველო გაზეთი. მით უმეტეს, ისეთი 
წარსულის რეგიონში, როგორიც ეს მხარეა. 
იქ, სადაც ქართულმა ენამ, ქართული სარწ-
მუნოებისა და ქართული კულტურის ბედი 
გაიზიარა. სადაც, ერთ დროს, გაბატონე-
ბულმა ისლამმა მაჰმადიანური ფანატიზმის 
ჭაობში ჩაძირა ქართული, მებრძოლი სული. 
იქ, სადაც, თაღიან ცამრგვალს, ნახევარმთ-
ვარის დაღი დღემდე ატყვია.                                                      

სწორედ აქ, შოთას სამშობლოში, უნდა 
დაბადებულიყო ლიტერატორთა სუნთქვით 
და სიყვარულით გაჯერებული გაზეთი, ნიშ-
ნად „ჰადესების სახლების” არსაჭიროებისა. 
  

ვულოცავ სრულიად საქართველოს, 
ჩემს მესხეთს, რომლის ლიტერატურულ 
წიაღში  დაბრუნების შესაძლებლობა, სწო-
რედ „ლიტერატურული მესხეთი”-ს  საშუ-
ალებით მომეცა. 

გულითადად ვულოცავ მის დამაარსე-
ბელს, მწერალსა და ჟურნალისტს, ბატონ 

ავთანდილ ბერიძეს და მის მთელ შემოქ-
მედებით ჯგუფს. ისინი,  ოცი წელია, ღირ-
სეულად, მუხლჩაუხრელად ემსახურებიან 
ქართული სიტყვიერების საპატიო  საქმეს, 
იცავენ  ენის სიწმინდეს, რომელიც, რო-
გორც ილია II  ბრძანებს –  „…არის მუსი-
კა, მაგრამ არა  მიწიერი, არამედ ზეციდან 
გარდამოსული  სულიერი მუსიკა, იგია  ჩვე-
ნი ერისა და ქვეყნის გადამრჩენი!”  სწორედ 
მათი დამსახურებაა, რომ გაზეთი რეგიონის 
ლიდერად იქცა. ისიც,  რომ „ლიტერატურუ-
ლი მესხეთის” ფურცლებზე მოთავსებული 
მასალა იმდენად მრავალფეროვანი, ტევადი 
და შინაარსინია, რომ ნებისმიერი  მკითხვე-
ლის გემოვნებასა და ინტერესს აკმაყოფი-
ლებს.  

მინდა მივულოცო გაზეთის თანადამ-
ფუძნებელ, უკვე მრავალ თაობათა აღმზ-
რდელ სამცხე-ჯავახეთის უნივერსიტეტს. 
მათი კეთილგონივრული თანამშრომლობა 
ხელს უწყობს რეგიონში იდენტობის შე-
ნარჩუნებას, კულტურისა და მეცნიერების 
აღორძინებას. 

კიდევ ერთხელ გილოცავთ! გისურვებთ 
ერთგული მკითხველის სიმრავლეს. არ მოგ-
კლებოდეთ უნარი სიცოცხლისა და ობიექ-
ტურობისა, მრავალჟამიერ!..

 კლარა გელაშვილი,
მწერალი, პოეტი და პუბლიცისტი

ქ.ხაშური  

„ლიტერატურული მესხეთი” მნიშვნე-
ლოვანი გაზეთია პუბლიცისტიკის თვალ-
საზრისით, რომელიც დიდი სიყვარულით 
სარგებლობს მკითხველში  არამარტო 
მესხეთში, არამედ მთელ საქართველოში. 
მასში გაშუქებული სხვადასხვა ისტორი-
ული თემები თუ მეცნიერული  სტატიები, 
წერილები, ლიტერატურული ნაწარმოებე-
ბი, პროზა და  პოეზია, იზიდავს საზოგადო-
ების უდიდეს ნაწილს  და, რაც სასიხარუ-
ლოა, მოსწავლე-ახალგაზრდობას, რადგან   
მათი  წიგნიერების ამაღლებას უწყობს 
ხელს. მარტო ის რად ღირს, რომ  გაზეთს 
ეპიგრაფად წამძღვარებული აქვს  გ. ლე-
ონიძის  სიტყვები:  „დადგით მესხეთში   
აკვნები,  აღზარდეთ კვლავ რუსთაველი”!  
დიახ, სწორედ ასეთი გაზეთი ეკადრება  იმ 
მხარეს, სადაც  შოთა რუსთაველის აკვანი 
დაირწა. იქნებ ინებოს უფალმა და კვლავაც 
აღზარდოს რუსთაველი  მესხმა, რამეთუ, 

მესხეთი იყო, არის და იქნება საქართვე-
ლოს განათლების კერა. მჯერა ეს გაზეთი 
შეიტანს ამ საქმეში უდიდეს  წვლილს, რად-
გან ოცი წელია კვებავს  მესხეთის ნიჭიერი 
ხალხის სულს და არამარტო მესხეთს.

მისი, მართლაც თავდადებული, შე-
მოქმედებითი სარედაქციო საბჭო, ბატონ 
ავთანდილ ბერიძის ხელმძღვანელობით, 
მადლობისა და ქების ღირსია. არ მოკლე-
ბოდეს სულიერ საზრდოთ მესხეთს და 
საქართველოს  „ლიტერატურული მესხე-
თის” ძარღვიანი სიტყვის მადლი და გონი-
ერი მკითხველის სიყვარული.

გილოცავთ საიუბილეო თარიღს!

თქვენი თაყვანისმცემელი,

ვლადიმერ ველიჯანაშვილი,
პოეტი,

ადიგენი, სოფელი ფხერო

გილოცავთ საიუბილეო თარიღს!

ბატონო ავთანდილ,
თავდავიწყებით მიყვარს მესხეთი. 

ბავშვობაშივე მთელი არსებით მიმიზიდა 
ასპინძამ განუმეორებელი, უნიკალური 
ვარძიითა და ციხე-ტაძრებით, სტუმართ-
მოყვარე, გულთბილი და გულწრფელი 
ხალხით. სამწუხაროდ, მაშინ არ ვიცოდი, 
რომ ჩემი ფესვები აქ იყო. აქედან ქრის-
ტეს რჯულის გადარჩენისთვის აყრილან 
თედორაძეები და თურქთაგან აჭარის მი-
ტაცებამდე დასახლებულან ბათუმთან ახ-
ლოს მდებარე სოფელ ერგეში. ეს ამბავი 
მოგვიანებით გავიგე და სრულიად ნათელი 
გახდა ჩემი სიყვარული და ლტოლვა ას-
პინძისადმი. აჭარაში თურქთა ბატონობის 
თითქმის სამასი წლის მანძილზე აქაურ 
თედორაძეებს გვარი არ შეუცვლიათ, არც 
„ოღლით" დაუმძიმებიათ, მიუხედავად 
მძიმე ეკონომიკური სანქციებისა, ჩემი წი-
ნაპრები ამაყად და ჯიუტად ატარებდნენ 
თედორაძეობას. დღეს სოფელ ერგეს ულა-
მაზეს უბანს, ქვემო ჯოჭოს, ამშვენებს 
წმინდა მღვდელმოწამე თევდორე კველ-
თელის სახელობის ტაძარი,  რომელიც თე-
დორაძეებმა ავაშენეთ. 

მგონი, ძალიან გამიტაცა გვარის ფეს-
ვების სიყვარულმა. არადა, ჩემი მიზანი 
„ლიტერატურული მესხეთის" დაარსები-
დან ოცი წლისთავის მილოცვა გახლავთ.

ჩემო ავთო, „ლიტერატურული მესხე-

თის" მთავარო რედაქტორო, პოეტო და 
ლიტერატორო, ნაღდო, სამართლიანო 
მამულიშვილო! გლოცავ და ვულოცავ  
ამ მშვენიერ გაზეთს დაარსებიდან ორ 
ათეულ წლისთავს. გულწრფელად ვამბობ, 
„ლიტერატურული მესხეთი" უხინჯოდ, 
უნაკლოდ ასრულებს თავის დანიშნუ-
ლებას. ის არა მარტო მესხეთის, არამედ 
სრულიად საქართველოს ლიტერატურუ-
ლი ცხოვრებით ცხოვრობს და მკითხველს 
ათვითცნობიერებს და აყვარებს ქართულ 
პოეზიას, პროზას, მესხეთს – ტკივილიანი 
წარსულითა და დღევანდელობით.

საიუბილეო თარიღს ვულოცავ ყვე-
ლას, ვინც შენთან ერთად ზრუნავს მეს-
ხეთში ლიტერატურული ცხოვრების გაშ-
ლა-გაფართოებისათვის.

დღეგრძელი იყოს „ლიტერატურული 
მესხეთი!” 

დღეგრძელი იყავით თქვენ, ჩემო ძვირ-
ფასო პატრიოტებო, ამ მრავალჭირგამოვ-
ლილი კუთხისა.

სიყვარულით,     
დავით თედორაძე,

აჭარის ავტონომიური რესპუბლიკის 
უმაღლესი საბჭოს წევრი, საქართველოს  

მწერალთა შემოქმედებითი კავშირის აჭა-
რის ორგანიზაციის თავმჯდომარე

“ლიტერატურული მესხეთის” მთავარ რედაქტორს!

ოცი წელია ერთგულ მეციხოვნედ 
უდგას მესხეთს „ლიტერატურული მეს-
ხეთი”! მაგრამ მესხეთი ხომ სამხრეთ-და-
სავლეთის მთავარი გოდოლია  საქართ-
ველოსი?! ამიტომაც, უფრო მართებული 
იქნება, ასე ვთქვათ: ოცი წელია ერთგულ 
მეციხოვნედ უდგას „ლიტერატურული 
მესხეთი” მთელს საქართველოს! თანაც, 
როგორ მეციხოვნედ – გრიგოლ აბაშიძის 
„ჯაჭვგაუხდელის” განსხეულებად!

„ლიტერატურული მესხეთი” ქარ-
თული სულის უკვდავების ერთი იმედი-
ანი მაცნეა, ქართული ენის საგანძურის 
ერთი სანდო მცველი. მის მახვილ თვალს 

და ფაქიზ სმენას არც ჭეშმარიტი შე-
მოქმედის სუნთქვა გამოეპარება და 
არც ეროვნული და კეთილი საქმე, რომ 
მთელს საქართველოში მომლოდინე თა-
ვის მკითხველს გაუზიაროს, გააცნოს, 
აუწყოს, იმედით, სიხარულით და სიამა-
ყით აღავსოს. თანაც რა დახვეწილი და 
ძარღვიანი ენით მეტყველებს ეს ჯაჭვ-
გაუხდელი მეციხოვნე საქართველოსი!

„ლიტერატურული მესხეთი” ყველაზე 
აპოლიტიკური გაზეთია, მაგრამ, ამავდ-
როულად, ყველაზე დიდი პოლიტიკის 
შემოქმედიც – მისი თავანკარა ქართუ-
ლიც და მისგან მოგვრილი იმედიცა და 

სიამაყეც განსაკუთრებულ ფასს იდებს 
დემოგრაფიულად რთულ მის მშობლიურ 
მხარეში – მთავარ ოცნებად ქართული 
სულის კათარზისი, რუსთველის საქართ-
ველოს აღორძინება რომ უქცევია.

ყველა გაზეთი მისი რედაქტორის სუ-
ლის ანარეკლია. მადლობა მინდა ვუთხ-
რა ქართული კულტურისთვის მუხლ-
ჩაუხრელად მოღვაწე კაცს, ჩინებულ 
ლიტერატორს, მკვლევარს და პოეტს 
ბატონ ავთანდილ ბერიძეს და „ლიტერა-
ტურული მესხეთის” მთელ სარედაქციო 
საბჭოს ამ ოცი წლის მანძილზე გაწეული 
შრომისათვის, ერთგულებისათვის, სა-

ქართველოს სიყვარულისათვის, უტყუ-
არი გემოვნებისათვის, ღვაწლმოსილთა 
დაფასებისათვის და ახალგაზრდა შე-
მოქმედთათვის გზის დალოცვისათვის!

ვულოცავ „ლიტერატურულ მესხეთს” 
ოცი წლის იუბილეს!

ვულოცავ საქართველოს „ლიტერა-
ტურული მესხეთის” ოცი წლის იუბილეს! 

დიმიტრი კორძაია,
პროფესორი, ივანე ჯავახიშვილის 

სახელობის თბილისის სახელმწიფო უნი-
ვერსიტეტის მედიცინის ფაკულტეტის 

დეკანი  

ქართული სულის უკვდავების იმედიანი მაცნე!

იუბილე

გილოცავთ ოცწლიან იუბილეს!

ნებისმიერი გაზეთი ასახავს თავისი დროის საზოგადოებრივ-სოციალურ და სხვა სახის ყოფას. 
„ლიტერატურულ მესხეთს” იმთავითვე ჰქონდა ამბიცია, რომ წარმოეჩინა სამხრეთ საქართველოში 
მოღვაწე მწერლების, პოეტების შემოქმედება. ასე იყო თავიდან და თანდათან გაფართოვდა არე-
ალი. იგი ასახავდა არა მხოლოდ სამცხე-ჯავახეთის, არამედ მთელი საქართველოს ლიტერატურულ 
ცხოვრებას. განსაკუთრებით მნიშვნელოვანია გაზეთის ფურცლებზე წარმოდგენილი ხალხური შე-
მოქმედება, რომელიც ხშირად თანამედროვეთა გვერდით არქივებიდან ამოღებული მასალის ბეჭდ-
ვასაც გულისხმობდა. ამით ის განსხვავდება ყველა სხვა გაზეთისა და გამოცემისაგან. საბოლოოდ 
შედეგმაც არ დააყოვნა, გაზეთში გამოქვეყნებული მასალა მისმა რედაქტორმა შეავსო მის მიერვე 
მოძიებული ხალხური მარგალიტებით და გამოიცა შესანიშნავი წიგნი „მესხური ფოლკლორი”, ამგ-
ვარად, გაზეთმა თავის გარშემო შემოიკრიბა არა მხოლოდ პროფესიონალი  პოეტები და მწერლები, 
არამედ ხალხური მთქმელები, ხალხურ პოეზიასთან, ლიტერატურის ისტორიასთან დაკავშირებული 
პროფესიონალები და სერიოზული საქმე წამოიწყო.  

მესხეთის ლიტერატურული და კულტურული  ცხოვრება, რომელსაც სრულყოფილად ასახავს 
ეს გაზეთი,  კიდევ უფრო წარმოჩინდა და საინტერესო სახე მიიღო ჩვენი ჟურნალის „არავის” ფურც-
ლებზე, რომელიც მხარში ამოუდგა  „ლიტერატურული მესხეთის” მიერ დაწყებულ საქმეს.

ჩვენ გვყავს ბევრი საერთო ავტორი, ვემსახურებით ერთი და იმავე საზოგადოებას, ქვეყანას, 
გვაქვს საერთო მიზნები, ამიტომ ჩვენი ჟურნალისათვის განსაკუთრებული მნიშვნელობა აქვს გა-
ზეთის წარმატებულ არსებობას, მის ოცწლიან იუბილეს.  ვულოცავთ „ლიტერატურულ მესხეთს” ამ 
ღირშესანიშნავ თარიღს და ვუსურვებთ შემდგომ წარმატებებს, არ დაღლილიყოს თავისი ხალხისა 
და სამშობლოს სამსახურში. 

მერაბ ბერიძე. 
ჟურნალ „არავის” რედაქტორი

“ლიტერატურული მესხეთი” 20 წლის გამხდარა

როგორ გარბენილა დრო, თითქოს, გუშინ იყო და არა ოცი წლის წინ, რომ 
დაიბადა „ლიტერატურული მესხეთი”, პირველი თოვლივით ჟრუანტელის მომგვ-
რელი. რა გულქართველი უნდა ყოფილიყავი, იმ განუკითხაობის და გაუსაძლის 
წლებში, რომ ჯერ დაგბადებოდა აზრი გაზეთის გამოცემისა და მერე მისთვის შე-
გესხა ხორცი.

მაგრამ, როგორც ჩანს, ყოველთვის არიან ჩვენში სამშობლოს ხვალინდელ 
დღეზე მოფიქრალი ადამიანები, რომელთა მხრებზეც დგას ჩვენი ქვეყანა.

ოცი წელია გამოდის „ლიტერატურული მესხეთი”, რომელიც ერთ-ერთ ურყევ 
ბურჯად უდგას დღეს საქართველოს ულამაზეს და ისტორიულ მხარეს – მესხეთს. 
ოცი წელია, რაც იკრებს იგი მის ირგვლივ ნიჭიერ და სამშობლოს სიყვარულით 
გულანთებულ სხვადასხვა თაობის წარმომადგენლებს.

მიდიოდა ცხოვრება მესხეთში „ლიტერატურული მესხეთის” გარეშე, მაგრამ 
ახლა ნამდვილად ვერ წარმომიდგენია მიდიოდეს ცხოვრება ამ მხარეში ამ გაზე-
თის გარეშე.

„ლიტერატურული მესხეთი” გამოდის მესხეთში, მაგრამ თუ გადავხედავთ მის 
ფურცლებზე გამოქვეყნებულ მეტად საინტერესო და მრავალფეროვან მასალებს, 
იგი ისევე ეკუთვნის მთელ საქართველოს, როგორც მესხეთს.

ვულოცავ გაზეთის სარედაქციო საბჭოს, პირადად მის დამფუძნებელს და  
უცვლელ რედაქტორს ბატონ ავთანდილ ბერიძეს, მესხეთის მხარესა და მთელ სა-
ქართველოს ამ ღირსშესანიშნავი ლიტერატურული გაზეთის საიუბილო თარიღს. 

ნომადი ბართაია,
პროფესორი, ირანისტი

დღეს, ელექტრონის, კომპიუტერის, ატომგულისა და ავტოსტრადე-
ბის ეპოქაში, როცა გლობალიზაციის გავეშებული მდინარე გაქრობითა და 
გადაგვარებით ემუქრება პატარა ერებს, ღვთისმშობლის კალთაგადაფა-
რებული საქართველო, ისევ თავდაპირველი შემართებით, სიმამაცითა და 
სიჯიუტით, მაინც ახერხებს მსოფლიოს ავანსცენიდან, უპირველესად, ელა-
პარაკოს  დიდი რუსთველის „ვეფხისტყაოსნით, რომელიც ქართული კაცის 
გონია, აზრია,  გულია,  სინდისი და ნამუსია.

ნიშანდობლივია ისიც, რომ  ქართული კულტურის აკვანი სამხრეთ სა-
ქართველოში, კერძოდ, ტაოსა და მესხეთში დაირწა, სადაც დაიბადა ყველა 
დროისა და სივრცის თვალშეუდგამი სიდიდის პოეტი შოთა რუსთაველი.

ასევე, ნიშანდობლივია ისიც, რომ დიდი წინაპრების მიერ გაკვალულ, 
ტრადიციულ გზას ადგას და სახელოვნად აგრძელებს მას გაზეთი „ლიტერა-
ტურული მესხეთი”, რომელიც, სულ რაღაც, ორი ათეული წლისაა, მაგრამ 
გაკეთებული საქმეებით, ასწლეულები შეიძლება გადაითვალოს.

გაზეთმა არსებობის ძალიან მოკლე დროში, მისი მრავალფეროვნებით, 
სიღრმით, სირთულით, სისადავით და შინაარსით შეიძინა ფართო მკითხვე-
ლი, მიაგნო საკუთარ ხმას და გაამდიდრა მკითხველის სული, გაზარდა მისი 
ცნობიერება, განუმტკიცა შემეცნება.

ჟურნალ „ჭოროხის” სახელით ვულოცავ გაზეთ „ლიტერატურულ მეს-
ხეთს” ლამაზ იუბილეს.

ჟურნალ „ჭოროხის” სახელით ვულოცავ გაზეთ „ლიტერატურული მეს-
ხეთის” მთავარ რედაქტორს ბატონ ავთანდილ ბერიძეს, შესანიშნავ ადა-
მიანს, მწერალსა და საზოგადო მოღვაწეს გაზეთის იუბილესა და ვუსურვებ 
წარმატებებს.

ვულოცავ  რედაქციის თანამშრომლებს, გაზეთის მკითხველებს.
ვულოცავ ლიტერატურულ წრეებს.
ვულოცავ სრულიად საქართველოს. 
ვიდრე ქართველი კაცი დააბიჯებს მზისქვეშეთში, მანამ ისმოდეს შვე-

ბად და იმედად „ლიტერატურული მესხეთის” ომახიანი ხმა.

სანდრო ბერიძე,
ჟურნალ „ჭოროხის” მთავარი რედაქტორი

ჟურნალ “ჭოროხის” სახელით მამულის მართალი, მადლიანი მესიტყვე  და 
მზიანი მემატიანე...

 სხვა დროსაც, არაერთხელ, პრესითაც და საჯაროდაც მითქვამს, – 
მესხეთი საქართველოს სამხრეთის კარიბჭეა, ისტორიულად – საქართვე-
ლოს წარსულის ხატი და ცივილიზაციის აკვანი, გენიალური რუსთაველის 
ნაფუძარი და ნატერფალი, დღეს კი – ერთ-ერთი  ყველაზე ურთულესი 
რეგიონი.

გაზეთი ,,ლიტერატურული მესხეთი” ამ რეგიონის მართალი, მად-
ლიანი მესიტყვე და მზიანი მემატიანეა; იგი, ერთდროულად, ცხოვრების 
მეკვლეც არის, მებაირახტეცა და მოძღვარიც, დიდი თაოსანია სრულიად 
საქართველოს სახალხო დღესასწაულის „შოთაობისა”,

 „ლიტერატურული მესხეთის” ფურცლებზე ლივლივებს ხალხის ტკი-
ვილიცა და სიხარულიც, ფიქრიცა და მიზანიც, მამულის სიყვარულიც, სა-
ერო საქმეც, რწმენაცა და იმედიც.

მწერალთა ასოციაცია ,,ლიტერატურული კახეთის” სახელით, სული-
თა და გულით ვულოცავ მესხეთის მესიტყვეს – „ლიტერატურულ მეს-
ხეთს” ჭეშმარიტი ეროვნული საქმიანობისა და მოღვაწეობის 20 წლისთა-
ვის საიუბილეო თარიღს, წინსვლასა და, კვლავ უფლის გზით სიარულს ვუ-
სურვებთ, როგორც ამაგდარ გაზეთს, მის მთავარ რედაქტორს, ჩვენს დიდ 
მეგობარს, დიდ ქართველს – ავთანდილ ბერიძეს, სარედაქციო საბჭოსა და 
სრულიად მესხეთს.

 
უზენაესი სიყვარულითა და
უზენაესი პატივისცემით,

ფარნა რაინა,
მწერალთა ასოციაცია ,,ლიტერატურული კახეთის”

თავმჯდომარე, გიორგი ლეონიძის, ჟურნალ ,,ოლეს”, ტერენტი გრანე-
ლის, ვაჟა-ფშაველას, ილია ჭავჭავაძის პრემიების ლაურეატი, ,,ქართული 
კულტურის ამაგდარის” მედლითა და ,,ღვაწლმოსილის წოდების დიპლო-

მით” დაჯილდოებული, მრავალ ლიტერატურულ  
კონკურსში გამარჯვებული.

გზა სიკეთისა

ვულოცავ ყოველმხრივ მრავალფეროვ-
ნებით შემკული გაზეთის –  „ლიტერატურუ-
ლი მესხეთის” – სარედაქციო საბჭოს, პირა-
დად მის რედაქტორს, პატრიოტს და შემოქ-
მედს, გაზეთის სულისჩამდგმელს, ბატონ 
ავთანდილ ბერიძეს ოცწლიანი ტიტანური 
შრომისა და შემოქმედებითი მოღვაწეობის 
იუბილეს – ერის, ქვეყნის და ჩვენი მრავალ-
ტანჯული მხარის – მესხეთის გაცისკროვ-
ნება-წარმოჩენისათვის.  

პროზის, პოეზიის, ისტორიის, ეთნოგ-
რაფიის, ფოლკლორის, მატიანის, ღვაწლ-
მოსილი ადამიანების, ახალგაზრდა შემოქ-
მედთა მარგალიტების და სხვა მრავალი 
თემატიკის წარმოჩენა – ესაა ის ძირითადი 
კრედო და მიზანი, ყოველთვიურად ამეტ-
ყველებული მრავალგვერდიან გაზეთის 
ფურცლებზე რომ გვხვდება. მან წარმატე-
ბით გაუძლო მრავალ დაბრკოლება-პრობ-
ლემას, დღეს კი  ღირსეულად ეწევა ჭაპანს 
რუსთაველის გზის შემკობა-დამშვენები-
სათვის და საპატიო ნიშა უკავია ქართული 
პრესის ერარქიაში.

გზა სიკეთისა და გამარჯვებებისა ჩვენს 
გაზეთს – „ლიტერატურულ მესხეთს”! .

პატივისცემით, 
თქვენი ერთგული მკითხველი და მეოხი  

ვლადიმერ ზედგინიძე

პატრიოტული სულიკვეთებით გაჟღენთილი გაზეთი
გულითადად ვულოცავთ ჩვენს უსაყვარლეს და საამაყო გაზეთ „ლიტერატურულ მესხეთს”, მის მთა-

ვარ რედაქტორს ბატონ ავთანდილ ბერიძეს, სარედაქციო საბჭოს და მთლიანად შემოქედებით კოლექ-
ტივს 20 წლის იუბილეს!

 ოცი წელი თითქოს არც ისე ბევრია პერიოდული გამოცემისთვის, მაგრამ მთავარი ხარისხი და შე-
დეგია. იმ დროს მესხეთში, სერიოზული საისტორიო და სალიტერატურო თემატიკით დაინტერესებული 
მკითხველისათვის ესოდენ საჭირო პერიოდული გამოცემის დაარსება შეიძლება შევადაროთ იმ რანგის 
მოვლენებს, როგორებიც იყო მანამდე  მესხეთის თეატრის დაარსება და სახელმწიფო უნივერსიტეტის 
მესხეთის ფილიალის გახსნა.

„ლიტერატურული მესხეთი”, დღიდან დაარსებისა, პირუთვნელად და წარმატებით იბრძვის ქართული 
სიტყვის და ქართული სულის დაცვა-აღორძინებისთვის სამხრეთ საქართველოში თქვენ დარაჯობთ მარ-
თალ და ხატოვან სიტყვას არა მარტო სამცხე–ჯავახეთში, არამედ სრულიად მესხეთში. მისხალ-მისხალ 
აგროვებთ და ამზეურებთ მესხური ფოლკლორის მარგალიტებს, აცოცხლებთ წარსულის იტორიას და 
ტრადიციებს. თქვენი გაზეთის ფურცლებს სიამოვნებით უთმობთ როგორც ცნობილ, ისე დამწყებ  იტო-
რიკოსებს, შემოქმედებითი ნიჭით დაჯილდოებულ პიროვნებებს და უბრალო ადამიანებს. გენიალური 
შოთა რუსთაველის სამშობლოში აბა რა გამოლევს მხატვრული სიტყვის ოსტატებს და სწორედ თქვენი 
გაზეთის საშუალებით ეცნობა საზოგადოება ბევრი მათგანის შემოქმედებას.

გასაოცარია თავად ბატონი ავთანდილის დაუშრეტელი ენერგია, პროფესიონალიზმი და პატრიოტუ-
ლი სულისკვეთება, რომელიც, დარწმუნებული ვართ, გაზეთის ყოველი ნომრის უშუალო შემდგენელი და 
გამოცემის სულის ჩამდგმელიცაა.

თქვენი გაზეთი თავისი მრავალფეროვანი შინაარსით, ხარისხით და მნიშვნელობით სცდება სამცხე-
ჯავახეთის რეგიონის მასშტაბებს. ამიტომაცაა, რომ მისი ყოველი ახალი ნომრის გამოსვლას ასე მოუთ-
მენლად  ელოდებიან  როგორც რეგიონში, ასევე სრულიად  საქართველოშიც და უცხოეთშიც. 

ახლა როცა ციფრული ტექნოლოგიებით გაჯერებულ სამყაროში პრობლემას აღარ წარმოადგენს ნე-
ბისმიერი გაზეთის თუ პუბლიკაციის მოძიება და წაკითხვა, ბევრი ჩვენი თანამემამულის მსგავსად, მეც 
მაინც დიდ სიამოვნებას მგვრის „ლიტერატურული მესხეთის” ძველი თუ ახალი ნაბეჭდი ნომრის „ხელში 
ჩაგდება" და თუნდაც ხელმეორედ გადაკითხვა. თამამად შეიძლება ითქვას, რომ, დღიდან გამოცემისა, 
თქვენი გაზეთი ხელიდან–ხელში გადადის და მომავალშიც გვჯერა, ასე იქნება.

კიდევე ერთხელ გულითადად გილოცავთ გაზეთის იუბილეს და დამდეგ ახალ წელს, გისურვებთ ბედ-
ნიერებას და შემდგომ წამატებებს! 

კუკური მეტრეველი,
პროფესორი

იუბილე

პოეზია

ალექსი 
გოგბერაშვილი

ზამთრისპირი

ზეცაა მრუმე და მოქუფრული,
ვეღარ კეკლუცობს ჯადოსნურ ეშხით,
ჩაქრა ასკილის ელვარე შუქი
ამ გოლიათი მუხების ტყეში.

ბატონობს ყველგან, სასწაულებრივ,
უიმედობა – ერთობ მზაკვრული,
რა მომქანცავი და დამთრგუნველი,
ვით სასაფლაოს დუმილი სრული.

ფიქრი ფიქრშია გადახლართული,
სევდა დამცხრალი კვლავაც აინთო,
გულს შემოეჭდო როგორც მარწუხი,
დროა ისეთი, – არვის დაინდობს.

ქარი თარეშობს, ანჩხლი, ვერანი,
ორღობეებში ბედავს ბორიალს,

არის მკაცრი და არის ვერაგი,
ეს ზამთრისპირის მელანქოლია.

... ვხედავ ბერიკაცს გაძარცვულ ბაღში,
ახლა როდესაც ჟინჟღლავს და თქორავს,
ჩასცქერის  მეტად თვალნაღვლიანი,
ფერდაკარგული ფოთლების გროვას.

დაცოტავდნენ

დაცოტავდნენ, დაცოტავდნენ,
სოფლად ჩემი მეზობლები,
მზე ჩაუქრა მაინც რამდენს,
მკაცრი ჟამის განვლეს გზები.

თუ ცხოვრობდა ჭერქვეშ ათნი,
ერთს დალანდავ ახლა მხოლოდ,
დგას მდუმარედ ბევრი სახლი,
წარსულ დროთა სამახსოვროდ.

უსაშველოდ სევდით სავსე –
სწრაფად სრბოლას ვერ თმობს წლები,
ვაჰმე, როგორ დაცოტავდნენ
სოფლად ჩემი მეზობლები.

ჩვენი ცხოვრება

დროდადრო ვილხენთ, 
 რაც ეგზომ გვშვენის,
ზოგჯერ კი დარდი შეგვძრავს გულამდე,
ამგვარად გადის ცხოვრება ჩვენი,
– გაზაფხულიდან გაზაფხულამდე.

დღეს თუ ოცნება არის დამცხრალი,
ხვალ მისი სხივი ააღწევს ცამდე,
და ასე მიქრის მუდმივად ჟამი, –
ფოთოლცვენიდან ფოთოლცვენამდე.

რა მკაცრი არის ბუნების წესი, –
შევუერთდებით უჩუმარ ლანდებს,
მაინც იმედით რაღაცას ველით,
მაინც ვბობოქრობთ აღსასრულამდე.

უჭირისუფლო საფლავები

უჭირისუფლო ეს საფლავები –
ვეება სევდით ამავსებს უმალ,
აქ დუმილია ძლიერ დამღლელი,
სანთელიც დიდხანს არ ანთებულა.

შებინდებისას გამკაცრდა ცამდე
საყდრის ეზოში – დუმილი უფრო,
მწარე სინანულს ინახავს რამდენს –
ეს საფლავები – უჭირისუფლო.

წინაპართა სამყოფელი

მზემ ჩაჰკარგა ბოლო სხივი
მუხნარის ტყის დასალიერს,
დაბარბაცებს ჩუმად ბინდი,
აფერმკრთალებს ყვითელ იელს.

საამოდ და როგორც ზღაპრად, –
ჩამყუდროვდა კვლავ სოფელი,
საღამოა, ახლა ნაღდად,
ვრცელი ფიქრის მათრობელი.

სხვა ეშხი აქვს, სულ რომ შვენის
გარინდებულ ორღობეებს,
გრილი სიო ფრთხილი ვნებით
უალერსებს ხეთა რტოებს.

არის მართლაც მუდამ სანდო,
და ძვირფასი აქ ყოველი,
რა ტკბილია, რა უბადლო,
წინაპართა სამყოფელი.

ციური მესხიშვილი

ემიგრანტი მამის წერილი

მარტის ღრუბლებს ვაცილებდი,
ქარს ვანდობდი ხომალდებს;
მცველად ჰყავდა ჯარისკაცი –
მზეს რომ ჰყავდა ომამდე...
თებერვალის მწვავე სუსხი,
მარტის კაბას კერავდა,
არ მეგონა, თუ ენძელებს
ტყვია გადათელავდა!...
დაიზაფრა გაზაფხული,
თვალებს ვეღარ ახელდა,
და თბილისის კარიბჭესთან
წითელი მზე გახელდა...
სამფეროვან ქართულ დროშას
ვეღარ გააფერადებ!..
კრიფე მამის ბარათები,
კოჯორ-ტაბახმელამდე!
დიდ ექვთიმეს ვაცილებდი,
მარსელში რომ ელოდნენ...
ეჰ! შორია, უკვე, შვილო,
ლამაზ საქართველომდე!..

ჩუმად ეფერებოდა

დედი! – ვითომ დამესიზმრა:
საქართველო ტიროდა,
ღვთისმშობელი ხელს მიქნევდა,
ღრუბლისფერი ტილოდან!
ვქვითინებ და ცრემლით ლბება 
ჩემი თეთრი ბალიში,
როცა მთვარე როიალზე
უკრავს შავი კლავიშით:
შავი ჩოხა დამეკარგა
თავის თეთრი ყაწიმით,

აღარ ყივის სამაჩაბლოს
და შავი ზღვის არწივი.
ახლა უფრო მეშინია,
მგონია რომ მზეც კვდება...
როგორ მოვალ შენს საფლავზე
ისიც თუ არ მექნება?!
„მე ჯავახეთს რა მიჭირდა”,..
მახსოვს, ბებო მღეროდა,
კალმახისფერ ბადრი მთვარეს,
ჩუმად ეფერებოდა!..
უცებ ციდან ჩამოფრინდა
ღრუბლისფერი ტილო და ...
დედი! ვითომ დამესიზმრა:
საქართველო ტიროდა!  

სამშობლოს რუკა

„არასოდეს არ დამცროდე,
საქართველოს რუკასავით”

თ.ჩალაბაშვილი

რა სიხარული მელოდა წინ და
სინანულივით ჩამომრჩა უკან,
სადღაც დავკარგე ლამაზი წინდა,
საშობაოდ რომ მაჩუქა ლუკამ.
გადამავიწყდა უცებ ის წინდა,
თვალი რომ ვკიდე ჩარღვეულ გოდორს,
ქვემეხი თითქოს ტყვიამფრქვევს ცლიდა,
და თვალებს თხრიდა 
 ძველ ციხის გოდოლს.
უცებ მოფრინდა მტრედი გრაგნილით,
ცეცხლმოსადები პატარა ლექსით,
ის ღამე იყო ტრფობა ნამდვილი, –
გულში გაყრილი დანაც და ნემსიც.
ვინ დაგვაცალა კოცნა, ალერსი? –
ომმა წამართვა ლურჯთვალა ლუკაც,
ვიღა დაეძებს უკვე ორთავეს
როცა აღარ მაქვს სამშობლოს რუკა?!

უფლისჩიტა
(ტერენტი გრანელს)

მზეს ეხურა ვარდისფერი ბერეტი,
მთვარეს ხელში თეთრი ჯოხი ეჭირა,
ჩიტებს თვლიდა ხიდან-ხეზე ტერენტი,
სულ ბეღურებს (ხან მზეწვიებს) 
 მეტწილად!

რადგან მაშინ გაზაფხულის დრო იყო,
ბეღურები გრანელისთვის გალობდნენ,
მერე, როცა შემოდგომა მოვიდა,
ჭირისუფლად მიჰყვნენ სასაფლაომდე!..

მოიხადა მეფეთ-მეფემ ბერეტი,
მთვარეს ხელში ვერცხლის ჯვარი ეჭირა,
აღარ თვლიდა ხეზე ჩიტებს ტერენტი,
თავის ჩიტიც უფლისთვის შეეწირა...
 
ისევ მოვა გაზაფხული გაისად!
ძველებურად იფეთქებენ შინდები,
ატმის ტოტზე ბეღურის ხმა გაისმა:
ხიდან-ხეზე ისევ გადავფრინდები!..

დავიხურე ვარდისფერი ბერეტი,
მზემ მაჩუქა, მას ეხურა აქამდი!
არ მეგონა თუ სიზმარში ტერენტის
უფლის ტახტზე უფლის ჩიტად ვნახავდი!

ხასანბეგურა
(სალაღობო)

ზუსტად ისე მენატრები,
როგორც ბაღებს – ბეღურა,
იმ საღამოს, ნეტავ, ჩემთვის,
კარი არ მოგეხურა!
გათოვდა და რა გათოვდა...
დილამდე რას დათოვდა?!

თოვლის პაპა გააკეთეს:
ანამ, თაკომ, დათომ და...
გაღმა სოფლიდან გვესტუმრა
კოხტა ბიჭი იაგო,
უნაგირი ჩამოხადა,
ცხენი თივას მიაგდო!..
ციცა-გოგო შეეფეთა, –
ნიავივით, კარებში,
გულისსწორად დაიგულა
იმოდენა ქალებში!..
გაუბრაზდა (ვითომ) გოგო:
ნუ მიყურებ თვალებში!
თორემ ჭორი, ჭორი წავა
ჭორიკანა ქალებში...
– ჰოი, გოგოვ! – მეც ეგ მინდა,
ჩაგიხუტო მკლავებში,
თეთრი კაბა შეგიკერო
ყაყაჩოსფერ ყანებში...
ამ ამბავში როცა იყვნენ
შემოფრინდა ბეღურა,
კიდევ კარგი, დედას კარი
კარგად არ მიეხურა!
როგორც იქნა, ჩამოღამდა,
დრო დაუდგა იაგოს,
ციცას უბეს წაეტანა, –
შიგ მწყერჩიტებს მიაგნო...
ზუსტად მაშინ აფრუტუნდა
მისი თეთრი იაბო,
მის ჭიხვინზე გაეღვიძათ
თუთიყუშს და იადონს...
აჭიკჭიკდნენ, დაიძახეს:
– ტუჩი ტუჩზე მიადო!..
სხვა ამბავი? – აღარ გვითხრეს!
ან რა უნდა გვიამბონ?!..
ძველის-ძველი ოდა-სახლი,
მღერის ხასანბეგურას ...
თუთიყუშმა შეიყვარა
ჩვენი ცელქი ბეღურა!..

ოქროს ციხე

ერთ ქალაქში ბიჭი ცხოვრობდა, სა-
ხელად რუდოლფი. მას ძალიან, ძალიან 
უყვარდა მუსიკა, ფორტეპიანოზე დაკვ-
რას იმ ქალაქში ცნობილ მუსიკოსებთან 
სწავლობდა. მისი მამა-პაპანიც მუსიკაში 
დახელოვნებული ადამიანები გახლდ-
ნენ, პიანინოების ამწყობები. მისმა პაპამ 
- პიანინოების საწარმოც კი გახსნა ამ ქა-
ლაქში. ეროვნებით გერმანელები იყვნენ, 
გერმანელები კი, მოგეხსენებათ, პედან-

ტობით და წესრიგის სიყვა-
რულით გამოირჩევიან. ჩვენი 
ბიჭუნაც დიდი მეცადინე ვინ-
მე იყო, სკოლაშიც კარგად 
სწავლობდა, განსაკუთრებით 
ფიზიკა-მათემატიკას, მუსი-
კაშიც წარმატებებს აღწევ-
და. თქვენ წარმოიდგინეთ, 
თამაშსაც ასწრებდა და სწავ-
ლასაც, მეგობრებიც ბევრი 
ჰყავდა. ქალაქი, რომელშიც 
ის დაიბადა და იზრდებოდა, 
თბილისი იყო. მაშინ თბი-
ლისურ სახლებში მრავალი 
ოჯახი ცხოვრობდა, ეზოშიც 
ბევრი ბავშვი თუ დიდი გამო-
ეფინებოდა სათამაშოდ თუ 
სასაუბროდ, მეზობლებს ერ-
თმანეთი ძალიან უყვარდათ, 
ერთ დიდ ოჯახად ცხოვრობ-
დნენ. რუდოლფის საუკეთე-
სო მეგობარი იყო ქართველი 
გოგონა, იდა, რატომღაც სა-
ხელი უცხოური ჰქონდა. გერ-
მანელებს იმ ეზოში პატარა 
ბაღი ჰქონდათ გაშენებული, 
დასხდებოდნენ იდა და რუ-
დოლში ერთი დიდი ალუბლის 
ხის ძირას და ოცნებობდნენ. 
ოცნება კი ძალიან უყვარდათ 
ორივეს. ბიჭუნა ოცნებობდა 
კონცერტებით გამოსულიყო 

მსოფლიოს სხვადასხვა სცენაზე, გოგო-
ნას კი დიდი სურვილი ჰქონდა ბიოლოგი 
გამხდარიყო, თქვენ წარმოიდგინეთ, ძა-
ლიან უყვარდა მწერები, განსაკუთრებით, 
პეპლები. დედამისს ძალიან უყვარდა კერ-
ვა და ისიც პეპელასავით ნაირნაირ ჩასაც-
მელში გამოწყობილი ყველას ყურადღებას 
იქცევდა. დრო გადიოდა, ოცნებებში გარ-
თულებს ერთ დღესაც შავი ფრინველივით 
საშინელმა ამბავმა ჩამოუფრინათ, ომი 
დაიწყოო. შეწუხდნენ, მაგრამ ყველაზე 
ცუდი ის იყო, რომ, გერმანელების ოჯახი 
შორს გადაასახლეს. იდა და რუდოლფი 
ერთმანეთს შეჰპირდნენ, წერილები ხში-
რად გაეგზავნათ ერთმანეთისთვის, მაგ-
რამ ამის საშუალებაც აღარ მიეცათ. იდამ 
რუდოლის ამბავი მხოლოდ მრავალი წლის 
მერე შეიტყო.

გადასახლებაში მყოფ ოჯახს პიანინო 
არ ჰქონდა, რომ რუდოლფს მეცადინეობა 
განეგრძო. ის კი არა და, ზოგჯერ პურიც 
ენატრებოდათ. ბიჭმა პიანინოს კლავიშები 
მაგიდაზე დახატა და ასე განაგრძო პიანი-
ნოზე დაკვრა, რომელიც ჩუმი და უხმაურო 
იყო. სკოლა რომ დაამთავრა, იმ სკოლაში-
ვე ფიზიკა-მათემატიკის მასწავლებლად 
დაიწყო მუშაობა, იმიტომ რომ ოდესღაც, 
თბილისში ძალიან კარგად სწავლობდა ამ 
საგნებს, ცოდნა კი არასოდეს იკარგება. 
თავის ოცნებაზე უარს მაინც არ ამბობდა 
და კლავიშებდახატულ მაგიდაზე თითებს 
აცეკვებდა. ხანდახან მინდორში გასული, 

როცა პეპელას დაინახავდა, იდა ახსენდე-
ბოდა, თავისი ბავშვობის მეგობარი, ნე-
ტავ სად არისო, გაიფიქრებდა და პეპლებს 
სთხოვდა მისთვის მოკითხვა გადაეცათ, 
პეპლები ხომ მხოლოდ სამი დღე ცხოვრო-
ბენ, ამიტომ ერთი პეპელა მეორეს გადას-
ცემდა მოკითხვას, მეორე - მესამეს და ასე 
მიდიოდა ეს მოკითხვა ადრესატამდე. 

იდაც გაიზარდა, ბიოლოგი გახდა, აი, 
ის, მწერების ცხოვრებას რომ შეისწავ-
ლის. მასაც ხშირად ახსენდებოდა თავისი 
ბავშვობის მეგობარი, ნეტავ, სად არისო, 
გაიფიქრებდა და მინდორში გასული პეპე-
ლას სთხოვდა, მოკითხვა მიუტანე ჩემგა-
ნო, ის პეპელაც გადასცემდა მოკითხვას 
მეორე, მეორე - მესამეს, ასე მიდიოდა ეს 
მოკითხვა ადრესატამდე.

ერთ დღეს რუდოლფი სხვა ქალაქში 
გაემგზავრა სკოლის საქმეებზე, გზად უც-
ნობი სახლიდან პიანინოს ხმა შემოესმა, 
მონუსხულივით იქით წავიდა, კულტურის 
სახლი აღმოჩნდა, დაინახა, ვიღაც ახალ-
გაზრდა უკრავდა პიანინოზე. შორიახლო 
მორიდებით დადგა, ცრემლები წამოუვი-
და თვალებიდან. როცა პიანისტმა დაკვ-
რა დაამთავრა, სთხოვა, ინსტრუმენტ-
თან დავჯდებიო, ხელები უკანკალებდა, 
მაგრამ აი, პირველი აკორდი აიღო, ამას 
მეორე მოჰყვა, მესამე... გარშემომყოფ-
ნი გაოცებულნი უყურებდნენ ვირტუოზ 
შემსრულებელს,  ბიჭს, რომელმაც, პიანი-
ნოზე დაკვრა რომ არ დავიწყებოდა, მაგი-
დაზე დახატა კლავიშები და ასე უკრავდა. 
მას მერე რუდოლფი მსოფლიოში ცნობი-
ლი პიანისტი გახდა, ერთ დღეს თბილის-
საც ეწვია კონცერტით, ამაღელვებელი 
იყო იდას და მისი შეხვედრა კონცერტის 
შემდეგ, მათ ხომ ერთად ნაოცნებარი უს-
რულდებოდათ, ორივე თავის საყვარელ 
საქმეს ეწია, მათ ცხოვრების გზას კი 
ულამაზესი პეპლები და თბილისური ბავშ-
ვობა უნათებდათ.

 ნელა-ნელა გამოძვრა ლოგინიდან, წა-
მოჯდა, ხელის ცეცებით მოძებნა ფეხსაც-

მელები, ჩაიცვა, წამოდგა, საწოლის კიდეს 
დაეყრდნო, კუთხეში მიდებული ჯოხი აიღო 
და კარებისკენ კაკუნით გაეშურა, ცალ 
ხელს ყავარჯენს აბჯენდა, მეორეთი კე-
დელს მიუყვებოდა. კარებამდე მიაღწია და 
ცოლს დაუძახა: – მართა, ჰაი, მართა, ავდე-
ქი, ქალო! – ხმა არავინ გასცა. მიაყურადა, 
არსაიდან ჩამი-ჩუმი არ ისმოდა.  – ალბათ 
სამშობიაროში წავიდნენ, ბიჭი უნდა მოიყ-
ვანონ, – წაიბუტბუტა, აივანზე ვარაუდით 
თავისი სამფეხა სკამი მოძებნა, ჩვეულ ად-
გილზე იდგა, კედელს მიაყუდა  და დაჯდა. 
გაახსენდა, სულხანმა, მისმა შვილიშვილმა, 
ბევრჯერ შესთავაზა, სავარძელს დაგიდგამ, 
მოხერხებულად დაჯდებიო. არ დათანხმდა, 
გლეხი კაცი ვარ, თა-
ვადი კი არა, სავარ-
ძელზე წამოვსკუპ-
დეო. ახლა გაახსენდა 
ეს ამბავი, ჩაეცინა, 
სწორედ სავარძელი 
მეკუთვნის, შვილ-
თაშვილს მოვესწარიო და მოლოდინში გაიტ-
რუნა. დიდხანს უყურებდა სივრცეს უსი-
ნათლო თვალებით, ასაკიც დიდი ჰქონდა, 
მაგრამ თავის თავისადმი უყურადღებობამ 
დააბრმავა, არაფრის დიდებით ექიმთან არ 
წავიდა, როგორც მუცლის ტკივილი, ესეც 
გამივლისო. ნელ-ნელა აკლდებოდა თვალის 
შუქი, შვილიშვილმა რომ დაითანხმა და ექიმ-
თან წაიყვანა ქალაქში, გვიანღა იყო, იდარ-
და, ჩემს გაზრდილ ვაზებს როგორღა შევ-
ხედოო, მაგრამ თავზევით ძალა აღარ იყო, 
ბედს დამორჩილდა. დღეებს სიკვდილის 
მოლოდინში ატარებდა. – აი, ახლა მოვა, აი, 
ახლა მოვაო, –  ფიქრობდა, მაგრამ ეს მისგან 
საპატივცემულო სტუმარი არა და არ მოდი-
ოდა. თვითონ დღის შუქს და მზეს უჭვრიტი-

ნებდა, ლიბრგადაკრული თვალებით დღეს 
ეფოფინებოდა, იმზევებდა, ეჯავრებოდა 
სიბნელე. ამიტომ, სანამ დღის შუქი იყო და 
მზე ანათებდა, აივანზე იჯდა, ხანდახან ეზო-
შიც ჩავიდოდა, მაგრამ იშვიათად, სიკვდილ-
მა იქ არ მომისწროს, თორემ მერე ზევით 
მკვდარს როგორ ამიტანენო, ეცოდებოდა 
შვილიშვილი. შვილისგან ეს ბიჭი დარჩენო-
და, თავად გიორგი აფხაზეთის ომში დაიღუ-
პა. დადუმდა ოჯახი, მაგრამ დაქვრივებული 
რძალი დედამთილ-მამამთილთან გადმოვი-
და საცხოვრებლად, ამ სახლის კედლებსაც 
გიორგის სუნი სდითო, წელში გასწორდნენ 
მოხუცები, ბიჭს ფეხზე დაყენება სჭირდებო-
და, მამის საფლავუნახავს ვერავის დააჩაგვ-

რინებდნენ, კლდედ 
იქცა კაცი, სახლიც 
გამართა, უმაღლე-
სიც დაამთავრებინა 
შვილიშვილს, მაგ-
რამ ბიჭი ქალაქში არ 
დარჩა. მამაპაპისე-

ული კერიისაკენ მიუწევდა გული, მეურნე-
ობა შეაკოწიწა, სულს ითქვამდა მის ხელში 
ვაშლი და ატამი, ისე უვლიდა ხეხილს, ოქროს 
ხელები ჰქონდა, საჯიშე ნერგები გამოჰყავ-
და, ამით ოჯახის სარჩენ ფულს შოულობდა, 
დაქორწინდა ოქროსკულულება ხატიაზე, 
მეზობლის გოგოზე, მოხუცს ბავშვობიდან 
ახსოვდა კაფანდარა მეზობელი, თხილს რომ 
არ უყენებდა ეზოში, ახლა, ბიჭიც გაუჩნდათ 
ახალშეუღლებულებს, დღეს უნდა გამოწე-
რონ დედა-შვილი საავადმყოფოდან, ბავშვს 
გიორგი დაარქვეს, მისი ვაჟის სახელი. შვი-
ლი გაახსენდა, მისი პატარაობა, – ნეტავ თუ 
ჰგავს ბაბუამისს, – გაიფიქრა, მერე ომში მი-
მავალი წარმოიდგინა, გაღიმებული, სამშობ-
ლოს დასაცავად წასული, უკან არდაბრუნე-

ბული, უსაფლავო და გული შეეკუმშა, ისევ 
სიკვდილი გაახსენდა, მალე შეხვდებოდა 
შვილს, მაგრამ შვილთაშვილის ნახვაც რომ 
უნდოდა... კი ვერ დაინახავს, მაგრამ ხელში 
ხომ მაინც დააჭერინებენ, შვილის სუნი ექნე-
ბა, გიორგისი...

– პაპა, პაპა! მოვედით, პაპა! – ეზოში მხი-
არული შეძახილები ისმოდა, ჭიშკარში ხატია 
იდგა, ატლასის ნაჭრებში გახვეული ყრმით 
ხელში, ბედნიერი, ცოტა დაღლილი... 

– სულხან, ხმა ამოიღე, კაცო! – დაიძახა 
მართამ. პასუხი არ იყო, ახალგაზრდა კაცმა 
კიბეებზე აირბინა, მოხუცი თავის სამფეხა 
სკამზე იჯდა, მოთენთილი და მოშვებული, კე-
დელს მიყუდებოდა, თავი გვერდზე დაეხარა, 
იღიმებოდა, ეტყობა, კმაყოფილი იყო, – რო-
გორც იქნა, სწვეოდა დიდი ხნის სანატრელი 
სტუმარი.

მაია დიაკონიძე

– ისევ წვიმს? – კითხულობს პირველი სტუმარი. – წვიმს, 
წვიმს, რა კოკისპირული წვიმა იცის ამ ოხერში, დაიწყება და 
აღარ მთავრდება. ქვეყნის დაქცევაა, მგონი. ხვალ ამ ტალა-
ხებში როგორ წახვალთ? გაგიჭირდება პატარებთან ერთად 
გაჩერებამდე მისვლა, მერე კიდევ სხვა ავტობუსით თბილის-
ში გამგზავრება, მეხუმრები?! მანქანა აქ არ მოვა ან ვის ეტყ-
ვი, წამიყვანეო, ყველას თავისი დარდი აქვს. ბენზინის ფულიც 
აღარ აქვს ხალხს, პატივი რომ გცენ. ხომ არ გეტყვიან, ფული 
არ მაქვს, ბენზინი ჩამისხიო. ურჩევნიათ რამე სხვა მიზეზი მო-
იფიქრონ: არ მცალია, ავად ვარ და ა. შ. არადა, რა პატივისცემა 
იცოდნენ?! ერთხელ რუსეთიდან სტუმარი ჩამომივიდა, ენ-
ტომოლოგი, პროფესორი. კი დასცინოდნენ, ამხელა კაცი მინ-
დორში პეპლებს დასდევსო, მაგრამ თან გადაჰყვნენ, მანქანით 
ხან იქით მიაგრიალებდნენ და ხან აქეთ, თავი არ მოგვეჭრას, 
გურულებზე რამე ცუდი არა თქვასო. უჰ, უჰ, რას ჭექავს, სულ 
ასეა აქ. გეგონება, ომი დაიწყოო... – მოგეცადათ ერთი-ორი 
დღე კიდევ, მიწა გაშრება, ადვილად იმგზავრებთ! – გაუჩერებ-
ლივ ლაპარაკობდა მეორე სტუმარი, ხანშიშესული ქალბატონი. 
– მე რომ ვერ მოვდივარ, ეს მადარდებს. აქ საქმეები მაქვს მო-
საგვარებელი. მეშინია თქვენი მარტო გაშვება, ბოლოს და ბო-
ლოს პატარა ბავშვებით მიდიხარ...  – ნერვიული შემართებით 
აგრძელებდა საუბარს. – კარგი, კარგი, იქნება გადაიღოს კიდე-
ვაც დილამდე. ავტობუსი პირველი საათისთვის გადის, მანამდე 
როგორმე მიაღწევენ სადგურამდე, – საუბარში ჩაერია ოჯახის 
დიასახლისი, რომელიც დადარდიანებული დარბოდა და ჭურ-
ჭელს უდგამდა სახურავიდან ოთახში ჩამომავალ წყალს, – ჯო-

ბია მომეხმარო, ვეღარ ავუდივარ საქმეს, იატაკია მოსაწმენდი. 
– შენ რა, არ გინდა რომ დარჩნენ?! – გაპილპილდა მეორე სტუ-
მარი, – ქვეყანა იქცევა და გარეთ ყრი ამ უბედურებაში? – აგ-
რძელებდა ლაპარაკს და ამ დროს ბავშვების ყვირილი მოისმა, 
– დედა, აქაც წვეთავს, სახეზე მეცემა, ნიკოსაც დაეცა წვეთი, 
ახლა ატირდება. პირველი სტუმარი ბავშვებისკენ გაექანა, მას 

მიჰყვა მეორე სტუმარიც და ოჯახის დიასახლისიც. საწოლი, 
რომელზეც ბავშვები იწვნენ, გადააჩოჩეს.

– საცაა გათენდება და ჩვენ თვალი  ვერ მოვხუჭეთ, – დარდით 
წარმოთქვა მეორე სტუმარმა.

– ღმერთო, რა ცხოვრება დაგვიდგა?! ნანუკა, შვილო, ცოტა 
წაუძინე, მგზავრობა გაგიჭირდება  ბავშვებით!  – მიმართა პირ-
ველ სტუმარს. 

– რა გააწყალე გული, შე, ქალო, – გაცხარდა ოჯახის დიასახ-
ლისი, – ბავშვები ვის არ ჰყოლია, უარესი ცხოვრება გამოგვივლია 
და ასე არავინ გვიფრთხილდებოდა, ჩაიში ვიყავი მთელი დღე და 
უპატრონოდ მყავდა დაყრილი ბავშვები. ერთხელ, მახსოვს, ღორ-
მა ლამის შემიჭამა ბაღანა, გოჭი გაქცევია, დაუჭერია და დედას-
თან მიჰყავდა, სხვა ღორს თავისი ჰგონებია, გამოკიდებია, შიშისა-
გან ბავშვს გოჭისთვის ხელი გაუშვია, იმ დედა ღორსაც დაუნებე-
ბია თავი, თორემ რა იქნებოდა, კაცმა არ იცის, ძლივს მივასწარი. 

– უჰ, უჰ, – თავი გადაიქნია მეორე სტუმარმა, რომელსაც თვა-
ლებში ბრაზის ნაპერწკალი აუკიაფდა. – წვიმაში და ღვარცოფში 
მაინც არავის გაუშვიხარ ავტობუსით სამგზავროდ, ბავშვებს რომ 
რამე მოუვიდეთ, რას შვრები მერე? – წარმოთქვა გაბრაზებულმა.

–- ღვთის შეწევნით არაფერი მოუვათ, დაწყნარდი! – მკაცრად 
დაიძახა ოჯახის დიასახლისმა. ერთადერთი ადამიანი, ვინც ხმას 
არ იღებდა, ოჯახის დიასახლისის ვაჟი იყო, ბრმა, ჩამომჯდარიყო 
საწოლის კუთხეში, თვალები გაშტერებოდა, წვიმის წვეთების წკა-
პუნი სულს ულევდა, რცხვენოდა, – არაფრის გაკეთება არ შეეძ-
ლო,  სახლის სახურავიც კი ვერ დახურა, ბავშვებსაც ვერ წაიყვანს 
ვერსად, ბავშვებს, მისი ნება რომ იყოს, აქ დაუტოვებდა, პატარა 
ბიჭები სიცოცხლეს უხალისებენ, წავლენ და მერე რა უნდა აკე-
თოს? წვიმა კი არ ცხრებოდა, უხვად იძლეოდა წყალს, რომელმაც 
ერთი სოფლის ერთსაუკუნოვან სახლში ასეთი ვნებათაღელვა 
გამოიწვია.

წვიმა
(ჩანახატი)

პ ა პ ა

პიანისტი
ეძღვნება ცნობილი პიანისტის რუდოლფ კერერის ხსოვნას

 (ნახევრადზღაპარი)

პროზა

ჯაბა სამუშია
ქართული გენის სიდიადეს ვერ შეიცნობ 

სრულყოფილად თუ ისტორიული მესხეთი არ მო-
იხილე. დიდი ნაწილი მესხეთისა – შავშეთი, კლარ-
ჯეთი, კოლა-არტაანი, ტაო... დღეისათვის თურქე-
თის რესპუბლიკის შემადგენლობაშია და სწორედ 
ამიტომაც ჩვენი ისტორიული სამშობლოს ამ კუთ-
ხეებს „თურქეთის საქართველოს” ვუწოდებთ.

თურქეთის ჩრდილო-აღმოსავლეთ პროვინ-
ციები უამრავი ქართული ისტორიული ძეგლითაა 
მოფენილი. თითოეულ მათგანს ფასდაუდებელი 
ღირებულება გააჩნია. განსაკუთრებით მდიდარია 
ამ მხრივ დღევანდელი ართვინის ვილაიეთი.

ართვინის ადმინისტრაციულ-ტერიტორი-
ალური ერთეული საკმაოდ დიდ ფართობს მო-
იცავს – 7.518 კმ2. და სამი ქართული ისტორიული 
პროვინციისაგან შედგება – შავშეთისაგან, კლარ-
ჯეთისა და ტაოს ნაწილისაგან. თუნდაც ეს ჩამო-
ნათვალი თვალნათლივ მიუთითებს რა მდიდარი 
წარსულის უნდა იყოს დღევანდელი ართვინის 
პროვინცია. აქ მოხვედრილ ტურისტს შეუძლია 
მოიხილოს ოთხთა ეკლესია და პარხალი, იშხნის, 
დოლისყანას, ხანძთის, ენი-რაბათის (შატბერ-
დის), ტბეთის შესანიშნავი ტაძრები. არტანუჯის, 
ართვინის, ახიზას, სათლელის ციხეები. ასობით 
ისტორიულ-კულტურული ძეგლია შემონახული 
ართვინის მხარეში, ბევრი მათგანი სათანადოდ 
დაფიქსირებულიც კი არ არის.

ართვინის ვილაიეთის ისტორიულ ძეგლთა-
გან გამორჩეული ადგილი უკავია არტანუჯის 
ციხეს. ეს არცაა გასაკვირი, რამეთუ არტანუჯი 
საუკუნეების მანძილზე მნიშვნელოვან როლს 
თამაშობდა სამხრეთ საქართველოს ცხოვრებაში. 
იგი ათწლეულების განმავლობაში იყო „ქართ-
ველთა სამეფოს” პოლიტიკური ცენტრი.

ართვინიდან მიმავალ ტურისტს, არტანუ-
ჯამდე არ მისულს, საშინელ კანიონებში მოუწევს 
გავლა, ადგილობრივები ამ ადგილს „ჯოჯოხეთის 
კანიონს” უწოდებენ. ორივე მხარეზე ამოზიდული 
კლდოვანი მასივი არტანუჯის ციხემდე ვრცელ-
დება. კანიონებიდან გამოსვლისთანავე გზა ხელ-
მარჯვნივ უხვევს და ტურისტს თვალწინ წარ-
მოუდგება არტანუჯის ციხის შესანიშნავი ხედი. 
დაახ. 1-1. 5 კილომეტრში მდებარეობს თანამედ-
როვე ქ. არტანუჯიც.

არტანუჯი, ანუ როგორც მას თურქები უწო-
დებენ არდანუჩ (Ardanuç) ართვინიდან 33 კილო-
მეტრში მდებარეობს. იგი ამავე სახელწოდების 
რაიონის (ilçe) ცენტრია. არტანუჯის რაიონი, არ-
თვინის ვილაიეთის ნაწილია და 969 კმ2. მოიცავს. 
უშუალოდ ქალაქი პატარა დაბას წარმოადგენს 
6106 მცხოვრებით. იგი ზღვის დონიდან 476 მ-ზე 
მდებარეობს.

ქალაქი არტანუჯი ორი ნაწილისაგან შედგება 
– ახალი და ძველი არტანუჯისაგან. ახალი არტა-
ნუჯი (Ýeni Ardanuç) მდ. არტანუჯისწყლის მარჯ-
ვენა მხარეს, დაბლობზეა გაშენებული. ქალაქის 
ეს უბნები ძირითადად XX ს. II ნახ. წარმოიქმნა. აქ 
მდებარეობს რაიონული ცენტრის ადმინისტრაცია, 
აქვეა სასტუმროები, ბანკები, მაღაზიები, ძველი 
არტანუჯი (Eski Ardanuç), იგივე „ადაკალე” (ციხე-
კუნძული), ოდნავ მოშორებით, დასავლეთით, მდე-
ბარეობს მდ. არტანუჯისწყლის მარცხენა ნაპირზე 
აღმართული კლდოვანი მთის ბექობზე.

ახალი არტანუჯიდან ართვინის მიმართულებით, 
გზა არტანუჯისწყალს მისდევს, შემდეგ ხელმარცხ-
ნივ უხვევს და აღმართს მიუყვება. მდინარე ქვემოთ 
რჩება და სწორედ იმ მაღალი კლდოვანი მთის ძირ-
ში მიედინება, რომელზეც ძველი უბანი „ადაკალე” 
მდებარეობს. საავტომობილო გზა თანდათან მაღლა 
იწევს და კლდოვან მთაზე არსებულ ვრცელ პლატომ-
დე ავყავართ. სწორედ აქ იყო ძველი ისტორიული 
არტანუჯის საცხოვრებელი და სამეურნეო უბნები. 
ვრცელი ბექობი, რომელიც დღესაც მჭიდროდაა 
დასახლებული, დამრეცია დასავლეთიდან – აღმო-
სავლეთის და ჩრდილო-აღმოსავლეთის მიმართულე-
ბით, მდ. არტანუჯისწყლის მხარეს.

ამ ბექობს დასავლეთიდან დაჰყურებს ვერტი-
კალურად აღმართული პიტალო კლდე, რომელ-
ზეც მდებარეობს არტანუჯის დედა-ციხე, აკრო-
პოლისი.

* * *
ძველი ქართული საისტორიო ტრადიციით 

არტანუჯის ციხის აგება ვახტანგ I გორგასლის 
სახელს უკავშირდება. ჯუანშერის გადმოცემით, 
ბიზანტიელთა წინააღმდეგ ბრძოლიდან დაბრუ-
ნებულ ვახტანგს კლარჯეთში ერთი სოფელი 
უხილავს, რომელსაც ადგილობრივი მცხოვრებნი 
„არტანუჯად” უხმობდნენ. მეფეს ისე მოსწონე-
ბია ამ სოფლის სტრატეგიული მდებარეობა, რომ 
თავისი ძუძუმტის – არტავაზისათვის ამ ადგი-
ლებში ციხის აგება უბრძანებია. მომავალი ციხე 
იმდენად ძლიერი უნდა ყოფილიყო, რომ სპარსთა 
შემოსევისას ქართლის სამეფო კარი აქ უნდა გა-
ხიზნულიყო. „უკეთუ განძლიერდენ სპარსნი ჩუენ 
ზედა, საყუდელი ჩუენი აქა ყოფად არს”, – ეუბნე-
ბა ვახტანგი თავის ძუძუმტეს. არტავაზმაც მალე 
შეასრულა ვახტანგის ბრძანება და „აღაშენა ციხე 
არტანუჯისა”. ამიერიდან არტანუჯი ერისთავთა 
რეზიდენცია და სამხრეთ-დასავლეთ საქართვე-
ლოს ერთ-ერთი ძლიერი ცენტრი გახდა.

არტანუჯის დაწინაურებას ხელსაყრელი სამ-
ხედრო-სტრატეგიული მონაცემების გარდა, ხელი 
შეუწყო ასევე მისმა გეოგრაფიულმა მდებარე-
ობამაც. იგი სამხრეთ საქართველოს რამდენიმე 
მაგისტრალის გადაკვეთაზე მდებარეობდა. არტა-
ნუჯთან თავს იყრიდა როგორც შიდა რეგიონული, 
ისე ტრანსსახელმწიფოებრივი გზები. შავი ზღვის 
ნავსადგურებიდან მომავალი გზა არტანუჯის 
გავლით არტაანში გადადიოდა, აქედან კი ერთი 
განშტოება ყარსი (ქართ. კარი) - ანისისაკენ მი-
ემართებოდა, მეორე კი, მტკვრის ხეობით, საქარ-

თველოსა და ამიერკავკასიის შიდა რაიონებისა-
კენ. არტანუჯიდან გზები მიდიოდა ასევე ტაოსა 
და შავშეთისაკენ. შესაძლებელია არტანუჯის 
ადგილას გარკვეული თავდაცვითი ნაგებობა 
ვახტანგ გორგასლამდეც არსებულიყო, ვინაიდან 
ასეთი სტრატეგიული ადგილი შესაძლებელია V 
საუკუნის II ნახევრამდე შეუმჩნეველი ყოფილიყო. 
სამწუხაროდ, ამ ადგილების საფუძვლიანი არქე-
ოლოგიური გათხრები დღემდე არ წარმოებულა 
და სათანადო მასალის არქონის გამო, ეს მოსაზ-
რება, მხოლოდ ვარაუდად-ღა რჩება.

V საუკუნის II ნახევრიდან მოყოლებული არ-
ტანუჯის ციხე დიდ როლს ასრულებდა საქართ-
ველოსა და, კერძოდ, კლარჯეთის პოლიტიკურ 
ცხოვრებაში. ამ ციხეს უკავშირდება ჩვენი ერის 
ისტორიის ბევრი საინტერესო მოვლენა. ქართულ 
წყაროებში ხშირად მოიხსენიება არტანუჯის 
ციხე, მოგვიანებით – ქალაქი არტანუჯი.

VIII საუკუნის 30-იან წლებში არტანუჯის 
ციხე სასტიკად ააოხრა მურვან ყრუმ. არაბებმა 
მთლიანად მოსპეს და დააქციეს იგი. ამის შემდეგ 
არტანუჯის სანახები, მრავალი ათწლეულის გან-
მავლობაში, სრულიად მიტოვებული და გავერანე-
ბული იყო. როგორც ძველ მატიანეებშია აღნიშნუ-
ლი, არტანუჯის ციხე ძირფესვიანად დანგრეულა, 
ხოლო მისი მიდამოები ტყით დაფარულა.

არტანუჯის ციხეს იმდენად ხელსაყრელი 
გეოგრაფიული მდებარეობა ჰქონდა, რომ მას ასე 

უკვალოდ გაქრობა არ ეწერა. VIII საუკუნის მიწუ-
რულსა და IX საუკუნის დასაწყისში არაბთაგან 
შევიწროებული მოსახლეობა სამხრეთ საქართვე-
ლოს აფარებდა თავს, რომელიც ამ დროს ბიზან-
ტიის იმპერიის გავლენის სფეროში იმყოფებოდა. 
ხელსაყრელმა პოლიტიკურმა სიტუაციამ ქართ-
ველ საერო თუ სასულიერო პირებს საშუალება 
მისცა ტაო-კლარჯეთში დიდი აღმშენებლობითი 
მოღვაწეობა დაეწყოთ, მზრუნველი ხელი იავარქ-
მნილ არტანუჯსაც შეეხო.

მტერთაგან გავერანებული სამხრეთ საქართ-
ველოს აღორძინება ცნობილ პოლიტიკურ მოღვა-
წეს აშოტ I დიდს უკავშირდება. ქართლის ერისმ-
თავარს IX საუკუნის დასაწყისში მეტად გაურ-
თულდა ურთიერთობა არაბებთან და იძულებული 
შეიქმნა თავშესაფარი შავშეთ-კლარჯეთში ეძია. 
ბიზანტიელთაგან ზურგგამაგრებულმა აშოტმა 
ახალ ქართულ პოლიტიკურ ერთეულს ჩაუყარა 
საფუძველი, რომლის ცენტრად არტანუჯი გა-
მოაცხადა. აშოტ კურაპალატმა „პოვა კლარჯეთის 
ტყეთა შინა კლდე ერთი, – მოგვითხრობს ჩვენი მე-
მატიანე სუმბატ დავითის ძე, – რომელი პირველ 
ვახტანგ გორგასალს ციხედ აღეშენა, სახელით 
არტანუჯი და აოხრებული იყო ბაღდადელისა მის 
ყრუობითგან, იგი განაახლა აშოტ და აღაშენა ეგ-
რეთვე ციხედ”.

აშოტ I დიდმა არაბთა ლაშქრობებით და ეპი-
დემიებით გაპარტახებული შავშეთ-იმერხევის, 
ტაო-კლარჯეთის, კოლა-არტაანის... სანახები 
მოაშენა. ხალხი თავის ძირძველ კერიას დაუბრუნ-
და. აღდგენილ იქნა გზები, ხიდები, აშენდა ახალი 
სოფლები. ქვეყანაში სიწყნარემ და წესრიგმა და-
ისადგურა. აშოტ კურაპალატის მხარდაჭერით 
არნახული მასშტაბები შეიძინა ეკლესია-მონას-
ტრების მშენებლობამ, რომლის ინიციატორი 
და ორგანიზატორი გრიგოლ ხანძთელი იყო. 
ამიერკავკასიის პოლიტიკურ რუკაზე ახალი სა-
ხელმწიფოს კონტურები გამოიკვეთა, რომელიც 
უმოკლეს ხანებში რეგიონში ანგარიშგასაწევ პო-
ლიტიკურ ერთეულად იქცა. აშოტ I კურაპალატმა 
ყველაზე მეტად არტანუჯის აღდგენაზე იზრუნა, 
ამას მემატიანენი საგანგებოდ აღნიშნავენ. ეს 
არცაა გასაკვირი, რამეთუ არტანუჯი ახალი სა-
მეფოს პოლიტიკურ და ეკონომიკურ ცენტრად 
უნდა ქცეულიყო.

აშოტ კურაპალატმა ახლიდან ააშენა ვახ-
ტანგ გორგასლისეული ციხე, რომელიც დღე-
ვანდელი ძველი არტანუჯის დასავლეთ მხარეს 
კონცხივით ამოზიდულ მთაზე მდებარეობდა. მე-
მატიანეს თქმით, აშოტის სააღმშენებლო მოღვა-
წეობა არტანუჯში ამით არ დასრულებულა: „და 
წინა კერძო მისსა (ე.ი. ციხის) ქუეშეთ აღაშენა ქა-
ლაქი და აღაშენა ციხესა მას შინა ეკლესია წმიდა-
თა მოციქულთა პეტრესი და პავლესი, და შექმნა 

მას შინა საფლავი თვისი და დაემკვიდრა ციხესა 
მას შინა ცხოვრებად”, – მოგვითხრობს სუმბატ 
დავითის ძე. მემატიანეს ამ მონათხრობიდან ყვე-
ლაფერს ეფინება ნათელი. აშოტ კურაპალატის 
მიერ გაშენებული ქალაქი იმ ვრცელ ბექობზე 
უნდა ყოფილიყო, რომელიც მდ. არტანუჯისწყ-
ლის მხრიდან ამომავალი აღმართის დამთავრე-
ბისთანავე გადაეშლება წინ ტურისტს და სადაც 
ამჟამად მჭიდრო დასახლებაა. მეფის სასახლე კი 
დედა-ციხეში მდებარეობდა, რომელიც ქალაქის 
დასავლეთით მაღალი პიტალო კლდის მასივის 
შედარებით მოსწორებულ ზედაპირზე აუშენე-
ბიათ, ამდენად, აშოტ I დიდის მიერ დაარსებული 
ქალაქი არტანუჯი ორი ძირითადი ნაწილისაგან 
შედგებოდა – აკროპოლისისაგან, რომელიც და-
სავლეთ მხრიდან დაჰყურებს ქალაქს და საკუთ-
რივ საცხოვრებელი და სამეურნეო რაიონისაგან, 
რომელიც დედა-ციხის ძირში მდებარეობდა. 
მთლიანად ქალაქი საგანგებოდ შემოუზღუდიათ. 
აქა-იქ დღესაც კარგად განირჩევა ძლიერი სა-
ფორტიფიკაციო ნაგებობათა კვალი. არტანუჯი 
დასავლეთიდან, ჩრდილოეთიდან და აღმოსავ-
ლეთიდან საკმაოდ კარგად იყო დაცული. დასავ-
ლეთიდან მას აკროპოლისი იცავდა, ჩრდილოეთი 
და აღმოსავლეთი მხარე მდ. არტანუჯისწყლის 
ხეობას დაჰყურებდა და თანაც ძლიერი თავ-
დაცვითი კედლით იყო დაცული. ერთადერთი, 
შედარებით ადვილად მისადგომს სამხრეთ და 

სამხრეთ-აღმოსავლეთ მხარე წარმოადგენდა. 
შუა საუკუნეებში ქალაქის ერთ-ერთი მთავარი 
შესასვლელი სწორედ აქედან უნდა ყოფილიყო. 
დღეისათვის ჯერ კიდევ განირჩევა ამ მხრიდან 
ქალაქში შემავალი რამდენიმე საგზაო არტერიის 
კვალი. ერთ-ერთ მათგანზე გვიანი შუა საუკუნე-
ების სავაჭრო უბნის ნაკვალევს ამჟამადაც შეამ-
ჩნევს მნახველი. პატარა ქარვასლა-ქულბაქები 
უშუალოდ გზის პირასაა განლაგებული. საფიქ-
რებელია, რომ ამ მხრიდან ქალაქ არტანუჯს რამ-
დენიმე გალავანი უნდა ჰქონოდა.

დედა-ციხეში მდებარეობდა არა მარტო მეფე-
დედოფლის სასახლე, არამედ სამეფო დაწესებუ-
ლებათა მთელი კომპლექსი. აქ იყო მეფის საწოლ-
სალარო, საჭურჭლე და სხვა უწყებები. სამეფო 
პალატები აკროპოლისის სამხრეთ ნაწილში უნდა 
ყოფილიყო განლაგებული. სამეფო კარზე უამრავი 
ადამიანი ტრიალებდა. არტანუჯის ციხეზე დღესაც 
მრავალი დანიშნულების ნაგებობათა კვალი განირ-
ჩევა. ალბათ, მალე დადგება ის დრო, როდესაც არ-
ქეოლოგები ამ ადგილებს საგულდაგულოდ შეის-
წავლიან. იქნებ მაშინ მაინც გახდეს შესაძლებელი 
აკროპოლისის პირვანდელი სახის აღდგენა.

რა არ უნახავთ ამ დრო-ჟამისაგან დაქცეულ 
კედლებს. მნახველს უნებლიედ გაახსენდება 
გიორგი მერჩულეს მიერ მოთხრობილი აშოტ 
კურაპალატის რომანტიული თავგადასავალი სა-
ჭურჭლის მოხელე ქალთან. „გრიგოლ ხანძთელის 
ცხოვრებაში” შემონახული მთელი ეს ისტორია 
სწორედ ამ ადგილებში გათამაშდა. აშოტ კურაპა-
ლატს ერთი ქალი შეჰყვარებია და „მოიყვანა მან 
დედაკაცი სიძვისაÁ ციხესა მას შინა”. მეფეს იგი 
თავის საჭურჭლეში (ასე უხმობდნენ შუა საუკუ-
ნეებში სამეფო ხაზინას) განუწესებია მოხელედ. 
აშოტს, როგორც ჩანს, ამ გზით სურდა ახლოს 
ჰყოლოდა გულისსწორი და, თანაც, თავისი რო-
მანი საგულდაგულოდ შეენიღბა. მაგრამ ყველა-
ფერი მალე გამჟღავნდა. ყველაზე მეტად მეფის 
ამ საქციელით გრიგოლ ხანძთელი იყო შეშფო-
თებული. რა მაგალითის მიმცემი იქნებოდა აშო-
ტი თავისი ქვეშევრდომთათვის? ერთ დღესაც, 
კურაპალატი სასახლიდან შორს იმყოფებოდა. 
გრიგოლ ხანძთელმა ისარგებლა ამით და არტა-
ნუჯში ჩავიდა. „ხოლო ნეტარმან გრიგოლ ჰპოვა 
ჟამი მარჯვე, როდესაცა კურაპალატი შორს იყო 
არტანუჯსა, დღესა ერთსა შატბერდით წარვიდა 
და მიიწია მიმწუხრი ძირსა მის ციხისასა”, – მოგ-
ვითხრობს გიორგი მერჩულე.

წმ. ბერი ქალაქში დაბინავებულა. სასახლეში, 
ანუ დედა-ციხეში კი კაცი გაუგზავნია და იმ ქალ-
ბატონისათვის საჭმელი უთხოვია. მანაც დიდი 
სიხარულით გამოუგზავნა სანოვაგე გრიგოლ 
ხანძთელს და მის თანამგზავრებს, მეორე დღეს 
გრიგოლმა კვლავ გაუგზავნა კაცი აშოტის გუ-

ლისსწორს და ხლება უბრძანა. გიორგი მერჩულე 
აღნიშნავს, რომ „მაშინ უფროÁსად განმხიარულე-
ბული მსწრაფლ მოვიდა წმიდასა მის ორთა თანა 
მხევალთა თვისთა, რაითამცა ღირს იქმნა ჯვარსა 
ნეტარისა მის კაცისასა”. მაგრამ გრიგოლ ხანძ-
თელმა „არათუ ჯვარი არ გადასახა და დალოცა 
იგი, არამედ შერისხა სიძვისათვის”. ქალმა თავი 
იმართლა: „წმიდაო ღმრთისაო, მე თავსა ჩემსა 
ზედა ვერ თავისუფალ ვარ, ვინაÁთგან გარდა-
რეული სიყვარული აქვს ჩემდა მიმართ კურა-
პალატსა”. გრიგოლმა აშოტის საყვარელი ქალი 
მერეს დედათა მონასტერში წაიყვანა და დედა 
ფებრონიას ჩააბარა. არტანუჯში დაბრუნებულმა 
აშოტმა თავისი გულისსწორი მოიკითხა. მეფემ 
მისი გაუჩინარების ამბავიც გაიგო და სასწრაფოდ 
მერეს მონასტერს ეწვია. დედა ფებრონიასთან 
საუბრისას აშოტ კურაპალატმა მისვლის მიზეზი 
საგულდაგულოდ შეალამაზა: „ამის მიზეზისათ-
ვის იქმნა მოსვლაÁ ჩემი, რამეთუ სახლისა ჩვენისა 
მეჭურჭლე ქალი იყო და ყოველი მონაგები ჩვენი 
ხელითა მისითა იყო და მამასა გრიგოლს აქა წა-
მოუყვანებია და ფრიადი დაგვაკლდა საფასეთა 
ჩვენთაგანი. აწ უბრძანე, მოვიდეს, ვითარცა უნ-
დეს”. მაგრამ მეფეს ქალი არ გამოუჩინეს და აშო-
ტი ხელცარიელი დაბრუნდა სასახლეში. მონასტ-
რიდან მომავალი აშოტის ბოლო ფრაზა მთელი 
სიცხადით აცოცხლებს მეფის იმ შინაგან მღელ-
ვარებასა და მდგომარეობას, რასაც იმ მომენტში 
განიცდიდა გულდაკოდილი თვითმპყრობელი: 
„ნეტარ მას კაცსა, ვინ არღარა ცოცხალი არსო”, 
– ამ სიტყვებით დატოვა მერეს დედათა მონასტე-
რი ტაო-კლარჯეთის მეფემ. ეს ამბავი კარგა ხანს 
იქნებოდა არტანუჯელთა განსჯისა და ჭორაობის 
საგანი, ათასგვარად გადაასხვაფერებდნენ ქალა-
ქის მკვიდრნი ამ, ერთი შეხედვით, უმნიშვნელო 
სასიყვარულო თავგადასავალს.

IX-X საუკუნეები ქალაქ არტანუჯისთვის აღმავ-
ლობის ხანაა. მან დაიბრუნა თავისი ძველი დიდება 
და რეგიონში ძლიერ ეკონომიკურ ცენტრად ჩამოყა-
ლიბდა. ამას ბევრმა ფაქტორმა შეუწყო ხელი – საში-
ნაო თუ საგარეო პოლიტიკურმა პროცესებმა, სამხ-
რეთ და სამხრეთ-დასავლეთ საქართველოს ეკონო-
მიკურმა აღმავლობამ, გეოგრაფიულმა ფაქტორმა 
და სხვა. X საუკუნის შუა ხანებისთვის არტანუჯი 
იმდენად სერიოზულ როლს თამაშობდა ამიერკავ-
კასიის ცხოვრებაში, რომ მის შესახებ საგანგებოდ 
მსჯელობს ბიზანტიის იმპერატორი კონსტანტინე 
VII პორფიროგენეტი (913-959) თავის თხზულებაში 
„De Administrando imperio”-ში. იგი აღნიშნავს: „ად-
რანუჯის ციხე ძალიან მტკიცეა და აქვს დიდი „რა-
ბატიც” და დაბა-ქალაქიც: და იქ მოდის საქონელი 
ტრაპეზუნტისა, იბერიისა, აფხაზეთისა, და არმე-
ნიის და სირიის ყველა ქვეყნიდან; და ამ საქონლები-
დან მას უამრავი ბაჟი შემოდის. ადრანუჯის ციხის 
მიწაწყალი, ისე იგი არზენი, დიდია და ნაყოფიერი 
და წარმოადგენს იბერიის, აფხაზეთისა და მესხთა 
ქვეყნის გასაღებს”.

კონსტანტინე VII პორფიროგენეტის მიხედ-
ვით, ქ. არტანუჯი სამი ნაწილისაგან შედგებოდა: 
ციხისაგან, ანუ აკროპოლისისაგან, დაბა-ქალაქი-
საგან და რაბატისაგან. ციხისა და დაბა-ქალაქის 
მდებარეობა ადვილი განსასაზღვრია. აშოტ I დი-
დის მიერ აშენებული არტანუჯი სწორედ ამ ორი 
ნაწილისაგან შედგებოდა IX-X საუკუნეებში. მიმ-
დინარე გაცხოველებულმა ურბანიზაციამ ქ. არ-
ტანუჯის სანახებში წარმოშვა კიდევ ერთი ახალი 
უბანი „რაბატი”.

შუა საუკუნეებში აზიის ქალაქებში რაბათი 
ციხე-ქალაქის გარეუბანს ეწოდება, რომელიც 
ვაჭარ-ხელოსნებით იყო დასახლებული. დროთა 
განმავლობაში რაბათი ქალაქის განუყოფელ ნაწი-
ლად იქცა. ბევრ აღმოსავლურ ქალაქებში რაბათი 
საგანგებო კედლით იყო შემოზღუდული და უშუ-
ალოდ ქალაქს უკავშირდებოდა.

სად უნდა ყოფილიყო არტანუჯის რაბათი?
ასეთად შეიძლება მივიჩნიოთ „ადაქალეს” სამ-

ხრეთ და სამხრეთ-აღმოსავლეთ ფერდობი. ის ად-
გილი, რომელზეც გადის დღეისათვის ავტომაგის-
ტრალი, რომელიც ართვინ-არტანუჯის გზიდან 
მიემართება ძველი არტანუჯისაკენ. ეს ადგილები 
შუა საუკუნის არტანუჯის გარეთუბანი უნდა ყო-
ფილიყო, რაც სრულიად ბუნებრივია არსებული-
ყო ხელოსანთა სამეურნეო დასახლება – რაბათი.

არტანუჯის ასეთმა დაწინაურებამ, თავისთა-
ვად, ბევრი თავსატეხი გაუჩინა მის მფლობელებს.

აშოტ I დიდის გარდაცვალების შემდეგ ბაგ-
რატიონთა საგვარეულო რამდენიმე შტოდ და-
იყო. აშოტ I-ის მიერ დაარსებული სამეფო ჯერ 
ორ, შემდეგ სამ დამოუკიდებელ სამეფოდ და 
რამდენიმე ნახევრად დამოუკიდებელ ფეოდა-
ლურ სამფლობელოდ დაიშალა. არტანუჯს თა-
ვიდანვე კლარჯეთის შტო ფლობდა, რომელსაც 
აშოტ I-ის უხუცესმა ძემ ადარნასემ დაუდო სათა-
ვე, ადარნასეს გარდაცვალების შემდეგ ნახევრად 
დამოუკიდებელ სამფლობელოებად დაიშალა 
კლარჯეთის ბაგრატიონთა მამული. ადარნასეს 
უფროსი ვაჟი გურგენი ფლობდა შავშეთს, არ-
ტაანს და ტაოში კალმახის ციხეს. ადარნასეს უმ-
ცროსი ვაჟი სუმბატი კი მამის მემკვიდრეობიდან 
არტანუჯის ციხეს და მის მიმდებარე ქვეყანას 
დაეუფლა. ბაგრატიონთა საგვარეულოში ჩნდე-
ბა ზედწოდება არტანუჯელი. პირველი სწორედ 
სუმბატ არტანუჯელი იყო, რომელიც ამ სახელს 
ატარებდა. თუ რა გამორჩეულ მნიშვნელობას 
თამაშობდა არტანუჯი კლარჯეთის ცხოვრება-
ში კარგად ჩანს X საუკუნეში ამ ციხის გარშემო 
დატრიალებული მოვლენებიდან. ერთის მხრივ 
ბიზანტია და მეორეს მხრივ ბაგრატიონთა სხვა-
დასხვა განშტოება ძალუმად ცდილობდა არტა-
ნუჯის ხელთგდებას და იმ საკვანძო არტერიების 
გაბატონებას, რომელიც თავს იყრიდა ამ რეგიონ-
ში.

(გაგრძელება იქნება)

 არტანუჯი

ისტორია

ქართული ტიტულატურა  
ტაო-კლარჯეთის სამეფოს 
მმართველ ბაგრატიონთა 

დინასტიაში

მიხეილ ბახტაძე
(დასაწყ. იხ. N9-12 2018 წ.)

„მამფლის”  ნაცვლად გაჩნდა ორი ახალი ტიტუ-
ლი: „ერისთავთერისთავი” და „ერისთავი”, 

სავარაუდოდ, პირველად ერისთავთერისთავის 
ტიტული აშოტ კუხმა მიიღო. 891 წელს მამის გურ-
გენ კურაპალატის გარდაცვალების დროს ის უკვე 
ამ ტიტულით ყავს მოხსენიებული მემატიანეს – „და 
მოკუდა წყლულებითა მისითა გურგენ კურაპალა-
ტი, ძე ადარნასესი, ძისა აშოტ დიდისა, ქრონიკონსა 
რ”ი”ა. და დაუტევნა ორნი ძენი: ადარნასე და აშოტ 
ერისთავთერისთავი” („ქართლის ცხოვრება”, გვ. 
367). აშოტს ერისთავთერისთავობა 888-891 წლებში 
უნდა მიეღო. 918 წელს აშოტ კუხი უმემკვიდრეოდ 
გარდაიცვლა. 

როდესაც ბაგრატიონთა მემატიანე 896 წელს 
აშოტ კუხის ძმის, ადარნასეს გარდაცვალებაზე 
წერს, აღნიშნავს – „გარდაიცვალა [ადარნასე] ქრო-
ნიკონსა რ”ი”ვ, და დაუტევნა ორნი ძენი მცირენი: 
დავით ერისთავთაერისთავი და გურგენ, რომელი 
შემდგომად, მერმე, დიდი ერისთავთაერისთავი იყო” 
(„ქართლის ცხოვრება”, გვ. 367). დავითი 908 წელს 
გარდაიცვალა და ერისთავთერისთავობა მის ძმაზე 
– გურგენ დიდზე გადავიდა. როდის მიიღო დავითმა 
ერისთავთერისთავობა უცნობია, სავარაუდოდ, 896 
წელს, მამის გარდაცვალების შემდეგ. საინტერესოა, 
რომ, როცა ბაგრატიონთა მეისტორიე  908 წელს 
დავითის გარდაცვალებაზე საუბრობს, მას მხოლოდ 
ერისთავობით მოიხსენიებს (იქვე). ძნელად წარმო-
სადგენია, რომ დავითი  ჯერ ერისთავთერისთავი 
ყოფილიყო და მერე მომხდარიყო  მისი დამცრობა 
ერისთავობამდე. უფრო მოსალოდნელია, რომ და-
ვითი იყო ჯერ ერისთავი და შემდეგ გახდა ერისთავ-
თერისთავი  (ანალოგიური შემთხვევა  დაფიქსირე-
ბულია ბაგრატიონთა შორის). მაგრამ,  ჩვენი აზრით, 
შესაძლოა საქმე  გვაქვს გადამწერთა შეცდომასთან 
და მეორედაც უნდა იყოს ერისთავთერისთავი. მით 
უმეტეს, თუ გავითვალისწინებთ, რომ  სუმბატთან 
ტიტულები ძირითადად დაქარაგმებულად არის 
მოცემული: ერისთავთერისთავი - „ეე” და ერისთავი 
- „ეი”,

გურგენ დიდი 908-941 წლებში იყო ერისთავთე-
რისთავი (ის ამავე დროს მაგისტროსის ტიტულსაც 
ფლობდა). გურგენთან დაკავშირებით გასარკვევია 
ორი საკითხი: პირველი –  ქართულ ისტორიოგრაფი-
აში გვხვდება ხან გურგენ დიდი ერისთავთერისთავი 
და, ხანაც, გურგენ დიდი, ერისთავთერისთავი. ზოგ-
ჯერ ერთსა და იმავე ნაშრომშიც კი (ს. ჯანაშია, „კონ-
სტანტინე პორფიროგენეტის ცნობები ტაო-კლარ-
ჯეთის ბაგრატიონთა შესახებ”, თსუ შრომები, #18, 
1941 წ. თბ. გვ. 79; 82). ამას ხელს უწყობს სუმბატ 
დავითის ძის ცნობებიც. ერთგან ის წერს, „გურგენ 
რომელი შემდგომად, მერე დიდი ერისთავთ-ერისთა-
ვი იყო” („ქართლის ცხოვრება”, გვ. 367). მეორეგან კი 
აღნიშნავს – „გარდაიცვალა დავით ერისთავი, ძმაი 
დიდისა გურგენისა” (იქვე). ჩვენი  აზრით, ეპითეტი 
– დიდი, უნდა დავუკავშიროთ თავად გურგენს და 
უნდა ვიხმაროთ გურგენ დიდი. მის ასეთ ზედწო-
დებას სრულიად ამართლებს მისი სუმბატისეული  
დახასიათებაც – „გურგენ ... რომელმან უმეტესნი 
სიმხნენი და ბრძოლანი ქმნნა ყოველთა მამათა მის-
თა და დაიმორჩილნა ყოველნი გარემოსნი” (იქვე). მე-
ორე – როდის გახდა გურგენი ერ–ისთავთერისთავი. 
სუმბატ დავითის ძის მიხედვით – „გარდაიცვალა ესე 
აშოტ კუხი ქრონიკონსა რ”ლ”ჱ, და არა ესუა შვილი. 
და ამის შემდგომად, გურგენ, ძმისწული მისი, ძე 
ადარნასესი დასუეს ერისთავთერისთავად” (იქვე). 
ამრიგად, გამოდის, რომ გურგენმა ერისთავობა 
მიიღო თავისი ბიძის, აშოტ კუხის გარდაცვალების  
შემდეგ, ანუ 918 წელს.  ანალოგიურ ცნობას იძლე-
ვა გიორგი მერჩულეც – „მას ჟამსა გარდაიცვალა 
ღმრთის მსახური იგი ხელმწიფე (აშოტ კუხი-მ.ბ.) ... 
ხოლო გურგენ, ძმისწული აშოტისი, დიდი იგი ხელმ-
წიფეჲ ფრიადთა ნათესავთაჲ, ღმრთისა მიერ დაჯდა 
ერისთავთა ერისთავად” (გიორგი მერჩულე გვ. 258). 
მაგრამ ამ ორივე ცნობას ეწინააღმდეგება სტეფანე 
მტბევარის მიერ დაწერილ „გობრონის მარტვილო-
ბაში” ასახული  რეალობა. ნაწარმოები იწყება შემდე-
გი სიტყვებით: „მე სტეფანე მტბევარ  ეპისკოპოსმან 
დავწერე ბრძანებითა აშოტ ერისთავთა-ერისთავისა-
ითა” (სტეფანე მტბევარი, „გობრონის წამება. ძველი 
ქართული აგიოგრაფიული  ლიტერატურის ძეგლე-
ბი”, 1963. თბ. გვ. 172). აშკარაა, რომ მარტვილობის 
დაწერის მომენტში აშოტ ერისთავთერისთავი ცოც-
ხალია. წინააღმდეგ შემთხვევაში სტეფანე მტბევარი 
ამას აუცილებლად  აღნიშნავდა. ამავე დროს, ამბის 
თხრობისას ირკვევა, რომ  აბულ-კასიმის  ლაშქრო-
ბის დროს, 914 წელს, ყველის ციხე  გურგენ  ერის-
თავთერისთავის კუთვნილება ყოფილა. სტეფანე 
მტბევარი წერს: „მოვიდეს  იგინი ციხესა მას ყველი-
სასა, რომელი იყო გურგენ ერისთავთ ერისთავისაჲ” 
(სტეფანე მტბევარი გვ. 176). სტეფანე მტბევარი ყო-
ველივეს თვითმხილველია და მისი ცნობები ყველა-
ზე მეტად არის ანგარიშგასაწევი. ასეთ შემთხვევაში 
გამოდის, რომ აშოტ კუხის სიცოცხლეშივე გურგენი 
უკვე იყო ერისთავთერისთავი. ჩვენი აზრით, სუმბატ  
დავითის ძისა და, ალბათ, გიორგი მერჩულეს შეც-
დომის მიზეზი გახდა ის, რომ აშოტ კუხის გარდაც-
ვალების შემდეგ გურგენმა მემკვიდრეობით მიიღო 
მისი მიწები და ეს ბუნებრივიცაა, რადგან გურგენი 
იყო უშვილო ბიძის ერთადერთი მემკვიდრე. სუმ-
ბატმა და გიორგი მერჩულემ, ალბათ, ამ ფაქტს  და-

უკავშირეს გურგენის მიერ ერისთავთერისთავობის 
მიღება. სავარაუდოდ  გურგენმა ერისთავთერისთა-
ვობა თავისი ძმის, დავითის  გარდაცვალების  შემ-
დეგ, 908 წელს მიიღო.

ბაგრატიონთა მემატიანის მიხედვით, ერისთავ-
თერისთავია სუმბატ დავით მამფლის ძე, „გარდაიც-
ვალა სუმბატ ერისთავთაერისთავი, კაცი მართალი, 
ძე დავით მამფლისა, არტანუჯელი, ქრონიკონსა 
ს”ჱ.” („ქართლის ცხოვრება”, გვ. 369). საინტერესოა, 
რომ გიორგი მერჩულე 951 წლისთვის სუმბატს 
ერისთავობით მოიხსენიებს, „ერისთაობასა სუმბა-
ტისსა, ძისა დავით მამფლისასა” (გიორგი მერჩულე 
გვ. 323). როგორც ჩანს, სუმბატი ჯერ ერისთავი იყო, 
ხოლო შემდეგ ერისთავთერისთავობა ებოძა. როდის 
ებოძა სუმბატს ჯერ ერისთავობა, ხოლო შემდეგ 

ერისთავთერისთავობა, უცნობია. ეს უკანასკნელი 
ტიტული მას, სავარაუდოდ, 988 წლამდე,  გარდაც-
ვალებამდე ქონდა.

951 წლისთვის ერისთავთერისთავია სუმბატ 
ადარნასე, ქართველთა მეფის ძე, „ერისთავთა ერის-
თავობასა სუმბატისსა, ძისა ადარნასე მეფისასა” 
(იქვე).  სუმბატ ადარნასეს ძესთან დაკავშირებითაც 
გაურკვეველია თუ როდის გახდა ის ერისთავთერის-
თავი. ალბათ, მანაც,  გარდაცვალებამდე, 958 წლამ-
დე, შეინარჩუნა ტიტული.

სუმბატ დავითის ძე ერისთავთერისთავობით 
მოიხსენიებს ძმებს: ბაგრატსა და დავით ადარნასეს 
ძეებს, „გარდაიცვალა ადარნასე კურაპალატი... და-
უტევნა ძენი: ბაგრატ და დავით ერისთავთერისთა-
ვი. გარდაიცვალა ესე ბაგრატ ერისთავთერისთავი, 
ძე ადარნასე კურაპალატისა, ქრონიკონსა რ”პ”ვ, 
ხოლო ძმა მისი დავით კურაპალატი იქმნა დიდად” 
(„ქართლის ცხოვრება”, გვ. 369). საინტერესოა, რომ 
ბაგრატი ერისთავთერისთავად იწოდება ოშკის წარ-
წერებშიც, მისი ძმა (ვ.სილოგავა, „ოშკი-X ს. მემორი-
ალური ტაძარი თბ. 2006 წ. გვ.68, 70, 80, 97). დავითი 
კი – არა. დავითი მოიხსენიება მაგისტროსობით და 
ზოგადი ტიტულით – „მეფე”, ხომ არ მიუთითებს ეს 
იმაზე, რომ დავითმა ერისთავთერისთავის ტიტული 
966 წელს, ძმის გარდაცვალების შემდეგ მიიღო? 
ზუსტი პასუხის გაცემა ძნელია. ცხადია მხოლოდ 
ერთი რამ, ბაგრატი გარდაცვალებამდე ფლობდა 
ერისთავთერისთავობას.

თავისი მოღვაწეობის დასაწყისში ერისთავთე-
რისთავი იყო ბაგრატ II. ამას ადასტურებს სუმბატ 
დავითის ძე, „სუმბატ კურაპალატი, ძე ადარნასე ქარ-
თველთა მეფისა, გარდაიცვალა ქრონიკონსა რ”ო”ჱ, 
და დაუტევნა ძენი ორნი: ბაგრატ ერისთავთერისთა-
ვი, რომელი ქართველთა მეფედ დასუეს, რეგუენი, 
და ადარნასე კურაპალატი” („ქართლის ცხოვრება”, 
გვ. 369). ცხადია, მისი ერისთავთერისთავობა  958 
წლამდე გაგრძელდებოდა, როდესაც ის ქართველთა 
მეფე გახდა. როდის მიიღო ბაგრატმა ერისთავთე-
რისთავობა უცნობია.

973 პარხლის სახარების მინაწერში ერისთავთე-
რისთავად არის მოხსენიებული ბაგრატ II-ის ძე სუმ-
ბატი, „სალოცველად მეფეთა ჩუენთათვის ღმრთივ 
დიდებულისა ბაგრატ ქართველთა  მეფისა, დავით 
მაგისტროსისა და სუმბატ ერისთავთ-ერისთავისა” 
(ა.შანიძე გვ.034). სუმბატმა ერისთავთერისთავობა, 
ალბათ, 958 წელს, მამის ქართველთა მეფედ გახდო-
მის შემდეგ, მიიღო მემკვიდრეობით და  992 წლამდე, 
გარდაცვალებამდე შეინარჩუნა.

ამრიგად, კლარჯი ბაგრატიონებიდან  ერისთავ-
თერისთავები იყვნენ: აშოტ კუხი (888-891 წლიდან 
918 წლამდე), დავით ადარნასეს ძე (896-908 წლე-
ბი), გურგენ დიდი (908-941 წლები), სუმბატ დავით 
მამფალის ძე (988 წლამდე).  ტაოელი ბაგრატიონე-
ბიდან – სუმბატ ადარნასე ქართველთა მეფის ძე 
(958 წლამდე), ბაგრატ ადარნასეს ძე (966 წლამდე), 
დავით ადარნასეს ძე (966 წლიდან?), ბაგრატ II (958 
წლამდე), სუმბატ ბაგრატ II-ის ძე (958-992 წლები).

ჩვენს მიერ ნანახ წყაროებში მხოლოდ სამი პი-
რია მოხსენიებული ერისთავობით. ერთი არის გურ-
გენ ბაგრატ მამაფლის ძე. მას ასახელებს სუმბატ 
დავითის ძე, „და გარდაიცვალა ბაგრატ მამფალი 
არტანუჯელი ...  დაუტევნა ძენი ოთხნი: ადარნასე, 
რომელი-იგი მონაზონ იქმნა და ბასილი სახელ-იდ-
ვა, გურგენ ერისთავი, აშოტ და დავით” („ქართლის 
ცხოვრება”, გვ. 367). როდის გახდა გურგენი ერისთა-
ვი, უცნობია, მაგრამ ტიტული, სავარაუდოდ, გარ-
დაცვალებამდე, 923 წლამდე, შეინარჩუნა. მეორე 
პიროვნება დავით ადარნასეს ძე ქართველთა მეფის 
ძეა. ის ერისთავად იწოდება პარხლის 897 წლის მინა-
წერში: „სალოცველად მეფეთა ჩუენთა ღმრთივ დი-
დებულისა ადარნასე კურაპალატისა  და  ღმრთით 
ბოძებულთა ნაშობთა მათთა დავით ერისთავისა” 

(ა.შანიძე გვ. 014). დავითი 923 წელს ქართველთა 
მეფე გახდა. მისი ერისთავობის  პერიოდი შეიძლება 
897-923 წლებით განვსაზღვროთ. მესამე – სუმბატ 
დავით მამფლის ძე, რომლის შესახებაც ჩვენ ზევით 
ვისაუბრეთ.

ძალიან მნიშვნელოვანია იმის გარკვევა, თუ რა 
იერარქიული დამოკიდებულება არსებობდა ქართ-
ველთა მეფესა, ერისთავთ-ერისთავსა და ერისთავს 
შორის. ივ. ჯავახიშვილის აზრით, გვარში უფროსს 
„ჯერ კურაპალატად, ხოლო მერე მეფედ წოდე-
ბულს, სხვები ემორჩილებოდნენ, ვითარცა ერის-
თავთ-ერისთავნი და ერისთავნი” (ივ. ჯავახიშვილი, 
„ქართველი ერის ისტორია”, ტ.II 1983 წ. თბ. გვ. 114). 
მეცნიერს, როგორც ჩანს, ბაგრატიონი ერისთავთე-
რისთავები და ერისთავები  ჩვეულებრივ მოხელე-
ებად მიაჩნდა. 

მ. ლორთქიფანიძე მიიჩნევს, რომ ქართველთა 
სამეფოს ორგანიზაცია შემდეგ სახეს ატარებდა: 
„სამთავროს” სათავეში  დგას „კურაპალატი”, ან 
„ქართველთა მეფე”, „დიდი  მთავარი” (ტაოს ბაგა-
რატიონები), არტანუჯელ-კლარჯი ხელმწიფეები კი 
ამ „დიდი მთავრის” ქვეშევრდომებად ითვლებოდნენ. 
ტაოს შტოში შექმნილი განშტოებაც „მეფის” ქვეშევ-
რდომი უნდა იყოს. ესაა, როგორც უკვე აღვნიშნეთ, 
ფორმალური ვითარება. ამ „დიდი მთავრის”, „მეფის”, 
„კურაპალატის” ხელისუფლება, როგორც დანარჩენ 
ბაგრატიონთა მთავრის, სიუზერენისა, სრულიად 
ნომინალურია” (მ. ლორთქიფანიძე, „ტაო-კლარჯე-
თის სამეფო”, საქართველოს ისტორიის  ნარკვევები, 
ტ.II 1973 წ. თბ. გვ. 458).

ნ. შოშიაშვილის თვალსაზრისით, 888 წლამდე 
„უმაღლესი ქართული ტიტული ტაო-კლარჯეთის  
ბაგრატიონებში  იყო ერისთავთ-ერისთავი”, 888 
წლის მერე კი შემდეგი სახის იერარქია შეიქმნა: ქარ-
თველთა მეფე, ერისთავთ-ერისთავი, ერისთავი. „ამა-
ვე  დროს  თითოეული ამ  ტიტულის მატარებელი 
იყო  მეფე, ე.ი. უმაღლესი  სიუზერენი. ვისაც  აღნიშ-
ნული ტიტული არ ჰქონდა ის იყო არა მეფე, არამედ 
მამფალი” (ნ. შოშიაშვილი, ქართული წარწერების 
კორპუსი ტ. I 1980 წ. თბ. გვ. 56). სუმბატ  დავითის  
ძის მიხედვით პირველი ერისთავთერისთავი არის 
აშოტ კუხი. ამიტომ 888 წლამდე  ტაო-კლარჯეთში 
ერისთავთერისთავის ტიტულის არსებობა ნაკლე-
ბად სავარაუდოდ მიგვაჩნია. ჩვენ უკვე აღვნიშნეთ, 
რომ ქართული ტიტულები, ალბათ, ერთდროულად 
უნდა შემოსულიყო. 

შ. ბადრიძის მოსაზრებით, „მამფლობა, ქართ-
ველთა სახელმწიფოს აბსოლუტისაგან დამოუკი-
დებლობისა და ავტონომიური მთავრობისაკენ მისწ-
რაფების გამომხატველი იყო. წინააღმდეგ „ერისთა-
ვობისა” და „ერისთავთ-ერისთავობისა”, რომელნიც 
აბსოლუტისადმი დაქვემდებარებულ სამოხელეო 
თანამდებობას წარმოადგენდნენ” (გვ. 238). „მამფ-
ლის” ინსტიტუტის შესახებ  ჩვენი მოსაზრება უკვე 
გამოვთქვით.

ე. თაყაიშვილი თვლიდა, რომ „ერისთავი რო-
მელსაც სხვა ერისთავი თუ ერისთავები ჰყავდა 

ვასალებად, ერისთავთ-ერისთავად იწოდებოდა. ეს 
იყო უდიდესი  ხარისხი მეფის  ხარისხის შემდეგ”, 
მეცნიერისთვის მამაფალი იყო ერისთავთ-ერისთავ-
ზე  დაბალი და ერისთავზე მაღალი პატივი და „სა-
ზოგადოდ უდრიდა მთავარს” („სუმბატ დავითის ძის 
ქრონიკა. ტაო-კლარჯეთის ბაგრატიონთა შესახებ”, 
მასალები საქართველოსა და   კავკასიის ისტორი-
ისათვის №27 1949 წ. თბ. გვ. 44).

თვითონ ტერმინიდან – ერისთავთერისთავი – 
გამომდინარე, მას მართლაც უნდა ჰყოლოდა ხელქ-
ვეითი ერისთავები. თუმცა რეალურად არ არსებობს 
არც ერთი შემთხვევა, რომ ერისთავთ-ერისთავს 
ჰყოლოდა ხელქვეითი ერისთავები (ანალოგიურად, 
მეფეთ-მეფეს არ ჰყავდა ხელქვეითი მეფეები) 
(მ.ბახტაძე, ერისთავობის ინსტიტუტი საქართველო-
ში 2003 წ. თბ. გვ. 284-293).

ქართველთა მეფისა, ერისთავთ-ერისთავისა და 
ერისთავის ურთიერთმიმართების საკითხის გარკ-
ვევისას, პირველ რიგში უნდა გავითვალისწინოთ 
ნ. შოშიაშვილის შენიშვნა, რომ ძალიან ხშირად ბაგ-
რატიონი ერისთავთერისთავები და ერისთავები 
იწოდებიან მეფეებად (ამის დამადასტურებელი მრა-
ვალი ფაქტები ჩვენ სათანადო ადგილზე განვიხი-
ლეთ). უკვე ამ მოცემულობიდან გამომდინარე ძნე-
ლია ვივარაუდოთ, რომ ქართველთა მეფესა ერთის 
მხრივ და ერისთავთ-ერისთავსა და ერისთავს შორის 
მეორე მხრივ იყო ისეთი იერარქიული დამოკიდებუ-
ლება, როგორც მეფესა და მოხელეს შორის. ასეთი 
რეალური დაქვემდებარება რომ არ არსებობდა, იქ-
ნებ ამიტომაც არაფერს ამბობს ამ საკითხის შესახებ 
სუმბატ დავითის ძე – რასაც ასე საყვედურობს მას 
ივ. ჯავახიშვილი. 

ჩვენი აზრით, სრულიად მისაღებია შ. ბადრიძის 
მოსაზრება, რომ „არა მხოლოდ ფაქტიურად,  არამედ 
იურიდიულადაც „ქართველთა მეფე” განიხილებოდა 
არა  როგორც აბსოლუტი, ყველაზე მაღლა რომ 
დგას იერარქიაში, არამედ, როგორც პირველი მეფე 
უფლებით მასზე დაქვემდებარებულ მეფეთა შორის. 
არსებული განსხვავების მიუხედავად, იერარქიის 
სხვა საფეხურზე მდგომნიც მისი თანასწორნი იყვნენ  
„სამეფო ხელისუფლებაში” მონაწილეობის თვალ-
საზრისით” (შ.ბადრიძე გვ. 246).

ბაგრატიონი ერისთავთ-ერისთავები და ერის-
თავები, რა თქმა უნდა, გარკვეულ წილად, ექვემდე-
ბარებოდნენ ქართველთა მეფეს (თუმცა, ფაქტობ-
რივად, საკმაოდ ხშირად დამოუკიდებლად  მოქმე-
დებდნენ და მეფეს არც კი ემორჩილებოდნენ), მაგ-
რამ ეს არ  იყო მოხელე-ერისთავის დაქვემდებარება 
მეფისადმი, არამედ, მხოლოდ, როგორც გვარის 
ნომინალური მეთაურისადმი.

ამ საკითხზე საუბრისას  აუცილებლად უნდა 
გავითვალისწინოთ ერთი უმთავრესი მომენტი. 
როდესაც ერისთავი არის მოხელე – ადგილობრივი 
მმართველი, მის საგამგეოს  ეწოდება საერისთავო 
და ის არის დროებით მმართველობაში გადაცემუ-
ლი  ტერიტორია. ერისთავი არ არის ამ „ქუეყნის” 
პატრონი, ის არის მხოლოდ მმართველი, ადმინისტ-
რაციული მოხელე. მაშინ როცა სრულიად განსხვა-
ვებულია მისი სტატუსი თავისივე მამულის  მიმართ. 
ამ  შემთხვევაში ის გამოდის როგორც პატრონი. 
არც ერთი ბაგარატიონი ერისთავთ-ერისთავისა თუ 
ერისთავის კუთვნილი „ქუეყანა” არ შეიძლება მივიჩ-
ნიოთ საერისთავოდ. ეს არ არის მათთვის დროებით 
სამართავად მიცემული ტერიტორია. ეს არის მათი 
მამული, მემკვიდრეობით მიღებული და რომელიც 
მათ ხელშეუხებლად ეკუთვნით, განსხვავებით სა-
ერისთავოსაგან.  თუკი არ არსებობს საერისთავო, 
როგორც ადმინისტრაციული ერთეული, ცხადია, 
ვერ იარსებებს ერისთავიც, როგორც მოხელე, ადგი-
ლობრივი  მმართველი. ჩვენი აზრით, ბაგრატიონებ-
ში ერისთავთ-ერისთავი და ერისთავი იყო საპატიო 
ტიტული, რომელსაც რეალური სამოხელეო შინაარ-
სი არ ჰქონდა.
რაც შეეხება თავად  ერისთავთ-ერისთავისა და ერის-
თავის ურთიერთმიმართებას, ცხადია, ბაგრატიონი  
ერისთავის ჩათვლა ბაგრატიონ  ერისთავთ-ერის-
თავის ხელქვეით მოხელედ, არ შეიძლება, ყოველივე 
ზემოთ თქმულის გამო. ჩვენი აზრით, ქართველთა 
სამეფოში არსებული ქართული ტიტულები: ქართ-
ველთა მეფე, ერისთავთ-ერისთავი და ერისთავი  
გამოხატავდა არა  ადმინისტრაციულ იერარქიას, 
არამედ სოციალურ სტატუსსა და ურთიერთმიმარ-
თებას.

დასკვნის სახით შეიძლება ითქვას შემდეგი: 
„ქართველთა მეფის” ტიტულს ფლობდნენ: ადარ-
ნასე დავითის ძე (888-923), დავითი ადარნასეს ძე 
(923-937), ბაგრატ ადარნასეს ძე (937-945), ბაგრატ II 
რეგუენი (958-994), დავით კურაპალატი (994-1001), 
ბაგრატ III (1001-1014).

ბაგრატიონებში მეფეთ-მეფის ტიტულის პირვე-
ლი მფლობელი ბაგრატ III-ის მამა გურგენი იყო.

ბაგრატიონებში ოთხი პიროვნება იწოდებოდა 
მამფლად. გუარამ აშოტის ძე (+ 882), სუმბატ ადარ-
ნასეს ძე (+889) და მისი ძეები ბაგრატი (+906) და და-
ვითი (+946).  

ერისთავთერისთავები იყვნენ: აშოტ კუხი (888-
891 წლიდან 918 წლამდე), დავით ადარნასესე ძე 
(896-908), გურგენ დიდი (908-941), სუმბატ დავით 
მამფლის ძე (988 წლამდე),  სუმბატ ადარნასე ქართ-
ველთა მეფის ძე (958 წლამდე), ბაგრატ ადარნასეს 
ძე (966 წლამდე), დავით ადარნასეს ძე (966 წლიდან), 
ბაგრატ II (958 წლამდე), სუმბატ ბაგრატ II-ის ძე (958-
992).

წყაროებში მხოლოდ ორი პირია მოხსენიებული 
ერისთავობით.  გურგენ ბაგრატ მამფლის ძე (+923) 
და  დავით ადარნასე ქართველთა მეფის ძე (897-923).

ლეგენდა სულთან მურადზე

შივღა (ლუკა ბერიძე)

სიმღერა ჩიტზე

დღეს ვიხილე საოცნებო ფრთოსანი,
გულთმისანი, ო, რა ტკბილად ჰგალობდა,
ყელის ძაფით უცხო ჰანგის მმოსავი –
ღვთისნიერი, ო, რა ტკბილად ჰგალობდა.

მე ამ გულის სუნთქვა წამსვე ვიცანი,
მას განგებამ დაალოცა წყალობა,
რა ნარნარად სტვენდა გასაოცარი –
ღვთისნიერი, ღვთისნიერად ჰგალობდა.

ჰეი, შივღავ! ხალხი დაგიკარგია,
ძველ სატრფოსთვის ჯუნუნი ხარ 
 და მონა,
შენი გზები მრუდედ დაუქარგიათ,
ვით ეს ჩიტი – შენი გულიც ჰგალობდა.

არა, არა!

არ არსებობს, არა, არა
ჩემი სუნთქვა შენი სუნთქვის გარეთ, 
არა!
არ არსებობს, არ არსებობს,
ჩემი გულის სიყვარული
შენი სიყვარულის გარეთ, არა!
ჩემი ჩრდილი არ არსებობს, 
შენს ჩრდილს გარეთ, არა, არა!
არ არსებობს, არ არსებობს,
არ არსებობს, არა, არა!
მოდი, ნახე ჩემი გული,
ჩაიხედე, თუ არ გჯერა
მეჯავრება მუხანათი,
არ მიყვარდა, არა, არა!
მეჯავრება გრძელი სიტყვა,
არ მიყვარდა, არა, არა!
ვერ ინახავს თავის ძელებს,
სხვის ბეწვს ეძებს ჩქარა ჩქარა.
ვითომ ხალხისათვის ზრუნავს,
მუხანათობს ისევ ჩქარა.
ხალხის სასჯელს სად წაუვა,
დაემხობა ისევ ჩქარა!
– ნაადრევია! – იძახის,
დაუჯერებს ვინმე განა?
მე ასეთი არამზადა
არ მიყვარდა, არა, არა!

***

ნაწყვეტი შივღას ლექსიდან

ბერი კაცი ვარ, ნუ მმუხთლობთ,
ვეღარ მოგიმკით ყანასა,
თორემ მიწაში ჩავწვები,
ვეღარც გიმღერებთ ნანასა.

თარგმანი თურქულიდან  
არჩილ ლომსაძისა და 

ზაზა კაციაშვილის მიერ

***
ერთ ხელმანდილს გამოვატან
შენს ცოლშვილით მოქარგულსა,
შიგ შევახვევ იმათ გულსა,
შენგნით დამწვარ-დადაგულსა!
ფუტკრის ჩარჩოში ჩავაქსოვ
შენს გვარსა და შენს სახელსა,
თან სიმღერით გამოვატან
შენი ხალხის სიყვარულსა,
მარჯვე ხელით ქანდაკებას
ყველას შენგან დანერგულსა!

***
ღმერთო, გმირი კაცი, ღარიბათ არ 
 ამყოფო,
იდარდამს, ამქვეყნად მთლად 
 გახუნდება,

უღირსმა რომ სიტყვა უკადრათ უთხრას,
რკინის წრთობაც ჰქონდეს, ის 
 დაღონდება.

***
ენა ტკბილსა მოუბარსა
კლდე ასმევდა თავის წყალსა,
ვინც ხალხისთვის არ ყოფილა,
წაუღია შავს ლიახვსა.

მეთავისე ჰარამ ზადა,
სტოვდა მხოლოდ ჭუჭყის ტბასა;
დღეის დღისთვის ვინც ზრუნავდა
თაყვანსა ვცემთ იმათ კვალსა.

ვინც სიცოცხლე გაიმწარა,–
სამშობლო არჩია თავსა,
სამამულო ომის გმირო,
სახელი გაქვს მომავალსა.

***
ოძელაშვილო არსენა
ხალხმა ტკბილად რომ გახსენა,
კეცხოველი, მლეთის მცველი
ტყვიამაც ვერ დაასვენა.

***
სულიერი ტრფობა მიყვარს,
ფიზიკურს თეთრს ტანზე დავსვავ,
მე მას ხელში არ ჩაგიგდებ,
წინდაწინ რომ ცეცხლში დასწვავ.
ქარის ქროლვა ვერ უშველის
მაღალ კლდეს და ძირ მაგარსა,
12 ბალის მიწის ნძრევა 
ნეხვში ისვრის ყიამყრალსა.
შენი დარდი ჩვენც რომ გვტანჯავს
რაღათ უნდა ნეტავ ფიცი,
არამკითხე სიმღერები
გაგაჯავრამს, ისიც ვიცი!
მაგრამ მაინც ცოტა რამით
მინდა როგორმე გაგართო,
ჩვენი ტფროფა შენც ხომ იცი,
უშენობით ვარ რაღათო.

სხვა მრავალი

რუსთაველმა აურაცხელი განძი დაგვი-
ტოვა. მართლაც ენა არ დაშვრების, რომ 
ყველა მისი სიტყვა გადასამარცვლი და 

გასამარგალიტებელია

ანაკეთი, ფანაკეთი, თათალეთი, 
 ქარზამეთი,
მიმინეთი, ბარალეთი, აზავრეთი, 
 ბურნაშეთი,
მურჯახეთი, ხავეთი, ჭობარეთი, 
 გავეთი,
კულულეთი, ვარნეთი, ერუშეთი, 
 შავშეთი,
მაჩვიეთი, დევეთი, ღარეთი და ტბიეთი...

პეტეშენი, პატრაშენი, გორგაშენი, 
 გოგაშენი,
ალასტანი, მარგასტანი, ვარევანი, 
 დრეკანი,
მურჯიკანი, კარტიკანი, 
 დილისკარნი, გულისკარნი...

სულდა, ჯოლდა, გელსუნდა,
წუნდა, კუმურდო  და დახუნდა.

მთქმელი არჩილ ლომსაძე

მცენარისთვის

გაზაფხულის თვალი ხარ,
ნეტავ ვის დარგული ხარ,
ბუნებისა მშვენებავ,
ყველას რომ წამალი ხარ.

სიცხეში ჩეროს გვაძლევ,
შეგვცივა და შენ გვათბობ,
ჩვენ კი შენ განადგურებთ,
ყური მიგდე, რას ვამბობ.

ფუტკრის ნაყოფს იძლევი,
ფოთოლი გაქვს წამლათა,
ბრაკონიერიცა გმტრობს,
დაგდგომია ტამლათა.

თქვენი თეთრი ფანტელი
ბუნებას მოსდებია,
ამოსულხარ იქ, სადაც
თქვენვე მოგწონებია.

მთქმელი ლამარა მარქარის 
ასული ხეჩოიანი, 

ახალქალაქი

შივღას

მთელ ჯავახეთის ტკბილო მგოსანო
შენ ყურამდისინ მსურს მოვიყვანო,
ის შენი ტანჯვა, მწარე სიმღერა
დღეს სულ სხვა ჰანგზედ ალაგებულა.
როცა ხარით და ცხენით წვალობდი
ახლა ტრაქტორი მიშველებულა,
მოჩუტულ ბანით ძველი სახლები
სახურავ-ფანჯრით გაკეთებულა.
ზედ სხვა სართულიც გადაუდგიათ,
კაშკაშა სხივით გაშუქებულა,
შენი ნატვრა და შენი ოცნება
სულ თითო თითოდ გაცოცხლებულა.

მთქმელი მარუსა პაპაიანი, 
ახალქალაქი

***
მკურნალი ვარ გულისა,
ნამეტნავად ფულისა.

***
შარიანთან ნაძლევიო,
შარში რაღას იძლევიო.

***
ხატებთანა მლოცავი,
კატისავით მცოცავი.

***
რჩევა მიიღე კარგისგან,
ის გადაგარჩენს დარდისგან.

***
გველის კვალი ადვილია,
მოღალატისა ძნელია.

***
დათვი კაცს ჩირგვებში ჩაჰხერგავს,
ცუდი ენა კი გაჰხერხავს.

მაჰმადიანი მესხების  
გამონათქვამები

***
თხა რომ მგელს დაუძვრება,
თავი ვეფხვი ჰგონიაო.

***
ჰოყა ბაზის არვინ იცის,
როგორი აქვს ფანდები,
ასეთს სიკეთე რომ უყო,
თვალში გაებლანდები.

***
ნურც გამახსნევინებ ყუთსაო,
ნურც მათქმევინებ ცუდსაო.

***
მელიის მფარველობა არ გინდა,
გერჩივნოს ლომთან შებმაო.

***
მუხანათის ხიდს ერიდე,
თუნდაც წაგიღოს წყალმაო.

***
იცანი და იცანი შენი თავი,
დაზუსტებით იცანი,
ხალხი არსად წაგივა,
მემრე მათ გაეცანი.

***
ცხენი კვდება, მოედანი რჩება,
გმირი კვდება – სახელიო.

***
ხმალი გასჭრის – მაჯა სჭრისო,
ცხენი გასწევს – მხედარიო.

***
ღირღიტას ღვედი დაუბი,
რვალი არ გაფუჭდებაო,
ავდარში მას არ დავალბობ,
ღვედს ნალი ეჯავრებაო.
დღეს პურმა დაიგვიანა,
მეხრენი გამიწყრებაო,
თუ მეხრეს პური მოშივდა,
სიმღერა ავიწყდებაო.

ხალხური 

***
დაცხა და დადგა ლაშქარი,
აგრილდა, გადიყრებაო,
გაუმაძღარი აფთარი
გაძღება გაგვეყრებაო.
ნეტაი, ბიჭო, მაგ ხარსა, –
ლამაზად იცოხნებაო,
ავდარი მოდის, უყურე, 
მაგას რა ენაღვლებაო.
გოხებს ერიდე, გუთანო,
სახნისი მოგვეხრებაო,
შენს შეკეთებას დრო უნდა,
სამჭედლო გვენატრებაო.
გადმოუჯექი მაგ ხარსა,
ცოდოა, დაგვეღლებაო,
აგერ, სადილიც მოგვივა,
მუცლები გაგვიძღებაო.

ხალხური 

***
სახლო, სალხინოდ ნაშენო
ფუძე გძევს დიდ თამარისა,
წყვილად დარგულნო ყვავილნო
ლხენა ხართ მშობელ მხარისა.
ხაროდენ თქვენი გულები,
ძვრა იყოს გაზაფხულისა.
ვარძიის კალთა გფარავდეს
და მხარე რუსთაველისა.

ხალხური 

***
მე სიცოცხლეს მომბუგავდა
ლუკა ბერიძის გახსენება,
საკუთრებათა გაჟღენთილნი
დარდზე დარდებს გვახსენებდა.
ახლა, როცა მე დავბერდი,
სიმღერებიც გამიმძვირდა,
შივღას ნიჭი და გონება
გულზე ცეცხლად გამიღვივდა.
მოხუცობას ყელში არ წავეჭირე,
20 წლის ზარბაბი ნეტავ ისევე მქონოდა,
მომსვლელ და წამსვლელისათვის
გული მათთვის მქონოდა,
სადგომი და მათ საწოლი
ასზე მეტი მქონოდა.

***
ანონიმის ხელოვანი
ახლა სხვის გვარებით ძვრება,
ხის ჩეროები მოსწყინდა,
ახლა მგლის ბუნაგში ძვრება.
ხალხს ერთმანეთში ამტერებს,
გინდაც მოკვდეს, ნაშთი რჩება,
წამოწყება აგეთი აქვს,
კუდი ბრუდე არ სწორდება.
თვალწინ ძელებს ვერა ხედავს,
სხვის ბეწვებზე ეხეტება,
მოხერხებული ქურდია,
აბა, ვინღა ენაღვლება.

ჩაწერილია არჩილ ლომსაძის მიერ 
1971-1973 წლებში

მოგვაწოდა მისმა შვილმა 
ცარო ლომსაძემ 2018 წელს

ნომადი ბართაია

აგვისტოს ცხელი დღეა. ბუღი ასდის ქა-
ლაქს. ხუტა ბერულავა მირეკავს და ყოველ-
გვარი კითხვა-მოკითხვის გარეშე მეუბნება 
– ნომად, ხომ იცი, მე შენთვის არაფერი მით-
ხოვია და ახლა უარი არ მითხრაო. 

ცოტა არ იყოს, კი გამიკვირდა ასეთი ცივი 
და კატეგორიული ტონი ისეთი თბილი კაცის-
გან, როგორიც ბატონი ხუტა იყო და გაკვირ-
ვებით ვიკითხე, რაში იყო საქმე.

– ხვალ ტერიანის საღამოა ნინოწმინდაში, 
სიტყვით უნდა გამოხვიდე, დილის ექვს საათ-
ზე ვიკრიბებით მწერალთა კავშირის წინ და 
მოდი, დანარჩენს იქ გეტყვი. 

– ვინ ტერიანი, რა ტერიანი, პირველად 
მესმის ეს გვარი, ბატონო ხუტა. 

– ვაჰან ტერიანი, სომეხი პოეტი. გელოდე-
ბი, არ დამაღალატო, ბონდო არველაძე იქნება 
კიდევ. 

ნინოწმინდაში (ყოფილი ბოგდანოვკა) 
გასეირნებას რა სჯობდა, მაგრამ ვაჰან ტე-
რიანის იუბილეზე სიტყვით გამოსასვლელად 
ნამდვილად არ ვიყავი მზად.  მიუხედავად ბა-
ტონი ხუტას პიროვნების მიმართ დიდი პატი-
ვისცემისა და კიდევ იმისა, რომ ამას საქართ-
ველოს მწერალთა კავშირის მდივანი მთხოვდა 
ოფიციალურად, როგორც ამ კავშირის წევრს, 
თავი შორს დავიჭირე – ბატონო ხუტა, მე რა 
შუაში ვარ, არ ვიცნობ ვაჰან ტერიანის შემოქ-
მედებას, აბა რა უნდა ვთქვა უცნობ სომეხ 
მწერალზე-მეთქი... და ჩემს მიერ წარმოთქ-
მულმა სიტყვამ – „სომეხი”, თითქოს გონება 
გამინათაო –  სომხური ენისა და ლიტერატუ-
რის ბრწყინვალე მცოდნე ზეზვა მედულაშვი-
ლი გამახსენდა, ჩემი ჭკუით, ეგრევე დავაკვა-
ლიანე თანამოსაუბრე – ბატონო ხუტა, ვაჰან 
ტერიანის შემოქმედებას თუ ვინმე იცნობს და 
მასზე სიტყვით გამოსვლა შეუძლია, ზეზვა 
მედულაშვილზე უკეთესი არც ყოფილა, არც 
არის და არც იქნება, მე რა შუაში ვარ, მას 

სთხოვეთ, გადარევს დიდ-პატარას, ტაშით 
დაინგრევა იქაურობა-მეთქი.

- ააუ!... არ გადამრიო! არ გამაგონო მაგის 
სახელი! ხომ იცი, როგორ მიყვარხარ! მე შენთ-
ვის არაფერი მითხოვია!... ორი კვირაა საკავ-
შირო ძებნა მაქვს გამოცხადებული მასზე, არ 
მიხსენო მისი სახელი!.. 

კაცს რამე არ დაემართოს - მეთქი და ზეზ-
ვას სახელის ხსენების გამო სულ ბოდიშები 
და ბოდიშები ვუხადე. მერე ცოტა სილბო რომ 
შევატყვე ხმაში, შევპირდი – რა ლაპარაკია, ბა-
ტონო ხუტა, როგორც ბრძანეთ, ხვალ დილის 
ექვს საათზე მწერალთა კავშირის წინ ვიქნები-
მეთქი.

ყურმილი დავდე და ხელებში ჩავრგე თავი, 
გონება იქნებ ასე უფრო მოვიკრიბო-მეთქი. 
გონებაც ისე მოვიკრიბე, რომ მწერალთა კავ-
შირის წევრთა ტელეფონების წიგნში ზეზვაზე 
დავუწყე ძებნა მედულაშვილის გვარს. 

რა თქმა უნდა, არ მქონია იმის ილუზია, 
რომ დავრეკავდი და ზეზვა ეტაკებოდა ყურ-
მილს, მაგრამ მაინც გული დავიჯერე. ცოტა 
ხანს ვუსმინე ზუმერის წყვეტილ ხმას. მერე 
ფანჯარასთან მივედი და გონებაში ნამცეც-
ნამცეც დავუწყე აღდგენა ზეზვას ბინის მისა-
მართს, სადაც ხუთი წლის წინ, ზუსტად ზაფ-
ხულის ერთ მშვენიერ დღეს, ბიჭვინთიდან ჩა-
მოტანილ ხმელ თევზზე რომ დამპატიჟა ზეზ-
ვამ. მაგრამ იქიდან გონებას მხოლოდ ისღა 
შემორჩენოდა, ლუდის ბოთლების რაჩხა-რუჩ-
ხით თუ როგორ ავედით ქალაქის რომელიღაც 
დასახლების, რომელიღაც მასივის, რომელი-
ღაც მიკრორაიონის, რომელიღაც კვარტლის, 
რომელიღაც კორპუსის მეოთხე თუ მეხუთე 
სართულამდე მე და ზეზვა. მერე კი უკუნსა და 
წკვარამს მოეცვა ყველაფერი.

თბილისში ხომ ყველა დასახლება, მასივი, 
ყველა მიკრორაიონი, ყველა კვარტალი და 
ყველა კორპუსი ერთმანეთსა ჰგავს... მაინც 
არ დავყარე ფარ-ხმალი. ერთადერთი ის მო-
ვიგონე, რომ ზეზვას ვარკეთილის დასახლე-
ბაში ჰქონდა ბინა. არც ვაციე, არც ვაცხელე, 
დავქოქე მანქანა და გავემართე მის საძებნად. 
მეუღლეც ჩამიჯდა მანქანაში, – შინ ყოფნას 
გარეთ გასვლა მირჩევნიაო.

შევედით აღნიშნულ დასახლებაში. და-
ვიწყეთ ბოდიალი ხან ზევით, ხან ქვევით, ხან 
აქეთ, ხან იქით და ის არის, ხელმოცარულნი 
უკან უნდა დავადგეთ გზას, რომ მეუღლემ 
მოულოდნელად შეჰკივლა – ზეზვა! ზეზვა!... 
ზეზვაა!... გააჩერე!...

ამ პაპანაქება სიცხეში ჩემს შემყურე 
მეუღლეს ალბათ მოლანდება დაეწყო-მეთქი 
და თავზარი დამეცა, მაგრამ მივხვდი, რომ 
მართლა ზეზვა იყო. არ მახსოვს, როგორ გავა-
ჩერე მანქანა. მახსოვს, თუ როგორ დავინახე 
ეზოში, მეწაღის ჯიხურთან, დომინოს სათამა-
შოდ მაგიდას შემომსხდარი რამდენიმე კაცი, 
მათ შორის ზეზვა. 

– ვაა, ამათ ვისა ვხედავ! -– ჩემი ნომადი და 
შორენა!.. თქვენ შემოგევლოთ ჩემი თავი, აბა, 
აქეთ რა ქარმა გადმოგაგდოთ, გადმოდით 
მანქანიდან, – დაყარა დომინოს ქვები ზეზვამ 
და გამოემართა ჩვენკენ.

– ზეზვა, ჩვენ გადმოვიდეთ კი არა, შენ 
ჩაგვიჯექი მანქანაში, – მივაგებე მას და ბოდი-
ში მოვუხადე მის მეგობრებს.

–  როგორა ხართ ხალხნო, საიდან სადაო...
– საიდან სადაო და შენ დაგეძებთ, ჩემო 

ზეზვა.
– მერედა მე თუ დამეძებთ, აქეთ რა გინ-

დოდათ!

– ერთხელ რომ ვიყავი შენთან ხუთი წლის 
წინ, ის მახსოვდა და წამოვედი აქეთ.

– მერედა მესამე მასივში რამ მოგიყვანათ, 
მე ხომ პირველში ვცხოვრობ. აქეთ შემთხვევი-
თა ვარ გამოსული!   

მადლობა ღმერთს, რომ ვერ აღვიდგინე 
ზეზვას ზუსტი მისამართი, თორემ ხომ გამო-
რიცხული იყო მისი პოვნა, გავივლე გონებაში 
და ვუთხარი ზეზვას თუ რა ქარმა გადმომაგ-
დო აქეთკენ. 

მოკლედ, დავითანხმე ზეზვა და იმდენიც 
მოვახერხე, რომ ბატონ ხუტასაც დავალაპა-
რაკე ტელეფონით და მხოლოდ ამის მერე ამო-
ვისუნთქე შვებით.

არ ვიცი, ოდესმე ვინმეს თუ დაუჭერია 
ბნელ ოთახში არარსებული კატა, მაგრამ იმ 
დღეს მე იგი ნამდვილად დავიჭირე...

გათენდა მეორე დილა. დათქმულ დროს 
შევხვდით ერთმანეთს და დავიძარით დათქ-
მული ადგილიდან. საქართველოს მწერალთა 
კავშირის დელეგაციის წევრებს თავი ქუდში 
გვაქვს, მანქანაში გვიზის ვაჰან ტერიანის 
ცხოვრებისა და შემოქმედების ისეთი მცოდნე, 
რომლის ბადალი სიზმარშიაც არ მოელანდება 
სომხეთის მწერალთა კავშირის დელეგაციის 
არცერთ წევრს და, საერთოდ, არავის. წინას-
წარ მიპყრობს სიამაყის ის განცდა სახალხო 
ზეიმზე ზეზვას სომხურად გამოსვლის მერე 
რომ დამეუფლება და მესმის იმ ტაშის გრი-
ალის ხმაც,  მას რომ მოჰყვება.

გავცდით წყნეთს, პანტიანს. გავიარეთ 
ერთი დასახლება, მეორე... 

– იქნებ სადმე წყარო იყოს, წაგვეხემსა 
ცოტა, – ჩაილაპარაკა ბატონმა ხუტამ.

– მშვენიერი წინადადებაა, ბატონო ხუტა, 
– დაუდასტურა ბონდომ.

–  წახემსება ცუდი არ იქნება, კარგა მანძი-
ლი გვაქვს გასავლელი, – დავუმატე მე.

–  წყარო როგორ არ იქნება, ეხლავე გა-
ვიგებ მაგას, – გადავიდა პირდაპირ საქმეზე 
ზეზვა.

–  აი, იმ ბიჭებთან შევაჩეროთ მანქანა, 
ერთი მაგათა ვკითხავ.

შეაჩერა მძღოლმა მანქანა იმ ბიჭებთან, 
უფრო სწორად ღობესთან კუშტად მდგარ 
ადამიანთა ერთ ჯგუფთან, რომელიც შორი-
დან უნიჭო მოქანდაკის მიერ ბრინჯაოში ჩა-
მოსხმულ კომპოზიციას უფრო ჰგავდა, ვიდრე 
ცოცხალ არსებათა ჯგუფს. – ესენი სომხები 
იქნებიანო და სომხურად მიმართა მათ.

ზეზვას ხმის ამოღება და ჩვენს მიერ უნი-
ჭო მოქანდაკის მიერ ბრინჯაოში ჩამოსხმულ 
კომპოზიციად აღქმული ადამიანთა ჯგუფის 
აფეთქება ერთი აღმოჩნდა. ვინ რას ეცადა, ვინ 
რას. კიდევ კარგი,  იმარჯვა მძღოლმა, მანქანა 
უმალვე მოსხლიტა ადგილიდან და სულ რამ-
დენიმე ქვა თუ წამოგვეწია.

მადლობა ღმერთს,  ამით დასრულდა ყვე-
ლაფერი..  

– ეს რა ღვთის რისხვა დაგვატყდა თავს! – 
აღმოხდა გაოგნებულ ბატონ ხუტას.

–  რა უნდოდათ, რას გვერჩოდნენ? – ასევე 
სამართლიანად ვერ დამალა აღშფოთება ბონ-
დომ.

– იქნებ ვინმეში შევეშალეთ.– დავსვი რი-
ტორიკული შეკითხვა.

– ხალხნო, ესენი აზერბაიჯანლები ყოფი-
ლან, ჩვენ სომხები ვეგონეთ და ამას მოჰყვა 
ყველაფერი, – დაგვამშვიდა ზეზვამ.

წყალი არ გაუვიდოდა ზეზვას სიტყვებს.  
ეს ის დროა, როცა პიკს იყო მიღწეული ყა-

რაბაღის ომი. უმოწყალოდ ხოცავდნენ ერთმა-
ნეთს აზერბაიჯანელები და სომხები, ღმერთს 
შესჩუხჩუხებდა უდანაშაულო ადამიანთა სის-
ხლი. წინა ღამით ხომ მთლად საშინელი კად-
რები აჩვენეს ტელევიზიით...

ამის მერე კიდევ თუ ვახსენებდით საჭ-
მელს, არ გვეგონა, მაგრამ შიმშილის გრძნო-
ბამ მაინც თავისი გაიტანა და ისევ დავუწყეთ 
ძებნა წყაროს, რომელმაც ერთ-ერთი დასახ-
ლების ცენტრში ზუსტად ისეთივე ადამიანე-
ბის ჯგუფთან მიგვიყვანა, როგორსაც ის-ის 
იყო, ძლივს დავაღწიეთ თავი.  

– ესენი აზერბაიჯანელები იქნებიან – ჩა-
ილაპარაკა დაჯერებით ზეზვამ და აზერბა-
იჯანულად მიმართა მათ.

ვაი, რომ ისინი აზერბაიჯანელები კი არა, 
სომხები აღმოჩნდნენ და ისევ განმეორდა ყვე-
ლაფერი, ოღონდ იმ განსხვავებით, რომ ახლა 
ქვების ნაცვლად, აგურები დაგვიშინეს.

–  გააჩერეთ ეს კაცი, სანამ არ დაახოცი-
ნებს ჩვენ თავს!  – ცოტა არ იყოს, ხმამაღლა 
მოუვიდა ბატონ ხუტას.

– ზეზვა, აწი მაინც არ ამოიღო ხმა! – იპოვა 
გამოსავალი ბონდომ.

–  ქართული აქცენტით მაინც მიგემართა 
მათთვის, შე დალოცვილო, – ვუსაყვედურე 
ზეზვას.

– აბა, მე რა ვიცი, სომხები რომ მეგონა, 
თათრები ყოფილან, თათრები რომ მეგონა – 
სომხები. კი ვერ გაარჩევ აქაურ სომხებს და 
თათრებს ერთმანეთისგან. არა და ორივენი 
ხომ გასომხებული და გათათრებული ბერძნე-
ბი არიანო,– დაუმატა მერე.

სამწუხაროდ, ყოველთვის როდი მართ-
ლდება ხალხური სიბრძნე – რამდენი ენაც 
იცი, იმდენი კაცი ხარო, ზოგჯერ პირიქითაც 
ხდება, შეიძლება ენების ცოდნამ, როგორც ამ 
შემთხვევაში მოხდა, საბედისწერო შედეგი გა-
მოიღოს.   

აი, ასეთი ფათერაკებით ჩავაღწიეთ ნი-
ნოწმინდის რაიონულ ცენტრამდე, ჩავბარ-
დით მასპინძლებს და ამოვისუნთქეთ კიდეც, 
საიდანაც ზღვა ხალხით სავსე სტადიონის სა-
განგებოდ მოწყობილ ტრიბუნაზე ამოვყავით 
თავი. 

ნამდვილი სახალხო ზეიმი იყო, ისეთი, 
როგორიც ჩვენ ვიცით –  შოთაობა, ვაჟაობა, 
ილიაობა...

სომხეთის მწერალთა კავშირთან ერთად 
ერევნიდან ჩამოსულიყო მხატვართა და კომ-

პოზიტორთა კავშირის დელეგაციები. გარდა 
ამისა, სტუმართა შორის იყვნენ სხვადასხვა 
დარგის წარმომადგენელი გამოჩენილი ადამი-
ანები როგორც სომხეთიდან, ისე მსოფლიოს 
სხვადასხვა სომხური დიასპორებიდან. 

მართალია, ვაჰან ტერიანი სომეხი მწე-
რალია, მაგრამ რადგან იგი საქართველოს 
მკვიდრი იყო და ზეიმიც საქართველოში, ანუ 
მის სამშობლოში იმართებოდა, მასპინძლად 
საქართველოს მწერალთა კავშირი ითვლებო-
და და მისი გაძღოლაც ბატონ ხუტას ეკისრე-
ბოდა.

ბატონმა ხუტამ, ქართულ-რუსულად მი-
სალმებისა და შესავალი სიტყვის მერე სიტყვა 
გადასცა სომხეთის მწერალთა კავშირის თავმ-
ჯდომარეს.

ამის მერე, ვაჰან ტერიანის მიმართ სიყვა-
რულის გამოხატვაში ტრიბუნაზე ერთმანეთს 
ენაცვლებოდნენ ქართველი და სომეხი მხატვ-
რული სიტყვის ოსტატები, ხელოვნების სხვა-
დასხვა დარგის ცნობილი წარმომადგენლები, 

სტუმრები თუ მასპინძლები...
აქვე აღვნიშნავთ, იქ ჩვენი დელეგაცია 

დაამშვენა ერევნიდან სომხურ დელეგა-
ციასთან ერთად ამოსულმა, საქართველოს 
მწერალთა კავშირის წევრმა, შემკობილმა 
ადამიანმა და სომხური ლიტერატურის შესა-
ნიშნავმა მთარგმნელმა გივი შაჰნაზარმა, რო-
მელმაც თავისი გამოსვლით მართლაც რომ 
მოხიბლა ყველა.

ასევე მოხიბლა ყველა თავისი გამოსვლით 
ცნობილმა არმენისტმა და დიდებულმა ადა-
მიანმა ბონდო არველაძემ, რომელმაც სიტყვა 
სომხურად დაამთავრა, რის გამოც ყველას აღ-
ფრთოვანება და მქუხარე ტაში დაიმსახურა.

ხმის ამოღებამდე დავიმსახურე ოვაციაში 
გადასული მქუხარე ტაში ჩემი სახელისა და 
გვარის გამოცხადებისთანავე, როგორც ქარ-
თველმა პოეტმა. ხოლო სიტყვის დასრულებას 
თუ რა მოჰყვებოდა, ადვილი წარმოსადგენია... 

ბატონ ხუტას ზეზვა გემრიელ ლუკმად 
შემოენახა ბოლოსთვის. ზეზვას უნდა გაეოგ-
ნებინა დიდი და პატარა, მას უნდა გამოეფინა 
ქართველი კაცის გენია და, აი, მოაწია ამ ჟამ-
მაც, სიტყვა გადაეცა ზეზვა მედულაშვილს. 

დაიწყო ზეზვამ, დაიწყო, მაგრამ რა დაიწ-
ყო. სომხური არ ვიცოდი, მაგრამ სომხურის 
რა ცოდნა უნდოდა იმას, ამ ენის გემო და ლა-
ზათი შეგეგრძნო. სიტყვას წარმოთქვამდა იგი 
რიტმულად, ლექსნარევად. ვერ გაადევნებდი 
გონებას, სად თავდებოდა პროზა და სად იწ-
ყებოდა პოეზია. ჟრუანტელი მივლიდა ტანში. 
ახლა აქაური ტაშის გრიალის ხმა ცას მისწვ-
დება-მეთქი, ვფიქრობდი ჩემთვის. 

დაასრულა ზეზვამ სიტყვა და როცა ცას 
უნდა მისწვდენოდა ზღვა ხალხის ტაშის გრი-
ალის ხმა, მან მხოლოდ გაიტყაპუნა. 

რა მოხდაო, იტყვის გაოგნებული მკითხ-
ველი. რა უნდა მომხდარიყო. ზეზვა ისეთი 
ბრწყინვალე სომხურით გამოვიდა, რომ იგი 
ყველამ გაქართველებულ, ანუ ხელიდან წა-
სულ სომეხად ჩათვალა. 

ბუნებრივია, ასეთზე იმას შესაფერისი 
სუფრაც მოჰყვებოდა, სადაც თამადად, ასევე, 
ბუნებრივია, მასპინძელი – ბატონი ხუტა და-
ინიშნა. 

ადღეგრძელა ბატონმა ხუტამ სომხეთის 
მწერალთა კავშირის დელეგაცია თავისი ძვე-
ლი მეგობრის მეთაურობით, რასაც, პროტეს-
ტის ნიშნად, სუფრიდან ოცი 
კაცის გასვლა მოჰყვა.

აქა-იქ გატყაპუნებული ტაში
(მომავალი წიგნიდან „მხიარული ავტობიოგრაფიული ჩანახატები”)

 ადღეგრძელა ბატონმა 
ხუტამ სომხეთის კომპოზი-
ტორთა კავშირის დელეგა-
ცია, ასევე თავისი ძველი 

მეგობრის ხელმძღვანელობით, რასაც, ასევე 
პროტესტის ნიშნად, სუფრიდან ამდენივე კა-
ცის აკრეფა მოჰყვა.

ადღეგრძელა ბატონმა ხუტამ სომხეთის 
მხატვართა კავშირის დელეგაცია, ასევე თა-

ვისი ძველი მეგობრის მეთაურობით და, ასევე 
პროტესტის ნიშნად, რატომ ოცზე მეტმა კაც-
მა არ დატოვა სუფრა.

ლამის არავინ დარჩა სუფრაზე.
რა ბზიკმა უკბინაო ამ ხალხს, იკითხავს 

გაკვირვებით მკითხველი. ახლავე მოგახსე-
ნებთ: ეს ის დროა, როცა საბჭოთა კავშირის 
დაშლას, მოკავშირე რესპუბლიკებში, სოკო-
ებივით მოჰყვა ალტერნატიული შემოქმედე-

ბითი კავშირები, რასაც ასევე მოჰყვა ის, რომ 
ძველები არ სცნობდნენ ახლებს და ახლები – 
ძველებს. 

ამ გაწამაწიაში სუფრის ბოლოდან ვიღაც 
გაწრიპულმა შავტუხა თმახუჭუჭა ახალგაზრ-
დამ სომხურად არიის მსგავსი რაღაც ამოუშ-
ვა. ზეზვამ ჩაილაპარაკა – ნახე როგორ კიკი-
ნებს, თითქოს, ცხვარი ბატკანს იგებსო და 
ყელმოღერებულ ბულბულს ბოლომდე ჰანგე-

ბად დაღვრა არ აცალა, ერთი ისეთი მიუშვა, 
რომ თავისკენ მოაქცია ყველა და სუფრიდან 
ალაგებული ხალხიც სათითაოდ შემოლაგდა 
სუფრაზე.

ასე ბედნიერად დასრულდა ვაჰან ტერი-
ანობა და ჩვენც, ვინაიდან საკმაო გამოცდილე-
ბა გვქონდა მიღებული ამ გზაზე, ყოველგვარი 
ხიფათის გარეშე დავბრუნდით დედაქალაქში.

სამუზეუმო ქალაქის სტატუსი?! – 
რატომაც არა!

საქართველოს დამოუკიდებლობის მოპოვების შემ-
დგომ, კურორტ-ქალაქი ბორჯომი ძველ პოპულარობას 
იბრუნებს. განხორციელდა არაერთი ინფრასტრუქტუ-
რული პროექტი, აშენდა ახალი სასტუმროები, რეკონ-
სტრუქცია ჩაუტარდა ისტორიულ პარკს, მოპირკეთდა 

რიგი ცენტრალური ქუჩები, იგეგმება 5 ისტორიული 
შენობის აღდგენა-რეაბილიტაცია, იცვლება საგზაო ინ-
ფრასტრუქტურა.

სწორედ ასეთი მასშტაბური პროექტების განხორ-
ციელება იძლევა იმის საბაბს, რომ ბორჯომი უახლოეს 
პერიოდში შეიძენს ახალ სახეს, – თუ დღემდე ბორჯო-
მი, უმეტესად, ბუნებითა და უნიკალური მინერალური 
წყლებით იყო ცნობილი, საქართველოს კულტურული 
მემკვიდრეობის დაცვის ეროვნული სააგენტოს ინიცი-
ატივითა და ადგილობრივი ხელისუფლების მხარდაჭე-
რით მას სამუზეუმო ქალაქის სტატუსიც შეემატება: 
აღდგება ისტორიული ძეგლები და მათ პირვანდელი არ-
ქიტექტურითა და მრავალფუნქციურად დატვირთულს 
ვიხილავთ. მუზეუმის კომპლექსები კიდევ უფრო გაზრ-
დის დაინტერესებას მხარის მიმართ. მრავალ სტუმარს, 
დამსვენებელს და დამთვალიერებელს საშუალება ექ-
ნება გაეცნონ მეტ ინფორმაციას, რითაც კიდევ უფრო 
გაიზრდება ბორჯომის ცნობადობა.

მართალია ბორჯომი პატარა, მაგრამ ისტორიული 
თვალსაზრისით მდიდარი ქალაქია. მუზეუმები სწორედ 
ამ კუთხით წარმოაჩენენ ჩვენს კურორტ-ქალაქს და 
გაიზრდება  ტურისტების რაოდენობა.

აღნიშნული ფაქტი ბორჯომის უახლოეს ისტორიაში 
მნიშვნელოვან ადგილს დაიკავებს და საგრძნობლად გაუმ-
ჯობესდება ადგილობრივი მოსახლეობის სოციალურ-ეკო-
ნომიკური მდგომარეობა.

„ბორჯომის გმირი მოსწავლეა”!

მინერალური წყლის ბრენდმა „ბორჯომმა” ამას წი-
ნათ ყვიბისის საჯარო სკოლის მე-9 კლასის მოსწავლე 
თემურ გელაშვილი დააჯილდოვა.

თ.გელაშვილს, ერთი წლის წინ, ბორჯომის ტყეებში 
გაჩენილ  ძლიერ ხანძართან ბრძოლისას გამოჩენილი 
მამაცობისა და თავდადებისათვის, მიენიჭა „ბორჯომის 
გმირი – 2018-ის” წოდება და გადაეცა ფასიანი საჩუ-
ქარი.

თემურ გელაშვილს მიაჩნია, რომ მისი აქტიური მო-
ნაწილეობა ხანძრის ქრობის პროცესში ჩვეულებრივი 
ამბავია, ასე იქცეოდა ბევრი ბორჯომელი, ჩემი თანა-
სოფლელი და, ვფიქრობ, ასეთი ადამიანების თავდადე-
ბამ განაპირობა ის, რომ, შედარებით მოკლე დროში, 
შესაძლებელი გახდა მასშტაბური ხანძრის ლოკალიზე-
ბა და შემდეგ მისი ჩაქრობა.

– მე მიყვარს ჩემი ბორჯომი, მთლიანად ხეობა და 
ყოველთვის ვეცდები დავიცვა მისი ბუნებრივი სიმდიდ-
რე, უნიკალური ტყეები, – გვითხრა ჩვენთან საუბარში 
თემურ გელაშვილმა.

თეატრს დიდი გეგმები აქვს!

ბორჯომის თოჯინების თეატრი თავისი არსებობის 
სამათეულ წელს ითვლის და თამამად შეიძლება ითქ-
ვას, რომ ბორჯომელმა მსახიობებმა განვლილ წლებში 
მდიდარი შემოქმედებითი ტრადიცია დაამკვიდრეს.

ბორჯომში ხშირად იმართება ქვეყნის მასშტაბით 
არსებული  თოჯინების თეატრების ფესტივალები, სა-
დაც ხშირად  გამარჯვებულის სტატუსით გვევლინე-
ბიან ბორჯომელები.

ამ დღეებში თეატრი თავის მრავალრიცხოვან ნორჩ 
მაყურებელს კიდევ ერთი განსხვავებული და ორიგინა-
ლური სპექტაკლით – ძმები გრიმების „რაპუნცელათი” 
შეხვდა. 40 წუთში ჩატეულმა ზღაპარმა პრემიერაზე 
მოსული მაყურებლის გულები დაიპყრო.

თეატრის სამხატვრო ხელმძღვანელი შალვა გოგო-
ლაძე წარმატებით თანამშრომლობს რეჟისორ ლაშა 
გოგნიაშვილთან. მათი თანამშრომლობა განსაკუთრე-
ბით შედეგიანი აღმოჩნდა ბოლო წლებში, რაც ახალი 
სპექტაკლების დადგმით გამოიხატა.

თეატრის სამხატვრო ხელმძღვანელს გული წყდება 
იმაზე, რომ წელს, უსახსრობის გამო, ვერ წავიდნენ უკ-
რაინაში თოჯინების თეატრების ფესტივალზე. თუმცა 
იმედი აქვს, რომ ერევანსა და პეტერბურგში დაგეგმილ 
ფესტივალებში, მერიის დახმარებით, შეძლებენ მონა-
წილეობის მიღებას და თავის სიტყვას იტყვიან აღნიშ-
ნულ ფესტივალზე.

ჩვენც ვიტოვებთ იმედს, რომ ადგილობრივი ხელ-
მძღვანელობა, კულტურის სამინისტროსთან ერთად, 
ხელს შეუწყობს თეატრის კოლექტივს, რაც მათი შემდ-
გომი შემოქმედებითი ზრდის საშუალება იქნება.

მეგობრობა გზად და ხიდად!

ქალაქი ბორჯომი და მოძმე უკრაინის ქალაქი პოლ-
ტავა 2011 წლიდან დამეგობრებული ქალაქების სტა-
ტუსს ატარებენ და ორმხრივი თანამშრომლობის ფარგ-
ლებში დამკვიდრებული ტრადიციის ერთგულები რჩე-
ბიან.

დელეგაციების ურთიერთგაცვლა, მრავალმხრივი 
პროგრამის ფარგლებში ეკონომიკური, კულტურული 
და სპორტული ღონისძიებები კიდევ უფრო აახლოებს 
ორი ქვეყნის მოქალაქეებს, ერთმანეთის  გამოცდილე-
ბის გაზიარება და ჯანსაღი ურთიერთობის ჩამოყალი-
ბება, ხელს უწყობს მათი  განვითარებისა და პოპულა-
რიზაციისათვის.

ამას წინათ ბორჯომს საპასუხო ვიზიტით პოლტა-
ველი ახალგაზრდები სტუმრობდნენ. ისინი პოლტავის 
ადგილობრივი მუნიციპალიტეტის მხარდაჭერით ბორ-
ჯომში რამდენიმე დღე იმყოფებოდნენ.

სტუმრებს ქ.პოლტავაში ნამყოფი ბორჯომელი მოს-
წავლეები, მათი მშობლები, ბორჯომის მერიის ხელმძ-
ღვანელები დახვდნენ და გულთბილ მასპინძლობასთან 
ერთად მუნიციპალიტეტის ღირსშესანიშნაობები დაათ-
ვალიერებინეს.

თემურ ხუხუნაიშვილი,
საქართველოს დამსახურებული ჟურნალისტი

მაშინ, ზაფხულობით, ჯერ კიდევ არ 
მქონდა დაწყებული საქართველოს შემოვ-
ლა კუთხეების მიხედვით. შეიძლება ითქ-
ვას, შემთხვევით გამომივიდა ეს.  მოვხვდი 
გურიაში. ჩემმა ნათესავმა იქორწინა გუ-
რულ ქალზე და ვესტუმრე ახალ რძალს თა-
ვის მშობლიურ ულამაზეს სოფელ აცანაში.

შვებულებაში ვიყავი და სანამ მანდ ჩა-
ვიდოდი, ჯერ ბათუმში დავყავი ერთი კვი-
რა. მერე კი, კითხვა-კითხვით, გავუყევი 
გზას აცანისკენ და მივადექი, ახლადშეძე-
ნილი რძლის კარ-მიდამოს. 

ვხედავ, ოსტატები ჰყავთ და ოდა-სახ-
ლის გადახურვითი სამუშაოები მიმდინა-
რეობს. სასიამოვნოდ ისმის კაკუნის ხმები. 
ჩემს დანახვაზე ჩვენი რძალი გამორბის სამ-
ზადი სახლიდან. მაშინ სად იყო მობილური 
ტელეფონი, რომ ჩემს გემოზე დამერეკა და 
სტუმრობის დრო შეგვეთანხმებინა ერთ-
მანეთთან. მან მხოლოდ ზოგადად იცოდა, 
რომ იმ ზაფხულს ვესტუმრებოდი და აი, 
ვესტუმრე კიდეც.

შუადღეა, სადილობის ჟამი. სამზადი 
სახლის ბუხრიდან კვამლი ამოდის მსუბუ-
ქად, რომელიც მალევე იფანტება და ილევა 
ცისფერში.

ბუნებრივია, დიდი ხვევნა-კოცნითა და 
კითხვა-მოკითხვით შევხვდით ერთმანეთს 
და გავემართეთ ეზოს სიღრმისკენ. მას-
პინძელმა მაშინვე სკამები გამოიტანა და 
ჩრდილში განალაგა.

თანდათან იკლო კაკუნის ხმებმა და სა-
ხურავიდან, ნელ-ნელა, იწყეს ჩამოსვლა ოს-

ტატებმა. ბარე შვიდი თუ რვა არიან.
დიასახლისმა წარუდგინა მათ ჩემი 

თავი. გავეცანით ერთმანეთს და, როგორც 
ასეთ დროს ხდება ხოლმე, ამინდზე ჩამო-
ვარდა სიტყვა, რომელიც მალე, შემდეგი 
დიალოგით, პოლიტიკისკენ გადაიხარა: 

– რაფრაა ნეტა დე გოლი?
– ახლა არა უშავს, დოუწევია სიცხეს.
– გაცივდებოდა აბა, რა, ფანჯარა დო-

უტოვებია ღია და ისე დოუძინია გუშღამ.
– აბა, შეხვდება დღეს კისინჯერს.
– აი კისინჯერი რაფრა სულ ცაშია გამო-

კიდებული, სახლი არ აქვ? - 
– მაი, იმხელა ქვეყნის სახელმწიფო მდი-

ვანია, სად ცალია სახლში დასაჯდომად!
ერთმანეთში კი მიდის ეს დიალოგი, 

მაგრამ აშკარად ვგრძნობ, ცალი თვალი და 
ყური ჩემკენ არის მოპყრობილი, უნდათ ავ-
ყვე საუბარში, ქალაქიდან მოვდივარ, ელო-
დებიან ცინცხალ ამბებს. 

ქალაქიდან კი მოვდივარ, მაგრამ ბა-
თუმში გაზეთების ჯიხურებისკენ საერთოდ 
არ გამიხედავს, არც სხვა რაიმე საინფორ-
მაციო საშუალებებისთვის დამიგდია ყური. 

უხერხულად რომ არ მეგრძნო თავი, ერ-
თმა, ჩემთან სასაუბრო თემის გამონახვის 
მიზნით,  მკითხა, თუ რა საქმიანობას  ვე-
წეოდი.

– ირანისტი ვარ-მეთქი! – განვაცხადე 
ერთგვარი თავმოწონებითაც.

ამ პასუხზე კმაყოფილება შევატყვე ყვე-
ლას და წამოვიდა დიალოგის ახალი ტალღა:

– ერაყში გოდოუსახლებიათ ხომეინი.

– მაი ხომეინი იქნება, ბოლოს რომ მო-
უღებს შაჰს! 

– ხომ არ გგონია მაი მანდ მეისვენებს, 
იქიდან გააგრძელებს ბრძოლას.

– მაგან ერაყში თემურ ბახთიართან თუ 
არ დეიჭირა საქმე, მაგასაც ნახავ.

– კაი, ერთი, რისი დამმხობია მაი, მთე-
ლი ამერიკა და მსოფლიო უჭერს მხარს 
შაჰს.

– აგერ შენ და აგერ მე. შაჰი მოსახლე-
ობის წინააღმდეგ ჯარს არ გამეიყვანს და 
დამარცხდება კიდეც.

– აი, მაშინ შეცდა შაჰი, ნასირი რო გადა-
აყენა თანამდებობიდან!

– მე რომ მკითხო, უფრო დიდი შეცდომა 
მისი მოადგილის – ალი მოთეზადის დათ-
ხოვნა იყო.

– მაინც ვერ გევიგე, რაი უნდებლარიენ 
შაჰიზა, ააყვავა ქვეყანა ამ კაცმა! 

– სულ მოსადეყის ბრალია ყოლიფერი, 
მან წამეიწყო ირანის ნავთობის ნაციონა-
ლიზაცია.

– ბრიტანეთისგან ემბარგო არ მოყვა 
მაგას?

– მოყვა რომელია! ყველა უბედურება 
მაგას არ მოყვა? მაგიზა არ დეიხურა აბადა-
ნის ქარხანა?

– მერე რამხელა იყო, ევროპისთვის გან-
კუთვნილი ნავთობის 43 %-ის გადამუშავე-
ბა ხდებოდა მაქ?

პოლიტიკით დიდად დაინტერესდებუ-
ლი არასოდეს ვყოფილვარ და, მითუმე-
ტეს, ამ გაგანია ზაფხულში, თანაც შვებუ-

ლების დღეებში. კვლევის ჩემი შემოღობი-
ლი ბოსტანი მქონდა – ქართულ-ირანული 
ლიტერატურულ-ენობრივი და კულტურუ-
ლი ურთიერთობანი და ბედნიერიც ვიყა-
ვით ამით.  

მიდის ეს დიალოგი და, აშკარად 
ვგრძნობ, ცალი თვალი და ყური ისევ ჩემ-
კენ აქვს მომართული ყველას, იქნებ ახლა 
მაინც ამიყოლიონ საუბარში ეს ქალაქიდან 
ჩამოსული კაცი, თანაც, ირანისტი. მაგრამ 
ვერა და ვერა, პიტალო გავხდი. 

ან როგორ უნდა ავეყოლიებინეთ, როცა 
ხომეინის სახელი პირველად იქ გავიგე მათ-
გან, იმ ხომეინისა, რომელმაც კაცობრი-
ობის ისტორიაში მოახდინა ერთ-ერთი დიდი  
რევოლუცია, დაამხო ირანის 2500 წლიანი 
მონარქიული წყობა და მის ნანგრევებზე 
ააშენა ირანის ისლამური სახელმწიფო.

– „მაი ხომეინი იქნება, ბოლოს რომ მო-
უღებს შაჰს!” – ახლაც ჩამესმის ყურში ერთ-
ერთი მათგანის სიტყვები იმ დიალოგიდან.

ახლა კი ის ლექსი, რომელიც შემდეგ 
ჩემს სიზმრადქცეულ აცანას მივუძღვე-
ნი: 

ისეთი სინაზეა,
მაგნოლიის რტოების,
მე აქ, გეოლოგივით,
დავსახლდები დროებით;
გულმა როგორ გამიძლოს,
რამე რომ არ ვეძებო,
აქ უთუოდ იქნება
ოქროს საბადოები.

როგორ  გავიგე პირველად ხომეინის სახელი

კულტურა

უჩა ბლუაშვილი

„ჩემზედ ამბობენ: „ის სიავეს 
       ქართვლისას ამბობს,
ჩვენს ცუდს არ მალავს, ეგ ხომ 
 ცხადი სიძულვილია!”
ბრიყვნი ამბობენ, კარგი გული კი 
           მაშინვე სცნობს –
ამ სიძულვილში რაოდენიც 
    სიყვარულია!”

ილია

ყოველი ხალხის მენტალიტეტს, მის 
ნიშან-თვისებებს და ხასიათს მისი ისტორი-
ული წარსული, სოციალურ-ეკონომიკური 
განვითარების სპეციფიკა, ბუნებრივ-
გეოგრაფიული გარემო და სხვა მრავალი 
ფაქტორი განსაზღვრავს. ქართული ხა-
სიათის ძირებიც ჩვენს ისტორიულ წარ-
სულშია საძიებელი. აურაცხელ მტერთან 
გამუდმებული ომები, ცენტრალური ხე-
ლისუფლების ქრონიკული სისუსტე, ჩვენი 
გეოპოლიტიკური მდგომარეობა და ლანდ-
შაფტის მრავალფეროვნება საუკუნეების 
მანძილზე ძერწვავდა ქართველთა ხა-
სიათს. ჩვენი ისტორიის ჟამთააღმწერელ-
ნი უძველესი დროიდან ჩაჰკირკიტებდნენ 
ამ ფენომენს, ცდილობდნენ აეხსნათ მისი 
რთული და წინააღმდეგობრივი ბუნება. 
ქართულ ხასიათზე წერდნენ არა მხოლოდ 
ქართველები, არამედ უცხოელებიც. 

მაინც რა მთავარ თავისებურებას 
გამოყოფდნენ ქართულ ხასიათში მისი 
მკვლევარები? ჯერ დიდ ინდოელ ფი-
ლოსოფოსს, ვივეკანანდას მოვუსმინოთ: 
„ყოველ ერს, ისევე, როგორც ყოველ ცალ-
კეულ ადამიანს, სიცოცხლის საფუძვლად 
უდევს ერთადერთი თემა, ცენტრალური 
ბგერა, რომლის გარშემო დანარჩენი ბგე-
რა იკრიბება... თუკი ერი მას უკუაგდებს, 
თუკი იგი უკუაგდებს საკუთარი ცხოველ-
მყოფლობის პრინციპს, საუკუნეთა მიერ 
გადმოცემულ გეზს, ეს ერი კვდება.” ქარ-
თული ხასიათის შესანიშნავ მკვლევარს, 
გურამ ასათიანს მოჰყავს ვივეკანანდას ეს 
სიტყვები და იქვე სვამს კითხვას: „... სად, 
რა მიდამოებში უნდა ვეძიოთ ჩვენი „ცენტ-
რალური ბგერა?”  აი, რას ამბობს იგივე ვი-
ვეკანანდა: „კაცთა შორის უფრო მაღალთა 
და მაღლა მხედთათვის არარაა სახელის 
მოხვეჭა”, შევადაროთ ახლა ამას რუსთ-
ველისეული  „სჯობს სახელისა მოხვეჭა 
ყოველსა მოსახვეჭელსა” და დავინახავთ, 
თუ რაოდენ განსხვავებულია ადამიანის 
საზრისზე ქართველთა და ინდოელთა 
წარმოდგენები.

„სახელის მოხვეჭის” გარეშე ქართული 
ხასიათი გაუგებარია”,  წერს გურამ ასათი-
ანი და ძნელია მას არ დაეთანხმო. 

თუმცა, ეს მაინც წვრილმანია, 
ოღონდ, ძალზე მნიშვნელოვანი წვრილმა-
ნი. მთავარი სხვაა. 

ქართული ხასიათის უმთავრესი თა-
ვისებურება, მისი „ცენტრალური ბგერა”, 
კონტრასტულობაა. ქართველები უკი-
დურესობის ხალხი ვართ. ჩვენი ხასიათი 
რთულია და წინააღმდეგობრივი. ჭირიც 
გადაჭარბებული ვიცით და ლხინიც, სიყ-
ვარულიც და სიძულვილიც. სასწაულებ-
რივად მაღალი ზნეობაც გვახასიათებს 
და უზნეობაც შემაძრწუნებლად მდაბალი  
გვჩვევია. უანგარობაშიც სწორუპოვარნი 
ვართ და შურიანობაშიც წრეგადასულნი...

ეს ურთიერთგამომრიცხავი, წინააღმ-
დეგობრივი თვისებები ქართველ კაცში 
უკიდურესი ფორმით თანაარსებობენ. 
ისინი კი არ ასუსტებენ, არამედ ავსებენ და 
აძლიერებენ ერთმანეთს. სწორედ ეს არის 
ქართული ხასიათის შინაგანი დრამატიზ-
მის ერთ-ერთი მთავარი მიზეზი. ქართულ 
ხასიათში უკიდურესი იდეალიზმი შერწ-
ყმულია უკიდურეს რეალიზმთან. ქართ-
ველი მეოცნებეა. სულის სილაღე მისი 
ხასიათის ერთ-ერთი ძირითადი თვისებაა. 
ამავე დროს, ქართველისთვის არაფერი 
ამქვეყნიური უცხო არ არის. მასში სული-
ერება ჰარმონიულად ერწყმის ნივთიერს, 
მატერიალურს. 

ქართული ხასიათის ამ მთავარ თვისე-
ბაზე ამახვილებდა ყურადღებას ვახუშტი 
ბატონიშვილი. მისი თქმით, ქართველებმა 
ერთნაირად „უწყოდნენ ურთიერთთა მტე-
რობა და მოყურობა, ლხინთა ლხინობა და 
ჭირთა ჭირობა”, ისინი ერთნაირი წარმატე-
ბით ყოფილან „კეთილ-ბოროტზედ ადრე 
მიმდრეკნი”-ც. 

ქართული ხასიათის ეს ორბუნებო-
ვანება, მისი წინააღმდეგობრივი ხასიათი, 
ერთ საფრთხეს შეიცავს. ამ ხასიათის 
მხოლოდ ერთ მხარეზე ყურადღების გა-
მახვილება ან მისი იდეალიზაციისკენ გი-
ბიძგებს, ან მისი სრული დაგმობისკენ. აი, 
რას ამბობს ჟან შარდენი ქართველებზე: 
„ისინი ბიწიერნი არიან, ლოთნი, გარყვნილ-
ნი, უნამუსონი, სიტყვის გამტეხელნი, უპი-
რულნი, გამცემ-მოღალატენი, გაიძვერანი. 
ლოთობაში და გარყვნილებაში ერისკაცთ 
სასულიერონიც არ ჩამოუვარდებიან. 
სრულიადაც არ მიაჩნიათ სირცხვილად 
სასულიერო პირთ, რომ ლამაზი მხევლები 
ჰყავთ ხასებად”, იოჰან გოტფრიდ ჰერდე-

რი კი, რომელიც საქართველოში საერ-
თოდ არ ყოფილა და ქართველთა შესახებ 
მხოლოდ სხვათა მიერ  შეკრებილ ცნობებს 
ეყრდნობა, წერს: „კიდევ უფრო საბრა-
ლოა ქრისტიანული საქართველოს ბედი. 
აქ ეკლესიებიც არის და მონასტრებიც, 
პატრიარქებიც ჰყავთ, ეპისკოპოსებიც და 
ბერებიც. ქართველი ქალები ლამაზები 
არიან, მამაკაცები – გულადნი. და მაინც, აქ 
მშობლები შვილებს ჰყიდიან, ქმრები – ცო-
ლებს, მთავრები ქვეშევრდომებს, ხოლო 
მორწმუნენი – ღვთისმსახურთ. უცნაური 
ქრისტიანობა სუფევს ამ სულით მხნე და 
გულით ურწმუნო ქურდბაცაცა ხალხში”, 

ქართველთა ასეთი დახასიათება აშ-
კარად ტენდენციურია. მასში აქცენტი 
მხოლოდ უარყოფით, ხშირ შემთხვევაში, 
მეორეხარისხოვან თვისებებზეა გადატა-
ნილი. თუმცა, გულზე ხელი დავიდოთ და 
ვაღიაროთ: ზემოჩამოთვლილი თვისებები 
ჩვენთვის უცხო არასოდეს ყოფილა. ფაქ-
ტია, რომ გვიანი შუასაუკუნეების საქართ-
ველოში მამა შვილს ჰყიდდა და ძმა – ძმას. 
სამეგრელოსა და გურიის მთავრები ყო-
ველწლიურად 12-15 ათასამდე თავიანთ 
ყმას ჰყიდდენ, ან ცხოველებზე ცვლიდნენ. 
იმერეთის სახელოვან მეფეს, სოლომონ 
პირველს, სპეციალური კანონის გამოცე-
მაც კი დასჭირდა ტყვეთა სყიდვის შავი 
ჭირივით გავრცელებული პრაქტიკის აღ-
საკვეთად.

ჩვენთვის არც ლოთობა (უფრო ზუს-
ტად – სუფრასთან დროისტარებისადმი 
მიდრეკილება) და გარყვნილება იყო უცხო. 
ლოთებსა და გარყვნილებს კი აღარც სირ-
ცხვილ-ნამუსი მოეკითხებოდათ. 

და მაინც, ქართველებისადმი თავისი 
მკვეთრად უარყოფითი დამოკიდებულე-
ბის მიუხედავად, ჰერდერი ქართველი 
მამაკაცების „გულადობას” და „სიმხნევეს” 
უსვამს ხაზს, შარდენი კი სხვა ადგილზე 
ქართველთა ნიჭიერებაზე, ზრდილობაზე, 
მეომრულ შემართებაზე, მათში ღირსების 
მაღალ გრძნობაზე საუბრობს. ქართველ-
თა ამ თვისებებს უკლებლივ ყველა უცხო-
ელი აღნიშნავს. უცნობი არაბი ისტორიკო-
სი ქართველ მეომრებზე წერს:  „ქართველი 
მეომრები არიან წვეროსანნი, პირქუშნი, 
ზორბა ტანისანი და სარდლის ერთგულნი. 
მათ სხვა მეომრებთან ისე აქვთ უპირატე-
სობა, როგორც მტაცებელ ცხოველებს 
სხვა სუსტ ცხოველებთან. ომში საოცრად 
იბრძვიან, აქვთ შემზარავი ხმა და საოცარი 
ვაჟკაცობა. ქართველები ომშიც კი მღე-
რიან და საბრძოლოს უკრავენ... ქართული 
ლაშქარი ერთი მთლიანი რაზმია, რომლის 
ერთობის შემთხვევაში მათი დამარცხება 
შეუძლებელია”, ჯონ სტაინბეკი ქართვე-
ლებზე წერდა: „ ... ეს საოცარი ქართველე-
ბი ყველაფრით გვჯობდნენ: ჭამაც ჩვენზე 
მეტი შეეძლოთ,  სმაც, ცეკვაც, სიმღე-
რაც... ყველაფერი გამოსდიოდათ, რასაც 
ხელს მოჰკიდებდნენ! ... მათ სულს ვერაფე-
რი დასცემს, ამ ხალხს თვითმყოფადობას 
ვერაფერი დაუკარგავს! დამპყრობლები ... 
საუკუნეების განმავლობაში ცდილობდენ 
მათ წახდენას, ... მაგრამ კვალიც ვერ დაამ-
ჩნიეს მათს ძლიერ სულისკვეთებას.”  

ქართული ხასიათისთვის სრულიად 
უცხოა პრაგმატიზმი და პედანტური 
აკურატულობა. ის ვერ ეგუება ვერანაირ 
მერკანტილიზმს, ანგარიშიანობას. ქარ-
თული სულის სილაღე ხშირად ყოველგ-
ვარ გონივრულ საზღვრებს სცილდება. 
ერთი მაგალითი: გასული საუკუნის 60-იან 
წლებში საქართველოს რუსი მწერლების 
ჯგუფი  ეწვია. ქართველი კოლეგები მათ 
ჩვეული გულუხვობით მასპინძლობდნენ. 
ერთ საღამოს რუსი მწერლები შესანიშნავ-
მა ქართველმა პოეტმა, იოსებ ნონეშვილმა 
წყნეთის აგარაკზე მიიპატიჟა. რა თქმა 
უნდა, სუფრას ჩიტის რძეც არ აკლდა. ჩი-
ნებული კახური ღვინით შეზარხოშებულ 
ერთ სტუმარს მოულოდნელად ხელიდან 
ძვირფასი ანტიკვარული ფინჯანი გაუვარ-
და და გაუტყდა. ყველას უხერხულობის 
გრძნობა დაეუფლა. ამ დროს იოსები სამ-
ზარეულოში იყო გასული მზარეულებისთ-
ვის მორიგი მითითების მისაცემად. ოთახ-
ში დაბრუნებულმა ჯერ დამსხვრეულ 
ფინჯანს შეხედა, შემდეგ სტუმართა და-
ზაფრულ სახეებს მოავლო თვალი. – „რა 
თავპირი ჩამოგტირით? ამას დარდობთ?” 
– ნამსხვრებისკენ გაიქნია მან თავი. სიტყ-
ვა დამთავრებული არ ჰქონდა, რომ იქვე 
მდგარ დიდ ბროლის ვაზას წამოავლო 
ხელი და იატაკზე მთელი ძალით დაანარ-
ცხა – „აბა, გეყოფათ გლოვა. მოჟამული 
სახეები აღარ დავინახო აქ”, – თქვა მან და 
გულიანად გაიცინა. „ვერანაირი სიტყვები 
ვერ განმუხტავდა სიტუაციას, იოსების ამ 
ჭეშმარიტად ქართულმა ჟესტმა კი ერთი 
ხელის მოსმით მოხსნა უხერხულობაო”, – 
იხსენებდა მოგვიანებით ამ ამბის შემსწრე 
ევგენი ევტუშენკო.

პრაგმატული თვალსაზრისით ნონეშ-
ვილის საქციელს გამართლება არა აქვს. 
ალბათ, ძნელად თუ მოიძებნება სხვა ხალ-
ხი, რომლის წარმომადგენელსაც ასეთი 
რამ, საერთოდ, მოუვა თავში. და ეს არა 
იმიტომ, რომ ვაზა დაენანება, უბრალოდ, 
მის გენეტიკურ კოდში ჩადებული პრაგმა-
ტიზმი ამ მიმართულებით ფიქრის საშუ-
ალებას არ მისცემს.

ქართული ხასიათის ეს თვისება ისეა 
ჩვენს სულში ჩადუღაბებულ-ჩაკირული, 
რომ ეროვნულ ცნობიერებადაკარგულ 
ჩვენს თანამემამულეებშიც კი პირველყო-
ფილი სიწმინდით არის შემონახული. ისევ 
მაგალითი: თურქეთში სუხიშვილების ან-
სამბლის ერთ-ერთი გასტროლების დროს 
ილიკო სუხიშვილს ერთ პატარა მაღაზიაში 
მამაკაცის პერანგი მოეწონა. მაღაზიის 
მეპატრონემ 30 ლირა დაუფასა. ილიკო შე-
ევაჭრა - 25 ლირად მომეციო. გამყიდველ-
მა ქვა ააგდო და თავი შეუშვირა; 30 ლირას 
გროში არ დააკლდებაო. კარგა ხნის ვაჭ-
რობის შემდეგ მეპეტრონე მოტყდა – 28 
ლირად წაიღე, ეს ბოლო ფასიაო, უთხრა. 
ილიკო გაბრაზდა – ვინ არის შენი 2 ლირას 
მათხოვარიო, უთხრა გამყიდველს. მერე 
ჯიბიდან ორი ლირა ამოიღო, დაჭმუჭნა 
და ქუჩაში მოისროლა. ამის დამნახავ გა-
მიდველს სახე გაებადრა: „შენ ჩვენებური 

იქნები, სხვა ამას 
არ იზამდაო”, 
უთხრა ილიკოს,  
პერანგი შეუფუ-
თა და უფეშქაშა. 

ეს ვაჭარი 
ლაზი გამოდგა. 
თხემით ტერფამ-
დე გათურქებულმა 
ილიკოს საქციელში 
თავისი თვისება ამოიცნო, ის დაინახა, რის 
გამოც სხვებს ზემოდან უყურებს, რომ-
ლითაც თავი მოაქვს...დაინახა და გაეხარ-
და. გახარება კი სრულიად არავაჭრული, 
ჭეშმარიტად ქართული ჟესტით – უცხო 
კაცისთვის საქონლის ჩუქებით გამოხატა.

ქართული ხასიათი ბედის მაძიებელი 
ხასიათია. ქართველებისთვის ბედნიერე-
ბისკენ ლტოლვა შინაგანი მოთხოვნილე-
ბაა. ამასთან, ბედნიერება მას აქ, ამქვეყ-
ნიურ ცხოვრებაში სჭირდება. ამიტომაც 
ქართველისთვის „მოთმენა”, „თვითშეზ-
ღუდვა”, „აკრძალვა” ყველაზე საძულველი 
სიტყვებია. ის არ ურიგდება დრამატულ 
აწყმოს და ყველაზე გამოუვალ სიტუაცი-
აშიც სწამს, რომ მომავალი აუცილებლად 
ბედნიერი იქნება. მას ჰაერივით სჭირ-
დება ბედნიერი გარემო და, როდესაც 
ბედნიერების პირობები არ არსებობს, ის 
ამ პირობების ილუზიას ქმნის.  „ქართულ 
სიმხიარულეს საფუძველი არა აქვს. მე 
ვიტყოდი, კანონიერიც არაა. ეს მხიარულე-
ბა არის ყველაფრის მიმართ და ყველაფ-
რის საწინააღმდეგოდ. მაშინ, როდესაც 
ქართველს ყველა საფუძველი აქვს იყოს 
უბედური, ქართველი ბედს არ ეპუება და 
ბედნიერებისთვის ჭიდილში იგი მხიარუ-
ლია...” – წერდა მერაბ მამარდაშვილი. 
„ტრაგედიას ქართული სული არ იცნობს: 
რაც უნდა გაჭირვება იყოს, ... ჩვენ მაინც 
ოცნებებსა და იმედებში ვართ... ჩვენს ერს 
უფრო ეფექტები ამოძრავებს, ვიდრე მო-
ვალეობა”, ამას უკვე კონსტანტინე კაპანე-
ლი ბრძანებს.

ქართველთა ეს თვისება – ბედისადმი 
დაუმორჩილებლობა და ოპტიმიზმი კარ-
გად ჩანს ხალხური სიმღერის ტექსტში: 
„მტერო, დამჩაგრე, არ ვსტირი,/ ტირილი 
დიაცთ წესია,/ მაცადე, ერთი ავლესო,/ 
ხმალჩახმახ ცეცხლის მკვესია,/ სულ წმინ-
დად მოგამკეინო,/ რაც ჩემთვის დაგითე-
სია!”

ქართული ხასიათი არა მხოლოდ 
რთული, მრავალფეროვანიცაა. კახური 
სიდინჯიდან და პირდაპირობიდან გურულ 
სიფიცხემდე და მოქნილობამდე იმხელა 
ეთნოფსიქოლოგიური და მენტალური 
სივრცეა, რომ უცხო თვალს უჭირს კიდეც 
მათ შორის საერთო-ქართული ნიშან-თვი-
სებების დანახვა. თუმცა, ქართველური 
ეთნოსების მრავალფეროვან მოზაიკაში, 
სხვადასხვა კუთხური კოლორიტის მიღმა 
დაკვირებული თვალისთვის მაინც იკვე-
თება საერთო-ქართული ნიშან-თვისებები.

სწორედ ამ ზოგად-ქართულმა დუ-
ღაბმა გადაატანინა ჩვენს ხალხს ამდენი 
განსაცდელი.

საქართველო აღმოსავლურ და და-
სავლურ კულტურულ სამყაროებს შორის 
გზასაყარზე მდებარეობს. ჩვენი კულტუ-
რაც და, შესაბამისად,  ჩვენი ეროვნული 

მენტალიტეტიც ამ ორი კულტურის სინ-
თეზს წარმოადგენს. ოღონდ, ეს არ არის 
აღმოსავლური და დასავლური კულტუ-
რების მექანიკური ჯამი. ქართველებმა 
საუკუნეების განმავლობაში შეითვისეს 
და შეისისხლხორცეს აღმოსავლური სამ-
ყაროს უმდიდრესი კულტურული მემკ-
ვიდრეობა, ჰარმონიულად შეუხამეს ის 
დასავლურ ქრისტიანულ კულტურას. ეს 
ყველაფერი შემდეგ ქართულ ეროვნულ 
ქურაში გამოატარეს, რის საფუძველზეც 
ჩამოყალიბდა სრულიად ორიგინალური, 
თვითმყოფადი კულტურა, რომლის ერთ-
ერთ გამოხატულებას ქართული ეროვ-
ნული ცნობიერება, ეროვნული ხასიათი 
წარმოადგენს. 

აღმოსავლური და დასავლური კულ-
ტურების გავლენა ჩვენი მატერიალური 
და სულიერი ცხოვრების ყველა სფეროში 
იგრძნობა. აღმოსავლეთთან შედარებით 

ჩვენ, რა თქმა უნდა, ევროპელები ვართ. 
მაგრამ ევროპელებთან უშუალო კონტაქ-
ტისთანავე ვგრძნობთ, რომ მათგანაც 
მნიშვნელოვნად განვსხვავდებით. და, არა 
მხოლოდ წმინდა ქართული, აბსოლუტუ-
რად თვითმყოფადი, არამედ – გაცილებით 
ზოგადი წარმომავლობის ნიშან-თვისებე-
ბითაც (გ. ასათიანი).

საქართველოში ძლიერი ცენტრალუ-
რი სახელმწიფო ხელისუფლება ისტორი-
ულად მეტად ხანმოკლე  დროის მანძილზე 
– მხოლოდ ფარნავაზის დროს და დავითი-
დან თამარის ეპოქამდე გვქონდა. დავითი 
მკაცრად განსჯიდა სახელმწიფო წესისა 
და რიგის დამრღვევთ, განსაკუთრებით 
შეუბრალებელი იყო იგი ქვეყნის ინტერე-
სების გამყიდველთა მიმართ. ქართულმა 
სახელმწიფომ თავისი ძლიერების ზენიტს 
თამარის ეპოქაში მიაღწია. სწორედ მაშინ 
შეიქმნა იდეალური პირობები ქვეყანაში 
სახელმწიფოებრივი აზროვნების დამკ-
ვიდრების, სახელმწიფო წესისა და რიგის 
განმტკიცებისთვის. სამწუხაროდ, ამ 
დროს სახელმწიფოს ძალისხმევა ამ მი-
მართულებით, ერთგვარად, მოდუნდა. 
სათნო მეფე-დედოფალმა ქვეყანაში შუა 
საუკუნეებისთვის სრულიად უცხო სახელ-
მწიფოებრივი ჰუმანიზმი დაამკვიდრა. მან, 
პრაქტიკულად, გააუქმა სიკვდილით დას-
ჯა (სიკვდილით დასჯის კანონი არ გაუქმე-
ბულა. მოსამართლეებს ასეთი განაჩენები 
გამოჰქონდათ კიდეც. მაგრამ თამარს არ-
ცერთი მათგანი არ დაუმტკიცებია. შესაბა-
მისად, სიკვდილითაც არავინ დაუსჯიათ). 
ეს მაშინ, როცა მაშინდელ თუ უფრო 
გვიანდელ ევროპაში, რუსეთში, აღმოსავ-
ლეთის დესპოტურ სახელმწიფოებზე რომ 
აღარაფერი ვთქვათ, სიკვდილით დასჯა 
მართლმსაჯულების ჩვეულებრივი ნორმა 
იყო. სახელმწიფოს წინააღმდეგ პროტეს-
ტის გამოხატვისთვის კი მოქალაქეს წა-
მებით ხდიდნენ სულს.  ამას ერთადერთი 
მიზანი ჰქონდა: ცოცხლად დარჩენილთა 
დაშინება.

თამარის საქართველოში კანონისად-
მი რიდისა და პატივისცემის ჩამნერგავი 
შიშის ნაცვლად, აქცენტი პიროვნების 
მოქალაქეობრივ შეგნებაზე გაკეთდა. ეს 
საკითხისადმი ჰუმანური, ცივილიზებული 
მიდგომა იყო, მაგრამ დროის კონტექსტი-
დან ამოვარდნილმა ამ ნაბიჯმა კანონისად-
მი აგდებული დამოკიდებულების დანერგ-
ვას შეუწყო ხელი. 

სახელმწიფოებრივი შეგნების განმტ-
კიცების მთავარი საფუძვლის – ძლიერი 
ცენტრალური ხელისუფლების მოშლის 
შემდეგ მეტი გასაქანი ადათ-წესების, ტრა-
დიციების ინსტიტუტის განვითარებას 
მიეცა. კანონზე მეტად პატიოსნება დაფას-
და. ამოიძრობდა კაცი ულვაშის ღერს და 
ისესხებდა თანხას. გამსესხებელს კი არც 

თამასუქი სჭირდებოდა და არც მამასახ-
ლისის მიერ დამოწმებული ხელწერილი 
– ჯიბეში მოვალის ულვაშის ღერი ედო და 
გულიც საგულეს ჰქონდა.

მიხეილ ჯავახიშვილის „არსენა მა-
რებადელში” არის ასეთი ეპიზოდი: ზაალ 
ბარათაშვილი თავის ყმას ხანჯლით ყურს 
ჩამოათლის. თავადს ვიღაც უსაყვედუ-
რებს – რას ერჩოდი ამ საცოდავსო. ის კი 
წარბშეუხრელად პასუხობს: „რა გინდა, 
ვეჟო, ყმა ჩემია და მისი ყურიც მე მეკუთ-
ვნის, როგორც მინდა ისე მოვეპყრობიო.” 
დიახ, ზაალ ბარათაშვილმა  არ იცოდა და 
არც აინტერესებდა, რა ეწერა ამის თაობა-
ზე სამართლის წიგნში. ისე იქცეოდა, რო-
გორც საკუთარი ჭკუა და ზნეობა უჭრიდა.

ამის მიუხედავად, მაშინ, ავად თუ კარ-
გად, ჩვენი თავი ჩვენადვე „გვეყუდნოდა” 
და ქვეყნის საუკეთესო შვილები გამუდ-
მებით ფიქრობდნენ სამშობლოს ბედზე. 
მდგომარეობა რადიკალურად შეიცვალა 
რუსეთის მიერ საქართველოს დაპყრო-
ბის შემდეგ. უზარმაზარი სახელმწიფოს 
მარწუხებში მოხვედრილი სამშობლოს 
ხსნის იმედი გადაგვეწურა. „სამშობლოს 
ვეღარაფერს ვუშველით. ისღა დაგვრ-
ჩენია – საკუთარ ოჯახებს მაინც მიხედო-
თო”, – ჩათვალა ქართველობამ (ცხადია, 
იყვნენ გამოუსწორებელი ოპტიმისტებიც, 
მაგრამ ისინი ამინდს ვერ ქმნიდნენ).  ასეთ 
პირობებში სახელმწიფოს განცდა, პრაქ-
ტიკულად, მოიშალა. მოქალაქეობრივი მო-
ვალეობები უკანა პლანზე გადავიდა. საბო-
ლოოდ სწორედ მაშინ გავთითოკაცდით....

ორი საუკუნე ამ მორალით, ამ შეგნე-
ბით ვიცხოვრეთ. ერთადერთ საზრუნავად 
საკუთარი ოჯახის კეთილდღეობა გავიხა-
დეთ... ქართველისთვის დღეს საკუთარი 
ბინის ზღურბლი ერთგვარი წყალგამყო-
ფია: ბინის შიგნით იდეალური სისუფთავე 
და წესრიგი, ბინის გარეთ კი – სადარბაზო-

დანვე დაწყებული სიბინძურე და უწესრი-
გობა ჩვენი დეფორმირებული მენტალიტე-
ტის ცოცხალი გამოხატულებაა.

„ხანგრძლივი ისტორიული ცხოვრე-
ბა ქართველმა ხალხმა ისე გაატარა, რომ 
სისტემატურად, განუწყვეტლივ თითქმის 
ორი საუკუნე არ ცხოვრობდა წესიერ სა-
ხელმწიფოებრივ პირობებში და ამიტომ, 
ცხადია, ქართველის სულში არ არის 
არავითარი მოთხოვნილება სისტემისა 
საზოგადოებრივ ცხოვრებაში. იშვიათად 
შეგხვდებათ კულტურულ ხალხში ისეთი 
ადამიანი, რომელიც აგრე აუტანელი იყოს 
საზოგადოებაში, როგორც ქართველი... 
საზოგადოებრივ ინტერესებს ქართველი 
უპირისპირებს ჯგუფურ, ან პერსონალურ 
ინტერესებს – ძმაბიჭობის კულტს,” – წერს 
კონსტანტინე კაპანელი. 

ეროვნული ხასიათის ესა თუ ის თვი-
სება ხშირად ყველაზე რელიეფურად 
ანეგდოტებში ჰპოვებს  ხოლმე ასახვას. 
კანონისადმი, წესისა და რიგისადმი ქართ-
ველის დამოკიდებულებას კარგად ასახავს 
შემდეგი ანეგდოტი: ხიდზე მდგომი ერთი 
კაცი მეორეს დაენიძლავება – ყველა გამ-
ვლელს ვაიძულებ ხიდიდან გადახტესო. 
ხედავს, მოდის ქართველი. ეს კაცი წინ 
გადაუდგება. „რა გინდაო? – ეკითხება მას 
ქართველი. „რა მინდა და აქ გადახტომა არ 
შეიძლებაო!”, პასუხობს ეს კაცი. „რატო-
მო?” – ინტერესდება ქართველი. „გორბა-
ჩოვის ბრძანებააო”, კვლავ პასუხობს კაცი. 
„ვინ კითხავს გორბაჩოვს, რას ვიზამ მე 
ჩემს ხიდზე”, – ყვირის გაცხარებული ქარ-
თველი და ხიდიდან ხტება!

კანონისადმი ქართველთა აგდებულ 
დამოკიდებულებაში გარკვეული წვლილი, 
უსათუოდ, ქართველთა მკვეთრად გამო-
ხატულ ინდივიდუალიზმსაც მიუძღვის. 
ერთი მხრივ ის, რომ თითოეული ქართვე-
ლი თავისი ინდივიდუალიზმით პიროვნე-
ბაა, ცხადია, ღირსებაა, მეორე მხრივ, ჩვე-
ნი ეს თვისება ხელს გვიშლის ეროვნული 
ენერგიის კონცენტრაციაში. გაცილებით 
იოლია მილიარდნახევარი ჩინელის ენერ-
გიის ერთი მიზნისკენ წარმართვა, ვიდრე  
სამი მილიონი ქართველის ძალისხმევის 
გაერთიანება. საკმარისია ბელადმა ბრძა-
ნოს და ჩინეთში მყისვე ყველა მარჯვნივ 
შეტრიალდება. ჩინელებს ესმით: ბელადი, 
თუნდაც მათთვის არასასურეველი, მაინც 
უფროსია და მისი ბრძანების შეუსრუ-
ლებლობა დაუშვებელია. ეს სიბრძნე მათ 
აღმოსავლური დესპოტიის სასტიკ საუკუ-
ნეებში მყარად შეითვისეს. საქართველოში 
კი უფროსის ბრძანებას აუცილებლად 
აზრთა სხვადასხვაობა მოჰყვება: ერთი 
იტყვის – რატომ მარჯვნივ, როცა მარცხ-
ნივ შეტრიალება სჯობსო, მეორე – მაგას, 
საერთოდ ვინ ჰკითხავსო, მესამე – რა 
დროს ტრიალია, ხომ არ მოსცლიაო და ა. შ. 

ქართული 
ისტორიულ-ფსიქოლოგიური  ნარკვევი

ხასიათი

არადა, თუნდაც მარჯვნივ შებრუნე-
ბის ბრძანება მცდარი იყოს, ერთი მიმარ-
თულებით წარმართული საერთო ენერგია 
ბევრად სჯობს ასე ყველას ჭკუაზე მიტ-
რიალ-მოტრიალებული, გათითოკაცებუ-
ლი ერის ენერგიას.

ქართული სულის სიძლიერე ყველაზე 
კარგად ჩვენს გუნდურ ხალხურ სიმღე-
რებსა და ცეკვებში  ვლინდება. ოღონდ, 
როგორც გურამ ასათიანი აღნიშნავს, 
„ქართულ გუნდშიც მთავარი თავისთავად 
თანხმიერება კი არ არის, არამედ ის, რომ 
ეს არის პოლიფონიური თანხმიერება, 
ანუ ისეთი თანხმიერება, რომელიც თავის 
თავში აუცილებელ სხვადასხვაგვარობას 
გულისხმობს. 

ერთხმოვანება, ერთგვაროვნება, ერ-
თსახოვნება, საფუძველშივე მიუღებელია 
ჩვენი ესთეტიკურ მსოფლმხედველობისთ-
ვის.

ასეთია ქართული სიმღერაც, ქართუ-
ლი პეიზაჟიც, ქართული ხუროთმოძღვ-
რებაც, ქართული ვერსიფიკაციაც:  ხოლო 
ქართველური ტომების ხასიათები ხომ ნამ-
დვილად პოლუსებისგან შედგება (ამ უკა-
ნასკნელთა მიხედვით ისიც კი შეიძლება 
ითქვას, რომ ქართველები ყველაზე მეტად 
ერთმანეთს არა ჰგვანან).

ჩვენ სიჭრელეს ვერ ვიტანთ (თუ რა-
იმე ბოლომდე ვერ მივიღეთ აღმოსავლუ-
რი კულტურიდან, პირველ რიგში, სწორედ 
სიჭრელის კულტი), მაგრამ ვერც ერთგ-
ვაროვნებას ვეგუებით. მონოტონურობა 
ისევე გვიხუთავს სულს ცხოვრებაში ... 
როგორც აზროვნებასა და მხატვრულ შე-
მოქმედებაში.

ჩვენი იდეალი ერთმანეთისგან განსხ-
ვავებულ, ერთმანეთისგან განზიდულ ერ-
თეულთაგან შემდგარი კონტრაპუნქტია. 
„სიჭრელისა” და „ერთგვაროვნების” არა 
უბრალოდ ნაზავი, არამედ თვისობრივად 

ახალი, განსხვავებული სინთეზი”,
ესეც ქართული ხასიათის ორპოლუ-

სიანობის, მისი ორბუნებოვანების გამოხა-
ტულებაა.

ინდივიდუალიზმისგან უნდა იღებდეს 
სათავეს ქართული ხასიათის კიდევ ერთი 
თვისება – ამპარტავნობაში და თავხედო-
ბაში გადაზრდილი თავდაჯერებულობა. 
ქართველთა ამ თვისებაზე ჯერ კიდევ ვა-
ხუშტი ბატონიშვილი მიუთითებდა. მე-20 
საუკუნის 20-იან წლებში მასზე ყურადღე-
ბა კონსტანტინე კაპანელმა გაამახვილა. 
„ჩვენს ხასიათში არის რაღაც ისტორი-
ულად შეძენილი თავხედობა, ერთგვარი 
პრანჭიაობა – „ნახალობა”, – წერდა ის. და, 
მართლაც, ქართველი კაცის თავდაჯერე-
ბულობა, ეგოიზმი, თავხედობა, ხშირად 
ყოველგვარ დასაშვებ ზღვარს სცილდე-
ბა. გააჩერეთ ქუჩაში ნებისმიერი რიგითი 
ქართველი და ქვეყნის პრეზიდენტის თა-
ნამდებობა შესთავაზეთ, ნუ გგონიათ, რო-
მელიმემ უკან დაიხიოს – ჩემი ცოდნა და 
გამოცდილება მაგ საქმეს ვერ შეწვდებაო, 
პირიქით – აქამდე სად იყავითო, – გეტყ-
ვიან.

ქართული ეროვნული ხასიათის ჩამო-
ყალიბებას თავისი დაღი დაასვა საუკუნე-
ების განმავლობაში ჩვენში გაბატონებულ-
მა სეპარატისტულმა განწყობილებებმა. 
„კუთხური სხვაობა და თავისებურება ქარ-
თველში ქმნიდა მრავალ საუკუნეთა გან-
მავლობაში კუთხურ ფსიქოლოგიას, პრო-
ვინციალობის კულტს, განკერძოებისა და 
განაპირების ჩვეულებებს”, – წერდა კონს-
ტანტინე კაპანელი. მნიშვნელოვანწილად, 
ამის შედეგიც უნდა იყოს  ჩვენთვის ესო-
დენ დამახასიათებელი ურთიერთგაუტან-
ლობა, კინკლაობა და შუღლი. ამასთან, 
თავისი მრავალსაუკუნოვანი ისტორიის 
მანძილზე ქართველი ხალხი არაერთხელ 
დამდგარა ფიზიკური არსებობა-არარსე-
ბობის, ყოფნა-არყოფნის ზღვარზე. და 
სწორედ ამ კრიტიკულ მომენტში ის ყო-
ველთვის ახერხებდა თავისი ფიზიკური და 
სულიერი ენერგიის მობილიზებას. გარეშე 
საფრთხისგან დაცვის მექანიზმი, თვითშე-
ნახვის ინსტიქტი ქართველ ხალხში სწო-
რედ კრიტიკულ სიტუაციებში ამოქმედდე-
ბოდა ხოლმე. 

მაგალითების მოხმობა მრავლად 
შეიძლება. ამჯერად მხოლოდ ერთზე შევ-
ჩერდები: მე-17 საუკუნის შუახანებში ფი-
ზიკური გადაშენების საფრთხე კახელებს 
დაემუქრა. შაჰ-აბასმა ალაზნის ველზე 
თურქმენული ელები (ტომები)  ჩამოასახ-
ლა, რომლებიც მოკლე ხანში კალიებივით 
მოედვნენ მთელ კახეთს. ვენახი გაიკაფა, 
კახეთის მდიდარი ველ-მინდვრები ამ მომ-
თაბარე ტომების ცხვრების საძოვრებად 
იქცა. ხალხურ ზეპირსიტყვიერებაში ეს 
კარგად არის ასახული: „ბახტრიონს სხე-
დან თათრები,/ სიტყვას ამბობენ ძნელსაო:/ 

ახმეტას ჩავჭრით ვენახსა,/შიგ ჩავასახ-
ლებთ ელსაო.”

მომაკვდინებელი საფრთხე დაემუქრა 
ჩვენს მთასაც, რადგან ზამთრის საძოვრე-
ბისკენ კახათზე გამავალი საქარავნო გზა 
მათთვის გადაჭრილი აღმოჩნდა.

ცხადი იყო, რომ კახელთა ფიზიკურ 
გადაშენების შემდეგ ქართლელთა ჯერი 
დადგებოდა. ქართლ-კახეთის გარეშე კი 
დასავლეთ საქართველოსაც იგივე ბედი 
ელოდა.

აი, ამ კრიტიკულ მომენტში ქართველ 
ხალხში კვლავ გაიღვიძა თვითგადარჩენის 
ინსტიქტმა. გამოჩნდნენ გმირები, რომ-
ლებმაც ითავეს ცალკეულ სამეფო-სამ-
თავროებში ჩაკეტილი და ურთიერთთან 
კინკლაობას გადაყოლილი ქართველების 
გაერთიანება. ზაალ ერისთავის, ბიძინა ჩო-
ლოყაშვილის, შალვა და ბიძინა ქსნის ერის-
თავების, ზეზვა გაფრინდაულის, ნადირა 
ხოშარაულის და სხვა ქართველ გმირთა 
ხელმძღვანელობით 1660 წელს აჯანყე-
ბულმა ქართველებმა ერთიანად გაავლეს 
მუსრი ყიზილბაშებს. თავზარდაცემული 
თურქმენები კახეთიდან გადაიხვეწნენ. 

ამ ბრძოლაში ქართველებმა მათთვის 
სრულიად უჩვეულო სისასტიკე გამოიჩი-
ნეს. მემატიანე წერს, რომ ისინი არც ქალს 
და არც ბავშვს არ ინდობდნენო. 

ქართველთა ასეთი სისასტიკე ძნელი 
ასახსნელია, მაგრამ ფაქტია, რომ როდე-
საც გააფთრებულმა შაჰ-აბასმა თურქ-
მენების კახეთში კვლავ დაბრუნება მოინ-
დომა, ისინი მას ფეხებში ჩაუვარდნენ: აქვე 
დაგვხოცეთ, მაგრამ იქ დამბრუნებელი კი 
აღარა ვართო. ირანის შაჰი იძულებული 
გახდა თავის განზრახვაზე ხელი აეღო. 
თურქმენთა მეორედ ჩამოსახლების შემთ-
ხვევაში კი, ძნელი სათქმელია, გვეყოფოდა 
თუ არა ძალა ხელმეორედ მათ განსადევ-
ნად.

ქართველთა მიერ მაშინ გამოჩენილ 
უჩვეულო სისასტიკეს, ამ კონტექსტში, 
თითქოს, მისტიკური მნიშვნელობა ეძლე-
ვა. რაღაც ინსტიქტმა უბიძგა ქართველებს 
უარი ეთქვათ მათთვის ესოდენ დამახასი-
ათებელ ლმობიერებაზე და მათივე ხასი-
ათის წინააღმდეგ წასულიყვნენ.

ორი სამყაროს გზაჯვარედინზე მდე-
ბარეობამ ჩვენს ქვეყანას, სიკეთესთან 
ერთად, მრავალი თავსატეხიც გაუჩინა. 
უხსოვარი დროიდან ვინ აღარ შემოხე-
ტებულა საქართველოში. ბევრი მოყვრუ-
ლად მოდიოდა, უფრო მეტი – მტრულად. 
უცხოტომელთ აქ წარმტაცი ბუნება და 
ბარაქიანი მიწა იზიდავდათ. ჯერ კიდევ 
ძველი წელთა აღრიცხვით მე-6 საუკუნეში 
დასახლდნენ ჩვენს მიწაზე ბაბილონელ-
თაგან დევნილი ებრაელები. მოგვიანებით 
საქართველოში ბერძენთა, სომეხთა, აზერ-
ბაიჯანელთა, ქურთთა, რუსთა და სხვა ეთ-
ნოსთა მასობრივი დასახლებები გაჩნდა. 
საუკუნეთა მანძილზე უცხოტომელებთან 
გვერდიგვერდ ცხოვრებამ ქართველებს 
მათთან ურთიერთობის მაღალი კულტუ-
რა გამოუმუშავა.   აქედან იღებს სათავეს 
ჩვენი შემწყნარებლობა, რასაც თითქმის, 
ყველა უცხოელი მკვლევარი აღნიშნავს. 
საქართველოში არასოდეს ჰქონია ადგილი 
რომელიმე ეთნოსის დევნა-შევიწროებას. 
ჩვენ სრულ რჯულთშემწყნარებლობას 
ვამჟღავნებდით სომხურ-გრიგორიანული, 
კათოლიკური, მაჰმადიანური თუ იუდე-
ური რელიგიების მიმართაც. ქსენოფობია, 
საერთოდ, უცხოა ქართული ხასიათისთ-
ვის. საოცარია, მაგრამ ფაქტია, რომ ქარ-
თველებსა და ოსებს, ქართველებსა აფხა-
ზებს შორის ჩამდგარი სისხლის გუბეების 
მიუხედავად, აფხაზებისა და ოსების მხრივ 
ქართველების მიმართ გამომჟღავნებუ-
ლი უმადურობის მიუხედავად, ქართველ 

კაცში აფხაზისა და ოსის სიძულვილმა 
ვერ იხარა. რუსეთის მიერ საქართველოს 
წინააღმდეგ განხორციელებული პირდაპი-
რი აგრესიის, მის მიერ ქართული მიწების 
ოკუპაციის მიუხედავად, ვერც რუსოფო-
ბიამ მოიკიდა ჩვენში ფეხი. 

ეს არც გულუბრყვილობით მოგვდის 
და არც უჭკუობით. მუხთლობასაც კარ-
გად ვხედავთ და ვერაგობასაც ვამჩნევთ. 
ისიც ნათლად გვაქვს გაცნობიერებული, 
თუ რა ძვირად გვიჯდებოდა ეს ჩვენი 
ზღვარგადასული შემწყნარებლობა.

და მაინც, ცუდს უფრო ადვილად, 
მე ვიტყოდი, ერთგვარი ხალისითაც ვი-
ვიწყებთ, ვიდრე კარგს. ქართველ კაცს 
მტრობა და შურისძიება სიამეს ვერ გვრის. 
ვერაგობას ადვილად პატიობს, სიკეთე კი 
ნაღრძობივით ახსოვს და  სამაგიერო მად-
ლის მიგების ნიჭი ჭიასავით ღრღნის... ასე-
თები ვართ. და, „რამდენჯერაც არ უნდა 
წავიმტვრიოთ კისერი, ჩვენ ამ ჩვევას ვერ 
მოვიშლით” (გ. ასათიანი).

კიდევ რა თვისებები ახასიათებს ზო-
გადად ქართველს, რა განასხვავებს მას 
დანარჩენი ეთნოსებისგან?

პირველ რიგში, რა თქმა უნდა, ეს 
არის არტისტიზმი, თეატრალური ბუნება. 
ქართველი არ ცხოვრობს – ის ცხოვრებას 
თამაშობს. მისი ნებისმიერი ქცევა სხვათა 
შეფასებაზეა გათვლილი. სპექტაკლია 
ჩვენი სუფრა, ქორწილისა და დაკრძალვის 
რიტუალები. გურამ ასათიანი ამას ქართ-
ველი კაცის ყოველივე ამაღლებულისკენ, 
„პათეტიკურისკენ”, შემოქმედებისკენ, 
ხელოვნებისკენ თანდაყოლილ სწრაფვას 
უწოდებს. თუმცა, უკანასკნელ როლს არც 
ჩვენთვის ესოდენ დამახიასეთებელი სხვის 
თვალში თავმოწონების სურვილი ასრუ-
ლებს. გავიხსენოთ, როგორ მოითხოვდნენ 
მონღოლთა ომებში გაწვეული ქართველე-
ბი მონღოლებისგან ბრძოლის დაწყების 

უფლებას. უარის შემთხვევაში 
კი საშინლად ნაწყენდებოდნენ. 
არადა, სხვის ომში, მით უმეტეს, 
შენი დამპყრობლის ომში, რა-
ტომ უნდა გინდოდეს ბრძოლის 
ქარცეცხლში პირველს გადაშ-
ვება? ეს ხომ შენი ომი არ არის... 
მაგრამ... ხომ უნდა ეთქვათ მონ-

ღოლებს – რა თავგანწირული და უებრო 
მეომრები არიან ეს ქართველებიო...

ქართველი კაცის მუდმივად სცენაზე 
ყოფნის სურვილი ერთ ასეთ ანეგდოტშია 
ასახული: კითხვაზე – თუ დაამყარებდი 
ინტიმურ კავშირს კიმ ბესინჯერთან უკაც-
რიელ კუნძულზეო, გაოცებული ჭიჭიკია 
პასუხობს: ვის მოვუყვე მერე,  სიმონ, იქი-
ნეო.

არტისტიზმი, განსაკუთრებით, დასავ-
ლეთ საქართველოს მოსახლეობას ახასი-
ათებს. შესაბამისად, ნებისმიერი ცხოვრე-
ბისეული სიტუაციის თეატრალიზებაც იქ 
უფროა მიღებული.

ქარ თული ხასიათის ერთ-ერთი მთა-
ვარი თვისება „სიკეთის დამსწავლელობა 
და მიმგებლობაა” (ვახუშტი). სამაგიეროდ, 
ისტორიამ მრავლად შემოგვინახა ქართ-
ველთა სიკეთეზე უმადურობით მიგების 
მაგალითები. შორს ნუ წავალთ: ხალხი, 
რომელთა ახლო წინაპრები ქართველებმა 
თავიანთ მიწაზე ძმებივით მიიღეს, ცხოვ-
რების მოწყობაში მიეხმარნენ, მათთან 
ჭირი და ლხინი გაიყვეს, დღეს ძირძველ 
ქართულ მიწას გვედავება.

ვახუშტი ბატონიშვილი ქართული 
ხასიათის ერთ-ერთ მთავარ მახასიათებ-
ლად უყაირათობაში გადაზრდილ ჩვენს 
გულუხვობას ასახელებს. „უხუნნი, არცა 
თვისსა და არცა სხვისას კრძალავენ”, – 
წერს ის. და, მართლაც, გალაღება-დარდი-
მანდობის, დროსტარების სურვილი ქართ-
ველ კაცს ძვალ-რბილში აქვს გამჯდარი. 
ისევ გურამ ასათიანს მოვუსმინოთ: „გავიხ-
სენოთ, როგორ იწყება „არსენას ლექსში” 
მთავარი გმირის დახასიათება: 

„ქეიფი იმას უყვარდა,
გზებზე სუფრის გადაფენა...”
რომელი ლიტერატურული პერსო-

ნაჟის პორტრეტის ხატვა დაწყებულა ამ 

შტრიხით? მსოფლიოს რომელ ხალხს 
წარმოუსახავს თავისი რჩეული გმირი იმგ-
ვარად, რომ მისი ხასიათის, ვინაობის, რა-
ობის უპირველეს ატრიბუტად ეს თვისება 
წარმომდგარიყო?

„ქეიფი იმას უყვარდა”,.. ეს გაშლილი 
ეპითეტი უბრალო დარდიმანდობას, ან, 
მით უმეტეს, მემთვრალეობისკენ ჩვე-
ულებრივ მიდრეკილებას როდი აღნიშ-
ნავს. ეს ცოტა სხვაგვარი „ქეიფის” სიყვა-
რულია:

„გზებზე სუფრის გადაფენა”,.. ეს იმგ-
ვარი სილაღეა სულისა, რომელიც თავის 
თავში კი არ იხარჯება, არამედ საყოველ-
თაოდ გაშლას, განფენას, სხვათა საამოდ 
და სასარგებლოდ დახარჯვას ლამობს...” 
- წერს ის.

უკეთესად ვერ იტყვი. ქართველისთ-
ვის გალაღებული, მოქეიფე, გზებზე სუფ-
რის გადამფენი, გულუხვად მომლხენი 
კაცი იდეალია. უპირველესად, ამიტომაც 
ხატავს ხალხური ზეპირსიტყვიერება ასე-
თი სიყვარულით არსენას პორტრეტს.

თუმცა, ისიც ხომ ცნობილია, რომ ნე-
ბისმიერი უკიდურესობა სისულელესთან 
მეზობლობს. ყველა ღირსება შეიძლება 
უაზრობაში გადაიზარდოს. სტუმართა პა-
ტივისცემა ქართველებს, პირველ რიგში, 
პირთამდე გადავსებული სუფრა გგვგო-
ნია. ჩვენს შესანიშნავ ხუროთმოძღვრულ 
ძეგლებს ნაჩქარევად შემოვარბენინებთ 
ხოლმე, ჩვენი წარმტაცი ბუნებით ტკბო-
ბას არ ვაცლით. სუფრასთან მიწვევას 
ვჩქარობთ. აქცენტი პირის გემოზე გვაქვს 
გადატანილი. ამიტომაც გაგვკენწლა 
მსუბუქად შესანიშნავმა თურქმა პოეტმა 
ნაზიმ ჰიქმეთმა. ჩვენს კითხვაზე: როგორ 
მოგეწონათ ჩვენი ბუნება და ხუროთმოძღ-
ვრებაო, გვიპასუხა: „ბუნებასა და ხუროთ-
მოძღვრებაზე ვერაფერს გეტყვით, თქვენი 
რესტორნების ჭერზე კი დაწვრილებით 
შემიძლია ვისაუბრო, რადგან თქვენთან 
სტუმრობის დროს, უფრო ხშირად, მას 
ვუყურებდი ტუჩზე მიდგმული ყანწით 
ხელშიო”.

ქართული ხასიათის უცხოელი დამკ-
ვირვებელნი ჩვენს ისეთ უარყოფით თვი-
სებებსაც აღნიშნავენ, როგორიცაა სიმამა-
ცით ტრაბახი, უდარდელობა, სიზარმაცე 
(აიხვალდი), ლოთობა, გაიძვერობა, გარყვ-
ნილება (შარდენი) და ა. შ.

ტრაბახი უცხო ხილი ჩვენთვის ნამდ-
ვილად არ არის. უდარდელობა, თავშეუძ-
რაობა ხომ არაერთხელ გამხადარა ჩვენი 
მარცხის მიზეზი. ქართველთა ლოთობაში 
უცხოელნი  სუფრასთან დროსტარები-
სადმი ჩვენს მიდრეკილებას გულისხმობენ 
და ამაშიც მართალნი არიან. რაც შეეხება 
სიზარმაცეს, უცხოელთა დაკვირვება აქ 
აშკარად ზედაპირულია. ქართველი მარ-
თლაც, უნდილად, უინტერესოდ ეკიდება 
ხელოსნობას, ვაჭრობას. ტრადიციულად 
ამ დარგებს საქართველოში უცხოელნი 
(სპარსელნი, ბერძენნი, ებრაელნი, სომეხ-
ნი) მისდევდნენ. ქართველი გლეხი მუდამ 
თავის ბარაქიან მიწას ჩასციცინებდა. 
თავადაზნაურობა ან ქვეყანას იცავდა, ან 
ღრეობდა, ან რაღაც ამაღლებულისკენ, 
პათეტიკურისკენ მიისწრაფვოდა... ამიტო-
მაც რაინდული შემართება, ხელოვნება... 
კი ბატონო, მაგრამ ვაჭრობა და ხელოსნო-
ბა მის სულს არ ეცხებოდა. ვაჭრებისადმი 
ჩვენი დამოკიდებულება ჯერ კიდევ რუს-
თაველმა გამოხატა: „თქვენ ვაჭარნი, ძა-
ბანნი ხართ, მამაცობის უმეცარნი,” – ათქ-
მევინებს ის ავთანდილს. ან, ავთანდილი 
რა მოსატანია, როცა თვით მცონარე და 
არაფრის მაქნისი ლუარსაბიც კი ვაჭრო-
ბას უკადრისობს: ეგ რა კაცია, გლეხები 
სავაჭროდ დაუდისო, – ამბობს ის თავისი 
ძმის – დავითის მისამართით. რა გასაკვი-
რია, რომ საზოგადოებრივი საქმიანობის 
ამ უმნიშვნელოვანესი, უაღრესად საჭირო 
დარგების მიმართ საუკუნეების განმავ-
ლობაში ასეთი დამოკიდებულების გამო 
ქართველებში ვაჭრობისა და ხელოსნობის 
კულტურა ნაკლებად განვითარდა. იყიდის 
ქართველი ერთ ქუჩაზე ორ ყუთ კოკა-კო-
ლას, გადაიტანს მეზობელ ქუჩაზე, მოძებ-
ნის ჩრდილიან ადგილს, დაადებს თავის 
საქონელს სამმაგ ფასს და ზის იქ თავის 
ყუთებთან ორი კვირა. არ იყიდება მისი 
უზომოდ გაძვირებული კოკა-კოლა, მაგ-
რამ ქართველ „ვაჭარს” აზრად არ მოსდის 
ფასის დაკლება, რადგან ვაჭრობის ანბანის 
არა გაეგება-რა.

აბა, სთხოვეთ სომეხ დალაქს – მეტად 
ნუღარ აფხეკს უკვე სუფთად გაპარსულ 
სახეს. მანამდე არ მოგეშვებათ, სანამ თვი-
თონ არ იგრძნობს კმაყოფილებას თავისი 
ხელობით. ქართველი დალაქი კი, თუკი 
წინააღმდეგი არ იქნებით, ნახევრად გაპარ-
სულ სახეს შეგიმშრალებთ...

მეტისმეტ უტრირებას ვახდენ. ცხა-
დია, არც ასეა საქმე, მაგრამ იმის თქმა 
მინდა, რომ ქართველს ასეთი პროზაული 
საქმიანობა არანაირ სიამოვნებას არ ანი-
ჭებს. ამიტომაც მისდამი მისი დამოკიდე-
ბულებაც შესაბამისია – ფორმალური, 
დაუდევარი, გულგრილი...

სამაგიეროდ, გვახსოვს, როგორ ბო-
ლომდე იხარჯებოდა, პირდაპირ იწვოდა 
სცენაზე კოტე მარჯანიშვილი, როგორ გო-

ნების დაკარგვამდე ვერ გაიყვანეს ბრძო-
ლის ველიდან დაჭრილი პეტრე ბაგრატი-
ონი... მოხმობილი მაგალითები გამონაკ-
ლისებს არ წარმოადგენს. შემოქმედებითი 
საქმისადმი ქართველთა დამოკიდებულე-
ბა, როგორც წესი, სწორედ ასეთია.

ქართველი მოწეულ მოსავალს „ჭირნა-
ხულს”, ანუ დიდი შრომის, ოფლის ღვრის 
ფასად მოპოვებულს უწოდებს. განა შვი-
ლივით ვაზის მომვლელ ქართველ გლეხს 
ზარმაცი ეთქმის? განა  ზარმაცი ხალხი 
მცხეთის ჯვარს მთის მწვერვალზე ააშე-
ნებდა? ხალხს, რომელსაც სილამაზის, 
მშვენიერების ესთეტიური განცდა  იმ დო-
ნეზე აქვს განვითარებული, რომ ყოველი 
გორაკის კონცხზე ეკლესიას ან ციხესი-
მაგრეს აშენებს, რათა შემდეგ ქვემოდან 
შეხედოს და მისი სილამაზით დატკბეს, 
ზარმაცი არ ეთქმის.

ქართული ხასიათის კონტრასტუ-
ლობა განსხვავებული აზრისადმი ჩვენს 
დამოკიდებულებაშიც მჟღავნდება. ქარ-
თველთა უმრავლესობისთვის არსებობს 
მხოლოდ ორი აზრი – ერთი საკუთარი და 
მეორე – მცდარი. ჩვენ არა თუ საკუთარის-
გან განსხვავებული აზრის გაგება-გათავი-
სების, არამედ მისი მოსმენის უნარიც არ 
გაგვაჩნია. აქედან უნდა იღებდეს სათავეს 
პოლემიკის უაღრესად დაბალი კულტურა, 
როცა დისკუსიის მონაწილენი ერთმანეთს 
ლაპარაკს არ აცლიან (მართალია, თვითონ 
ისინი ამას თავიანთი „ცხელსისხლიანო-
ბით” ხსნიან, მაგრამ ეს სხვა არაფერია, თუ 
არა საკუთარი უკულტურობის გამართ-
ლების უნიჭო მცდელობა).

ქართველებს განსაკუთრებული, მო-
წიწებითი დამოკიდებულება გვახასიათებს 
ზოგადად ქალის, განსაკუთრებით კი დე-
დის მიმართ. დედა-ენა, დედა-სამშობლო, 
დედა-მიწა, დედა-ბოძი, დედა-აზრი... ჩვენ-
თვის ყველაზე ძვირფას ცნებებს წინ ამ 
სიტყვას წავუმძღვარებთ ხოლმე და ამით 
საკუთარ თვალში მათი მნიშვნელობის 
გაზრდას ვცდილობთ. ქალისადმი კდემა-
მოსილი დამოკიდებულება მშვენივრად 
არის ასახული ქართულ ზეპირსიტყვიერე-
ბაში, ცეკვებსა და სიმღერებში, ქართულ 
სადღეგრძელოებში... თუმცა, აქაც იჩენს 
თავს ჩვენი კონტრასტული ბუნება. ერთი 
მხრივ, ქალისადმი რაინდული დამოკიდე-
ბულება, მეორე მხრივ – ხელში მძიმე ჩან-
თებით მომავალი ქალი, მის გვერდით კი 
ჯიბეებში ხელებჩაწყობილი მეუღლე. ესეც 
ჩვენი ყოფის რეალური სურათია.

დღევანდელი ქართველი საზოგადო-
ების დიდი სირცხვილია ახალ თაობაში 
ასე ფეხმოკიდებული საკუთარი დედის 
გინება. როგორ უნდა მოუბრუნდეს ადა-
მიანს, ისიც ქართველს ენა საკუთარი 
დედის საგინებლად? ნორმალური ფსიქი-
კის ადამიანის პოზიციებიდან ამის ახსნა 
შეუძლებელია. ალბათ, ამის საფუძველი 
დედის დაფიცების ჩვეულებაა, რომელიც 
ბილწსიტყვაობას მიჩვეულმა ქუჩის ბი-
ჭებმა საკუთარი დედის გინებად აქციეს. 
ამ საშინელებაზე პასუხისმგებლობა კი 
მთელ საზოგადოებას გვეკისრება. სა-
ზოგადოება დამნაშავეა იმაში, რომ არა-
ფერს, ან თითქმის, არაფერს აკეთებს 
(პრესაში გამოქვეყნებული თითო-ოროლა 
საპროტესტო წერილი აშკარად არასაკ-
მარისია) ქართული მენტალიტეტისთვის 
ამ სრულიად უცხო და მიუღებელი, ჩვენი 
ზნეობისა და ღირსების შემლახავი ჩვევის 
მიმართ შეუწყნარებელი ატმოსფეროს 
შესაქმნელად.

ქართული ხასიათის თავისებურებებ-
ზე საუბარი დაუსრულებლად შეიძლება. 
ამჯერად ზემონათქვამით დავკმაყოფილ-
დეთ. ძალზე მნიშვნელოვანია შევთანხმ-
დეთ: ჩვენი მთავარი მტერია არა გარეშე 
ძალა (რუსეთი), არამედ ის ზერელე თავქა-
რიანობა, თავნებობა, რომელიც უარყოფს 
არა მხოლოდ თანაცხოვრებისთვის აუცი-
ლებელ პირობითობებსა და ღირებულებს, 
არამედ დასავლური სამყაროს მთავარ 
მიღწევას – გონების ძალას და ამ უკანასკ-
ნელს ზერელე პათეტიკით ანაცვლებს.

ჩვენი მტერია პრიორიტეტებში გაურ-
კვევლობა, ჩვენ ჭეშმარიტების მატარებ-
ლად ის მიგვაჩნია, ვინც ჩვენს ბანალურ 
სტერეოტიპებს შეეფერება. ამიტომაც 
არის ასე იოლი ჩვენი წამოგება ემოციურ 
სატყუარაზე, ამიტომაც ვექცევით ასე 
იოლად სიტყვების ტყვეობაში მათი ში-
ნაარსის გააზრების გარეშე. 

ნებისმიერი ერი ცდილობს (უნდა ცდი-
ლობდეს) თავისი ხასიათის დახვეწას. ჩვენც 
უნდა ვიმუშაოთ ჩვენი უარყოფითი თვისე-
ბების დაძლევაზე. სხვებისგან უნდა ვისწავ-
ლოთ კანონისადმი პატივისცემა, საზოგა-
დოებაში ქცევის ელემენტარული წესი და 
რიგი, ყოფითი კულტურა, პრაგმატულობა, 
სიბეჯითე, მომჭირნეობა, ყაირათიანობა და 
სხვ. ოღონდ, ეს ისე უნდა გავაკეთოთ, რომ 
ის არ დავკარგოთ, რაც სხვებისგან პოზი-
ტიურად გამოგვარჩევს, რაც ჩვენი ღირსე-
ბაა. პატრიოტიზმი არ ნიშნავს ყოველივე 
ეროვნულის ჩაბღაუჭებას. წარსულისგან 
ჩვენ უნდა ავიღოთ ყველაფერი საუკეთესო 
და არა, საერთოდ, ყველაფერი.

მხოლოდ ასე შევძლებთ ფეხი ავუწ-
ყოთ დროის მსვლელობას.

ფიზიკური პირი ავთანდილ ბერიძე

სსიპ სამცხე-ჯავახეთის სახელმწიფო უნივერსიტეტი

lit.shti@il.co
მერაბ ბერიძე,

გაზეთის რედაქცია სარგებ-
ლობს თავისუფალი პრესის 
პრინციპებით და ავტორის 

მოსაზრებებსა და გამონათქვა-
მებზე პასუხს არ აგებს

კომპიუტერული 
უზრუნველყოფა 

ირმა ჯიშკარიანის

დამფუძნებლები: დამფუძნებლები: 

სამცხე-ჯავახეთის სახელმწიფო უნივერ-
სიტეტის ჟურნალ „არავის” თითოეული ახალი 
ნომრის გამოსვლა, საზოგადოების დიდ ინტე-
რესს იწვევს და ეს არცაა გასაკვირი, რადგან 
მის მომზადება-გამოცემის საქმეში აქტიურად 
არიან ჩართულები ამავე უნივერსიტეტის 
პროფესორ-მასწავლებლები და თითოეული 
პუბლიკაცია, სამეცნიერო ნაშრომი თუ ლიტე-
რატურული ჟანრის ნაწარმოები მაღალკვალი-
ფიციურ დონით გამოირჩევიან.

ჟურნალის სარედაქციო საბჭომ (რედაქ-
ტორი მერაბ ბერიძე) არც ამჯერად უღალა-
ტა ტრადიციას და, როგორც ყოველთვის, 
ჟურნალის ახალი ნომრის წარდგენა ახალ-
ციხის მთავარი ბიბლიოთეკის სააქტო დარ-
ბაზში ჩაატარა, სადაც მოწვეული იყვნენ 
როგორც ახალციხის საზოგადოების, ასევე 

ამავე უნივერსიტეტის წარმომადგენლები.
შესავალი სიტყვით გამოვიდა მთავარი სპეცი-

ალისტი საბიბლიოთეკო მუშაობის დარგში ზაირა 
კელაპტრიშვილი, ხოლო „არავის”, როგორც ლი-
ტერატურულ-სამეცნიერო ჟურნალის მნიშვნე-
ლობაზე ვრცლად ისაუბრა მერაბ ბერიძემ.

სიტყვაში გამოვიდნენ ამავე უნივერსიტეტის 
რექტორი მაკა ბერიძე, პროფესორი ნათელა ბე-
რიძე, სარედაქციო საბჭოს წევრი ლალი ბერიძე, 
ახალციხის მუნიციპალიტეტის მერის პირველი 
მოადგილე გურამ მელიქიძე, მერიის კულტურის 
სამსახურის უფროსი ზაზა თამარაშვილი, მერიის 
პასუხისმგებელი მუშაკი რეზო ანდღულაძე, სამ-
ცხე-ჯავახეთის სახელმწიფო მუზეუმის მენეჯე-
რი ციური ლაფაჩი, ამავე მუზეუმის მეცნიერ-მუ-
შაკი ნატო ყრუაშვილი, ა(ა)იპ ახალციხის ციხის 
დირექტორი დავით ტაბატაძე, სახალხო მთქმელი 
ვასილ კვინცხაძე, გაზეთ „ლიტერატურული მეს-
ხეთის” რედაქტორი ავთანდილ ბერიძე.

ჟურნალის წარდგენისას ხაზგასმით აღინიშ-
ნა, რომ მისი შემდგომი ფუნქციონირებისათვის 
აუცილებელია ბიზნესმენთა და საზოგადოების 
მხრიდან აქტიური ფინანსური მხარდაჭერა, ამ 
მიზნით შპს „ნათია 777”-მა (დირექტორი ვლადი-
მერ ზედგინიძე) მხარდაჭერა აღუთქვა  ფინან-
სური დახმარებისათვის, რისთვისაც აღნიშნულ 
შპს-ს გადაეცა მადლობის სიგელი. „არავის” ფი-
ნანსური დახმარების სურვილი გამოთქვა მუნი-
ციპალიტეტის მერიამაც.

ავთანდილ მესხი

„არავის” წარდგენა მადლობა
გაზეთ „ლიტერატურული მესხეთის” რედაქცია მადლობას უხდის შპს „ავერსი 

ფარმას” გენერალურ დირექტორს ნიკოლოზ კურტანიძეს, შპს „არალის” დირექ-
ტორს ოთარ თათეშვილს ფინანსური დახმარებისათვის და სარგებლობს რა შემთხ-
ვევით, სულითა და გულით ულოცავს მათ ახალი წლის დადგომას, უსურვებს ახალ-
ახალ  წარმატებებს სამსახურეობრივ  და პირად საქმიანობაში.

ასპინძის ომში ერეკლე მეფემ დიდი გა-
მარჯვების მოპოვების შემდეგ თბილისში 
დაბრუნება ჯავახეთის გავლით გადაწყვი-
ტა,  ადგილობრივმა მოსახლეობამ ამ ომში 
გამარჯვების აღსანიშნავად გადაწყვიტა 
მთელი ჯარისთვის დიდი ნადიმი გაემართა. 
ერთ-ერთი ასეთი ნადიმი სოფელ ხიზაბავ-
რის მოსახლეობამაც გამართა, რომელმაც 
გვიანობამდე გასტანა. ბოლოს ნაქეიფარი 
მეომრები მოსახლეობამ თავიანთ სახლებ-
ში მიიწვიეს ღამის გასათევად.

მეფე ერეკლეს ყველაზე გამორჩეული 
ოჯახი შეურჩიეს, რომ მშვიდად მოესვენე-
ბინათ, მაგრამ მან კატეგორიული უარი გა-
ნაცხადა და მოითხოვა – სოფლის ყველაზე 
ღარიბ ოჯახში გამიშალეთ ლოგინი, თანაც 
– იმ ოჯახში ჩემზე დიდი არავინ არ უნდა 
იყოსო. 

– რას ბრძანებთ, დიდო მეფეო, თქვენ-
ზე დიდი ქვეყნიერებაზე ვინ უნდა იყოსო 
და ერთი ქვრივის ოჯახი შეურჩიეს, სადაც 
მეფესთან ერთად რამდენიმე თავისი მხლე-
ბელიც მოათავსეს.

შუა ღამე გადასული იყო, რომ  ერეკ-
ლეს გვერდითა ოდიდან ტირილის ხმა შე-
მოესმა. იგი სწრაფად წამოხტა ლოგინიდან 
და გაბრაზებულმა თავისთან იხმო ოჯახის 
უფროსი. მეფეს ქვრივი მელანო მოწიწებით 
ეახლა და განრისხების მიზეზი ჰკითხა:

მეფემაც იგივე გაუმეორა მელანოს, 
რაც სოფლის თავკაცს უთხრა, რომ მასზე 
დიდი ოჯახში არავინ არ უნდა ყოფილიყო, 
სადაც იგი ღამეს გაათევდა.

– რას ამბობ, დიდო მეფეო, თქვენზე 
დიდი აქ არავინ არ არის და არც შეიძლება 
იყოს, ოჯახში აკვანში მწოლიარე ხოჭიჭი 
ბავშვის მეტი არავინ მყავსო.

– აი, სწორედ ეგაა ჩემზე დიდი! – მიუგო 
მეფემ, რომელიც რის ვაი-ვაგლახით ძლივს 
დაამშვიდეს და დააწყნარეს.

ვინ იყო ერეკლე მეფეზე დიდი

ასპინძის ომის შემდეგ სოფელ ხიზა-
ბავრაში ერეკლე მეფემ ღამე რომ გა-
ათია, დილაადრიან ადგა და სოფლის 
დათვალიერება დაიწყო. მისი ყურადღება 
ერთმა სახლმა მიიქცია, რომლის ერდო-
ზე შვიდიოდე ახალგაზრა ბიჭი ასულიყო 
და დიდის ამბით ერდოს ტკეპნიდნენ.

– ვინ არიან ეს ახალგაზრდები? – 
დაინტერესდა მეფე ერეკლე, ასე ლამა-
ზად რომ ტკეპნიან ერდოსო?

ოჯახის დიასახლისი მიჰგვარეს მე-
ფეს და აუხსნეს, რომ შვიდივე ამ ქალის 
– კეკეს შვილები იყვნენ.

– აფერუმ შენს ქალობას, ასეთი კარ-
გი და მშრომელი ბიჭები რომ გყავს, – 
უთხრა ერეკლემ და შეაქო კეკე.

– რას ამბობ, მეფეო, ჩემი შვილები იმ 
ბიჭებთან რა მოსატანია, შენს გვერდით 

რომ დგანან და იბრძვიანო, – პასუხი არ 
დააყოვნა კეკემ.

მეფე ერეკლე თავისას მაინც არ იშ-
ლიდა, – შვიდი ვაჟკაცი შვილის ყოლა 
მართლაც დიდი საქმეა და საამაყოცო.

– არა, მეფეო! – ისევ არ გაჩერდა 
კეკე, – ამ ბიჭების ყოლას ჯობდა ერთი 
მყოლოდა და ისიც შენნაირიო!

ერეკლემ სიცილი ვეღარ შეიკავა და 
ბოლოს ბრძანება გასცა, კეკე გვარიანად 
დაესაჩუქრებინათ.

მთქმელი 
ვახტანგ გურგენიძე, 62 წლის, 

მოსმენილი ჰქონდა სოფელ საროში, მამის 
– მოსე გურგენიძისაგან. ჩაიწერა 

ავთანდილ ბერიძემ 1987 წელს 
დაბა ასპინძაში

ჯობდა ერთი მყოლოდა და ისიც 
შენნაირი!

გაზეთ „ლიტერატურული მესხეთის” რედაქცია ღრმა მწუხარებით თანაუგრძ-
ნობს გამოჩენილ ქართველ მეცნიერს, ჩვენი გაზეთის დიდ მეგობარსა და აქტიურ 
რესპოდენტს, არაერთი საქვეყნოდ ცნობილი სამეცნიერო წიგნის ავტორს,  ფი-
ლოლოგიის მეცნიერებათა დოქტორს, პროფესორ ბონდო არველაძეს მეუღლის 
– ფილოლოგიის მეცნიერებათა დოქტორის, მრავალი სამეცნიერო ნაშრომის, მო-
ნოგრაფიისა და წიგნის ავტორის

რუსუდან კუსრაშვილის
გარდაცვალების გამო.

ხუთი მცნება

1.უმეცარ კაცს გულით ნუ მიენდობი;
2.შეუმცნებელს უსუსურად ნუ ეჩვენები;
3.ყოველს ჟამს ფრთხილად იყავ, შენ სახლ-
შიც კი;
4.მშიერს სტუმრად ნუ ეწვევი;
5.გლახა კაცისგან ჩუქება ნუ გინდა.

***
დილით ამდგომ უხაროდეს, გვიან მოსადი-
ლესაო.

***
მექას წასულ ვირს არ ეტყვიან ჰაჯს,
არ დაადგმენ თავზე ჯიღას ოქროსას.
ბრუდედ ნაზარდ ხეს
ვერ გაასწორებ ჭობოშნის წასმით,

***
შაბს დუღილით ვერ აქცევ შაქრად,
ჯიშით გათხვრილი
ჯიშსვე მიჰბაძავს.

***
ფაფით შეშინებული დოს უბერავდა.

***
თუ ცა მწყალობს, დედამიწა ვერრას დამაკ-
ლებს.

***
უსირცხვილოს თუ არ არცხვენ,
ბაძვით მორცხვიც გაურცხვდების.

***
უნამუსოს პირში შეაფურთხეს,
მან სახეზე ხელი ჩამოისვა
და თქვა: იიფ, რა მიამა სამი დღეა პირი არ 
დამიბანია.

***
რა მღვდლის ჯორივით გაჰქირდი?

***
ღმერთო, ბუნებით მდიდარო დიდო, 
ჩემებრ იმედო, გთხოვ ყური მიგდო:
ძლეულს უდროვოთ სიკვდილისაგან 
ამ წუთ სოფელში წილი დამიდო.

***
წვეთი წმინდა მადლისა,
ყველას მოგვმადლებია.

ზოგთა გულში ღვივის ის,
ზოგში ამომშრალია.

***
ვისაც სურს, რომ ფხიზელი თვალით ცხოვრე-
ბის სვლას ჩაუკვირდეს – შეისწავლოს, ან არ 
უნდა გაჩნდეს ქვეყნად, ან უმალვე დაიმარხოს.

***
დავაყარე წისქვილსა,
გამოველი სირცხვილსა.

***
წისქვილი დაგიკარგავს,
ჩახრახს დაეძებო.
***
წყალის პირს ბაღს ნუ გააშენებ,
ის წყლისაა,
სიბერისას ცოლს თუ შეირთავ,
ის სხვისაა.

***
ჯავახია და ბრიყობს,
დაე, თავისთვის იყოს.

***
ჯავახმა კაცმა რა იცის?
სადილს სჭამს, გაგორდებაო,
წინ რო დოქით ღვინო ედგას,
მაინც დო აგონდებაო.
***
აქეთ მოვცდი მცნებასა,
იქით ქორწინებასა.

***
ვთქვა? – ხანი მომკლავს,
არა ვთქვა – სისხლი მახრჩობს.

***
ავაფურთხე – ულვაშს მოხვდა,
დავაფურთხე – წვერსაო.

***
ნაბიჭვარსაც აღზრდა უნდა.

***
დედის ხელი ხელანი,
სხვათა ხელი – ხმელანი.

ჩაიწერა ნიკო ასათიანმა 1930 წ. 
ახალციხის სახელმწიფო მუზეუმის ფ. N3102. 
მოგვაწოდა გრიგოლ ჯვარიძემ და 

ლევან ლაფაჩმა

